
ᓴᖅᑭᑕᐅᓯᒪᔪᖅ ᓄᓇᕘᑦ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ, ᐃᓕᓐᓂᐊᕈᑎᒃᓴᓄᑦ ᐃᓕᓐᓂᐊᕐᕕᖕᓄᓪᓗ ᐱᔨᑦᑎᕋᖅᑎᓄᑦ

ᐊᑕᖏᖅᑕᐅᓯᒪᔪᑦ ᑎᒍᒥᐊᖅᑕᐅᔪᑦ. ᐃᓚᖓᓐᓂᒃ ᐊᑐᕈᒪᓐᓂᕈᕕᑦ ᓴᖅᑮᓗᑎᒃ, ᖃᓄᐃᑦᑐᑐᐃᓐᓇᖅᑎᒍᑦ, 
ᖃᕋᐅᓴᔭᒃᑰᒐᓗᐊᖅᐸᑦ, ᐊᒥᓲᓕᖅᑎᑦᑎᒐᓗᐊᕈᕕᑦ, ᓂᐱᓕᐅᕆᓂᕋᓗᐊᕈᕕᑦ ᐊᓯᖏᓐᓂᒃᒡᓘᓐᓃᑦ, 
ᑐᖅᑯᐃᔪᒪᓐᓂᕈᕕᓪᓘᓐᓃᑦ ᐱᓂᐊᑐᐃᓐᓇᕐᓗᒍ, ᑎᑎᖅᑲᑎᒍᑦ ᐊᖏᖅᑕᐅᓇᓱᖅᑳᕆᐊᖃᖅᐳᑎᑦ ᐅᖃᓕᒫᒐᓕᐅᖅᑐᕕᓂᖅ 
ᐊᐱᕆᖅᑳᕐᓗᒍ, ᐱᖁᔭᓐᓂᒃ ᒪᓕᒐᐃᑦ ᒪᓕᒡᓗᒋᑦ ᐊᒥᓲᓕᖅᑎᑦᑎᓂᕐᒧᑦ.

ᖃᐅᔨᒪᔭᐅᔭᕆᐊᓖᑦ ᓄᓇᕘᒥ ᐃᓕᓴᐃᔨᐅᔪᓄᑦ

ᐅᓇ ᐅᖃᓕᒫᕆᐊᖃᖅᐸᐃᑦ ᑐᑭᓯᑦᑎᐊᖁᓪᓗᑎᑦ ᐃᓱᒪᒋᔭᐅᔪᓂᒃ ᑐᙵᕕᓪᓗᐊᑕᐅᔪᓂᒡᓗ ᖃᐅᔨᒪᖁᓪᓗᑎᑦ ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᑦᑎᐊᕐᓂᖏᓐᓄᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑕᐅᑐᒃᑕᖏᑦ - ᐃᓄᐃᑦ ᐱᖁᔭᑐᖃᖏᑦ, ᑐᙵᕕᖏᑦ, 
ᐊᑑᑎᔪᖁᑎᖏᑦ ᓯᓚᕐᔪᐊᕐᒥᓗ ᑕᐅᑐᒍᓯᖏᑦ ᖃᐅᔨᓴᖅᑎᓪᓗᒋᑦ ᓄᓇᕘᒥ ᐃᓕᓐᓂᐊᖅᑏᑦ ᐃᓱᒪᒍᓯᖏᓐᓂ. ᐋᖅᑭᒃᓱᐃᓂᖅ ᐊᑐᓕᖅᑎᑎᕆᓂᕐᓗ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᓗᓂ ᐃᓕᑕᐅᔪᓂ ᖃᐅᔨᓴᐃᓂᖅ ᐅᓪᓗᒥᐅᔪᖅ ᐊᑐᖅᑕᐅᓲᓂᒃ ᐃᓚᖃᕐᓗᓂ, ᐱᐅᓂᖅᐹᓂᒃ ᖃᓪᓗᓈᑦ 
ᖃᐅᔨᒪᓂᖏᓐᓂ ᐃᓕᖅᑯᓯᕆᓲᖏᓐᓂᓗ ᐃᓕᑦᑎᐊᕋᓗᐊᕐᒪᖔᑕ, ᐊᓯᔾᔨᖅᑎᕆᕙᓪᓕᐊᖕᒪᑦ ᐃᓕᓐᓂᐊᖅᑏᑦᑎᓂᕐᒥ ᐃᓕᓴᐃᓂᕐᒥᒡᓗ ᓄᓇᕘᒥ 
ᐃᓕᓐᓂᐊᕐᕕᐅᔪᓂ. 
 
ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᖕᓂᖃᕐᒪᑕ ᐃᓕᓴᐃᔨᓂᒃ ᑐᑭᓯᐅᒪᓂᖅᑖᕐᓂᐊᕐᓂᖏᓐᓂ ᐃᒪᐃᑦᑐᓂᒃ:
        • ᐃᓄᐃᑦ ᖃᐅᔨᒪᔭᑐᖃᖏᑦ 
        • ᖃᓄᖅ ᐃᓄᐃᑦ ᖃᐅᔨᒪᔭᑐᔭᖃᖏᑦ ᐊᒃᑐᐃᕙᖕᒪᖓᑕ ᐅᒃᐱᕈᓱᖕᓂᐅᔪᓂ ᐱᓕᕆᔪᓯᓂᒡᓗ ᖃᐅᔨᓴᐃᓂᕐᒧᑦ ᓄᓇᕘᒥ
        • ᖃᓄᖅ ᓄᓇᕘᒥ ᐅᒃᐱᕈᓱᖕᓂᖏᑦ ᐱᓇᓱᒍᓯᖏᓪᓗ ᖃᐅᔨᓴᐃᓂᕐᒧᑦ ᐊᒃᑐᐃᓂᖃᕐᒪᖔᑕ ᐃᓕᓴᐃᓂᕐᒧᑦ ᐃᓕᑉᐸᓪᓕᐊᔪᓕᕆᓂᕐᒥᓗ 
 
 
ᐃᓕᓴᐃᔩᑦ ᑎᒍᒥᐊᖅᑕᖃᕐᒪᑕ ᐊᑐᓂ ᓄᓇᕘᒥ ᓱᖏᐅᖓᑦᑎᐊᓕᕆᐊᖃᕐᓂᕐᒥᒃ ᐃᓕᑕᐅᓂᑯᓕᕆᓂᖅ ᐃᓱᒪᓂᕐᒥ ᐊᑐᓕᖅᑎᓪᓗᒍᓗ ᐱᔾᔪᑎᒋᔭᖏᓐᓄᑦ 
ᐱᓇᓱᒍᑎᖏᓐᓄᓪᓗ ᖃᐅᔨᓴᐃᓂᕐᒧᑦ ᑕᕝᕙᓂ ᑎᑎᕋᖅᓯᒪᔪᑦ ᐃᓗᐊᓂ ᐅᖃᐅᓯᐅᔪᓄᑦ ᐃᓕᓐᓂᐊᕐᕕᖏᓐᓂ ᐊᑐᓕᕐᓗᒋᑦ.

ᐱᔾᔪᑎᒋᓪᓗᒍ ᑕᐃᖕᓇ ᕼᑉᑯᑦ, ᐊᐳᒻᒥᒃ ᖃᐅᔨᓴᕈᑕᐅᕙᓚᐅᖅᑐᖅ, ᖃᐅᔨᓴᐅᑎᑦᑎᐊᕙᖕᒥ ᐊᑐᕆᐊᖃᕋᕕᑦ ᐊᐳᑦ ᖃᓄᐃᑦᑑᖕᒪᖔᑦ 
ᖃᐅᔨᓇᓱᒡᓗᒍ. ᑕᐃᒪᓐᓇᑦᑕᐅᖅ ᖃᐅᔨᓴᐃᓂᕐᒥᑦ ᓈᒻᒪᒃᑐᒥᒃ ᑕᐃᒪᐃᑦᑐᖅᓯᐅᒻᒥᒃ ᐊᑐᕆᐊᖃᕐᒥᒐᕕᑦ ᐊᑐᕈᓐᓇᖅᑕᕐᓂᒃ.
                                                                     
           ᓴᐃᒪᓈᖅ ᓇᑦᑎᖅ, 2003

ᓄᓇᕘᑦ ᓄᓇᑖᕈᑎᐅᑉ ᐊᖏᕈᑎᖓ ᐊᑎᓕᐅᖅᑕᐅᓚᐅᖅᑎᓪᓗᒍ ᒐᕙᒪᑐᖃᒃᑯᑦ ᐋᕿᒃᓯᓚᐅᖅᐳᑦ ᓄᓇᕘᑦ ᒐᕙᒪᒃᑯᖏᑦ ᐃᓄᐃᑦ 
ᐱᔪᒪᐃᓐᓇᖅᑕᖓᓂᒃ ᑲᔪᓯᑎᑦᑎᓚᐅᖅᓯᒪᕗᑦ ᑲᓇᑕᒥᐅᓄᑦ ᓯᓚᕐᔪᐊᒥᐅᓄᓪᓗ ᐃᓕᓴᕆᔭᐅᓕᖅᑐᑎᒃ ᓄᓇᖅᑲᖅᑳᕐᓂᖏᓐᓂᒃ 
ᓇᖕᒥᓂᕆᔭᐅᓕᕐᓂᖓᓂᒡᓗ. ᑖᒃᑯᐊ ᒪᕐᕉᒃ ᐱᒋᐊᕈᑕᐅᓯᒪᔫᒃ ᓴᖅᑮᓚᐅᖅᓯᒪᔫᒃ ᐃᓄᓐᓂᙶᖅᑐᓂᒃ ᐊᐅᓚᑦᑎᔾᔪᑎᖃᖁᓗᒋᑦ 
ᐱᔪᓐᓇᕐᓂᖃᕐᓗᑎᒡᓗ ᐃᓱᒪᓕᐅᕈᑎᓂᒃ ᖃᐅᑕᒫᑦ ᐊᑐᕆᐊᓕᖕᓂᒃ. ᐊᐃᑉᐸᖓᓂᒡᓗ  ᑲᔪᓯᑦᑎᐊᖁᓪᓗᒋᑦ ᐃᓄᐃᑦ ᑕᐅᑐᙳᐊᖅᑕᖏᑦ 
ᐊᑐᓕᖅᑕᐅᓪᓗᑎᑦ ᒐᕙᒪᒃᑯᓐᓂᑦ ᐱᔨᑦᑎᕋᕐᓂᒃᑯᑦ ᐃᓄᐃᑦ ᐃᓱᒪᒋᔭᖏᑦ ᐊᑐᕐᓗᑎᒃ ᑕᐃᒫᒃ ᐃᖅᑲᓇᐃᔭᕐᕖᑦ ᐊᒻᒪᓗ ᐱᔨᑦᑎᕋᕐᕕᐅᔪᑦ 
ᒪᓕᑦᑎᐊᕐᓂᐊᕐᖓᑕ ᐃᓄᐃᑦ ᐃᓱᒪᒋᔭᖏᓐᓂᒃ, ᐅᑉᐱᕆᔭᖏᓐᓂᒃ, ᖃᐅᔨᒪᔭᖏᓐᓂᒃ, ᐱᔪᓐᓇᕐᓂᖏᓐᓂᒃ ᖃᓄᕐᓗ ᐱᓕᕆᖃᑦᑕᕐᓂᖏᓐᓂᒃ. 

ᒐᕙᒪᐅᑉ ᐃᓗᐊᓂ ᐊᓯᓕᒫᖏᓐᓂ ᐃᓕᓐᓂᐊᕐᕖᑦ ᐱᒻᒪᕆᐅᓛᖑᕗᑦ. ᐃᓕᓴᐃᔨᓄᑦ ᑲᒪᒋᔭᐅᒋᐊᖃᖅᑐᑦ ᑕᒪᒃᑯᐊ 
ᐃᓕᓐᓂᐊᖅᑏᑦ ᐃᓱᓕᑦᑎᓛᕐᓂᖏᑦ ᖃᐅᔨᒪᑦᑎᐊᕐᓗᑎᒃ ᑭᒃᑰᒡᒪᖔᑕ ᓇᑭᙶᕐᒪᖔᑕᓗ, ᑐᑭᓯᐅᒪᑦᑎᐊᕐᓗᑎᒡᓗ 
ᐊᔾᔨᒌᙱᑦᑐᓂᒃ ᐊᔪᖏᓐᓂᖃᖅᑐᐃᓐᓇᐅᓂᖏᓐᓂᒃ ᐱᔪᓐᓇᕐᓂᖃᖅᑐᐃᓐᓇᐅᓂᖏᓐᓂᒡᓗ ᖃᓄᕐᓗ ᐱᔨᑦᑎᕋᕈᓐᓇᖅᑎᒋᒻᒪᖔᑕ 
ᐃᓚᒥᓄᑦ ᓄᓇᖅᑲᑎᒥᓄᓪᓗ. ᐃᓕᓐᓂᐊᖅᑏᑦ ᐃᑲᔪᕋᓱᐊᕐᓂᐊᕐᓗᒋᑦ ᑲᔪᓯᑎᑦᑎᒐᓱᐊᕐᓂᖏᓐᓂ ᑕᒪᒃᑯᓂᖓ ᑐᕌᒐᐅᔪᓂᒃ 
ᐊᓯᔾᔨᕆᐊᖃᓪᓚᕆᓐᓂᐊᕐᖓᑕ ᖃᐅᑕᒫᑦ ᐊᑐᖃᑦᑕᖅᑕᕗᑦ ᐅᓪᓗᒥᐅᔪᖅ ᐃᓕᓐᓂᐊᕐᕕᓐᓂ. ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᐊᖓᔪᖅᑳᖏᑦ 
ᐱᓕᕆᖃᑎᒌᑦᑎᐊᕆᐊᖃᕐᓂᐊᖅᑐᑦ ᐃᓕᓐᓂᐊᖅᑏᑦ ᐊᔪᖏᑦᑎᐊᖅᑯᓪᓗᒋᑦ. ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᑐᐃᑦᑎᐊᖅᑐᑦ ᐃᓕᓴᐃᔨᓂᒃ 
ᐃᓕᓐᓂᐊᖅᑏᓪᓗ ᐊᖓᔪᖅᑳᖏᓐᓂᒃ ᑕᒪᓐᓇ ᐊᑐᓪᓚᑦᑖᖅᑎᑕᐅᖁᓪᓗᒍ. 

ᓄᓇᕘᒥ ᓴᓇᔭᐅᓯᒪᔪᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ , ᐃᓕᓐᓂᐊᖅᑏᑦᑎᔾᔪᑎᒃᓴᐃᓪᓗ ᐃᓕᓐᓂᐊᕈᑎᒃᓴᐃᓪᓗ, ᐃᓄᐃᑦ 
ᖃᐅᔨᒪᓂᖏᓐᓂᒃ ᐃᓗᓕᖃᖅᐳᑦ ᐊᒻᒪᓗ ᖃᓪᓗᓈᑦ ᐃᓕᓐᓂᐊᕐᓂᓕᕆᓂᕐᒥᒃ ᐃᓱᒪᒋᔭᖏᓐᓂᒃ ᐊᑐᖅᑕᐅᓲᓪᓗ ᐱᖃᓯᐅᔾᔨᓗᑎᒃ 
ᑲᔪᓯᑦᑎᐊᕈᓐᓇᖁᓪᓗᒍ ᑕᒪᓐᓇ ᐊᓯᔾᔨᖅᐸᓪᓕᐊᓂᖅ. ᐃᓕᓴᐃᔨᓄᑦ ᐊᑐᐃᓐᓇᐅᑎᑦᑎᓗᑕ ᐱᐅᑦᑎᐊᖅᑐᓂᒃ ᐃᓕᓐᓂᐊᖅᑏᑦᑎᔾᔪᑎᓂᒃ 
ᐊᔪᕈᓃᕈᑎᒃᓴᐅᔪᓂᒡᓗ ᐃᓕᓴᐃᔨᓄᑦ ᑕᒪᒃᑯᐊ ᐊᑑᑎᖃᑦᑎᐊᖁᓪᓗᒋᑦ ᐃᓕᓴᐃᓕᕌᖓᑕ ᐊᒻᒪᓗ ᐱᒻᒪᕆᐅᓂᐊᕆᕗᖅ 
ᑐᓴᐅᒪᖃᑦᑕᐅᑎᑦᑎᐊᕐᓗᑕ ᐃᓕᓐᓂᐊᖅᑏᑦ ᐊᖓᔪᖅᑳᖏᓐᓄᑦ ᐃᓕᓐᓂᐊᕈᑎᒃᓴᓂᒃ ᓴᖅᑭᑉᐸᓪᓕᐊᔪᑦ. 

ᑕᒪᒃᑯᐊ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᑎᑎᕋᖅᑕᐅᕙᓪᓕᐊᔪᑦ  ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓇᓗᓇᐃᖅᓯᕗᑦ ᓇᒧᑦ ᑐᕌᕋᓱᑉᒪᖔᑦᑕ 
ᑭᓱᓪᓗ ᓂᕆᐅᒋᔭᐅᒻᒪᖔᑕ ᐃᓕᓐᓂᐊᕈᑎᓄᑦ ᑐᙵᕕᐅᔪᓄᑦ ᐊᒻᒪᓗ ᖃᓄᖅ ᐃᓕᓐᓂᐊᑎᑦᑎᔾᔪᑕᐅᓂᐊᒪᖔᑕ ᓄᓇᕘᑉ 
ᐃᓕᓐᓂᐊᕐᕕᖏᓐᓂ. ᐃᓕᓴᐃᔩᑦ ᐃᒫᒃ ᓂᕆᐅᒋᔭᐅᕗᑦ:
 • ᖃᐅᔨᒪᔭᐅᑦᑎᐊᓕᕐᓗᑎᒃ ᐊᑐᓂ ᑎᑎᕋᖅᓯᒪᔪᑦ, 
 • ᐊᑐᓕᖅᑎᑕᐅᑦᑎᐊᕐᓗᑎᒃ ᑐᓴᕈᑏᑦ, ᐊᒻᒪᓗ 
 • ᐅᖃᖃᑎᒋᖃᑦᑕᕐᓗᒋᑦ ᐃᖅᑲᓇᐃᔭᕐᕕᖕᓂ ᐊᒻᒪᓗ ᑲᑎᒪᔨᐅᔪᑦ ᐃᓕᓐᓂᐊᖅᑏᑦ ᐊᖓᔪᖅᑳᖏᓐᓄᑦ ᐅᖃᖃᑎᒋᖃᑦᑕᕐᓗᒋᑦ.

ᖃᐅᔨᒪᑦᑎᐊᖅᑕᕋ ᐱᓕᕆᑦᑎᐊᕐᓂᓯ ᐊᖏᖅᓯᒪᓂᕆᔭᓯᓗ ᓄᓇᕘᑉ ᐃᓕᓴᐃᔨᖏᑦ ᐃᓕᓐᓂᐊᖅᑏᓗ ᐊᖓᔪᖅᑳᖏᑦ ᐊᔅᓱᕈᖃᑦᑕᖅᑐᑦ 
ᐃᓕᓐᓂᐊᖅᑎᓂᒃ ᑲᔪᓯᑎᑦᑎᓇᓱᐊᖅᑐᑎᒃ. ᐱᐅᓂᖅᐹᑦᑎᐊᕐᒥᒃ. ᓂᕆᐅᒡᕕᒋᕙᔅᓯ  ᐱᓕᕆᐊᔅᓯᓐᓂ ᐱᐅᓂᖅᐹᑦᑎᐊᕐᓂᑦ ᓴᖅᑮᖁᓪᓗᓯ 
ᓯᕗᓂᑦᑎᓐᓂ ᓄᓇᕘᒥᐅᑕᕐᓄᑦ.

ᐅᖃᐅᓯᒃᓴᖅ 
ᐃᓕᓐᓂᐊᕐᓂᓕᕆᓂᕐᒧᑦ 

ᒥᓂᔅᑕᒥᖔᖅᑐᖅ

ᐃᐊᑦ ᐱᑯ
ᐊᖏᔪᖅᑳ ᐃᓕᓐᓂᐊᕐᓂᓕᕆᓂᕐᒧᑦ
ᔭᓐᓄᐊᕆ 2008

ᐃᓕᓐᓂᐊᕐᓂᓕᕆᔨᒃᑯᑦ ᐅᑯᓂᖓ ᐃᓕᓴᖅᓯᔪᒪᕗᑦ ᐃᑲᔪᖃᑕᐅᓚᐅᖅᑐᓂᒃ ᐱᓕᕆᐊᖃᓚᐅᖅᑐᓂᒡᓗ ᐅᓇ ᑎᑎᕋᖅᑕᐅᑎᓪᓗᒍ:
 
ᐃᓕᓐᓂᐊᕐᓂᕐᒥ ᖃᐅᔨᓴᕐᓂᖅ ᖃᐅᔨᓴᐃᓂᕐᒧᓪᓗ ᑲᒪᒋᔭᖃᓚᐅᖅᑐᑦ:           
ᓇᐅᓪᓚᖅ ᐊᕐᓇᖁᖅ     ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ
ᑕᐃᕙᑦ ᓗᐃᑦ           ᑲᒪᔨ ᖃᐅᔨᓴᖅᑕᐅᔭᕆᐊᓕᑦ ᐋᖅᑭᒃᓯᒪᐅᕐᓂᖏᓐᓄᑦ, ᐃᓕᓐᓂᐊᕐᓂᓕᕆᔨᒃᑯᓐᓂ
ᑖᓐᓇ ᓯᑕᕚᓐᓂᐊ        ᐃᓕᓐᓂᐊᖅᑎᓂᒃ ᐃᑲᔪᖅᑎ ᖃᐅᔨᒪᔨᑕᖅ, ᕿᑭᖅᑕᓂ ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ
ᐃᒥᐅᓪ ᕼᑦᔅ            ᐊᖓᔪᖅᑳᒻᒪᕆᒃ, ᕿᑭᖅᑕᓂ ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ
ᐃᓖᔅ ᒪᓪᑎᓐ            ᐊᑐᐊᒐᓕᕆᔨ, ᐃᓕᓐᓂᐊᕐᓂᓕᕆᔨᒃᑯᓐᓂ
ᑯᐊᔾ ᐃᓚᓯᕕᒃᔅ            ᐊᖓᔪᖅᑳᒻᒪᕆᒃ, ᕿᑎᕐᒥᐅᑉ ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ
ᒪᒍᓚᑦ ᔪᐃᔅ               ᐃᓕᓐᓂᐊᖅᑎᓄᑦ ᐃᑲᔪᕐᓂᕐᒧᑦ ᑲᒪᔨ, ᐃᓕᓐᓂᐊᕐᓂᓕᕆᔨᒃᑯᓐᓂ
ᓵᓇ ᐅ’ᕼᐅᓐ               ᐊᑐᐊᒐᓕᕆᔨᒻᒪᕆᒃ, ᐃᓕᓐᓂᐊᕐᓂᓕᕆᔨᒃᑯᓐᓂ
ᓱᓕ ᑕᕐᕋᓕᒃ              ᑲᒪᔨ, ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓐᓄᓪᓗ ᐱᔨᑦᓯᖅᑎᒃᑯᓐᓂ, ᐃᓕᓐᓂᐊᕐᓂᓕᕆᔨᒃᑯᑦ
ᓱ ᐸᓪ                    ᖁᕝᕙᓯᖕᓂᖅᓴᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨ, ᐃᓕᓐᓂᐊᕐᓂᓕᕆᔨᒃᑯᑦ
ᐳᕋᐃᔭᓐ ᔭᒪᒧᕋ             ᓱᕈᓯᓛᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨ, ᐃᓕᓐᓂᐊᕐᓂᓕᕆᔨᒃᑯᑦ
ᓴᐃᒪᓈᖅ ᓇᑦᓯᖅ           ᓱᕈᓯᓛᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨ, ᐃᓕᓐᓂᐊᕐᓂᓕᕆᔨᒃᑯᑦ
ᑳᑎ ᒥᒐᕈ                  ᑐᑭᒧᐊᒃᑎᑦᑎᔨ, ᐃᓕᓐᓂᐊᖅᑕᐅᔪᒃᓴᓕᕆᓂᖅ ᐃᓕᓐᓂᐊᕐᕕᓐᓂᓗ ᐱᔨᑦᓯᕐᓂᖅ, ᐃᓕᓐᓂᐊᕐᓂᓕᕆᔨᒃᑯᓐᓂ
ᒍᐃᓐ ᕗᕌᒃᑕᓐ ᑲᑐᔾᔨᖃᑎᖃᖅᖢᓂ-ᑲᒪᔨ, ᓄᓇᕘᒥ ᐃᓕᓐᓂᐊᕈᑎᒃᓴᓕᐅᕐᕕᒃ
ᐄᑉᐳ ᖃᔮᖅ ᑲᑐᔾᔨᖃᑎᖃᖅᖢᓂ-ᑲᒪᔨ, ᓄᓇᕘᒥ ᐃᓕᓐᓂᐊᕈᑎᒃᓴᓕᐅᕐᕕᒃ
ᒫᑕ ᖃᔮᖅ ᐊᐅᓚᑦᑎᔨ, ᓄᓇᕘᒥ ᐃᓕᓐᓂᐊᕈᑎᒃᓴᓕᐅᕐᕕᒃ
 
ᐅᑯᐊᑦᑕᐅᖅ ᐋᖅᑭᒃᓱᐃᓚᐅᖅᑐᑦ ᐃᓕᓐᓂᐊᕐᕕᖕᒥ ᐃᑲᔫᑎᐅᖃᑦᑕᕐᓂᐊᖅᑐᓂ ᐊᑐᖅᑕᐅᕙᖕᓂᐊᖅᑐᓂ ᖃᐅᔨᓴᓕᕈᑎᓄᑦ ᒪᓕᒃᑕᐅᔭᕆᐊᓕᖕᓂ ᑲᑎᒪᑎᓪᓗᒋᑦ ᐋᖅᑭᒃᓱᖅᑕᐅᓚᐅᖅᓯᒪᔪᑦ 

ᐊᕐᕕᐊᓂ, 
ᒫᑦᓯ/ᐊᐃᕆᓕ 2003
 
ᐳᕋᐃᔭᓐ ᔭᒪᒧᕋ          ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᑎᐊᓂᔅ ᓚᕙᐃᑉ          ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᒪᒍᓚᑦ ᔪᐃᔅ            ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᓄᓂᐊ ᖃᓈᑦᓯᐊᖅ        ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᐸᑦ ᑎᓕᐅ             ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᓴᐃᒪᓇᖅ ᓇᑦᓯᖅ        ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᓱᓕ ᑕᕐᕋᓕᒃ            ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᓱ ᐸᓪ                 ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᓱᓯ ᒪᒃᐸ               ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ

ᑖᓄᑦ ᐅᓗᐊᓗᐊᖅ  ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᔪ ᖃᕆᑕᖅ             ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᓗᐃ ᐊᖓᓕᒃ           ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᒪᒃ ᑲᓗᐊᖅ            ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
ᕉᑕ ᖃᕆᑕᖅ           ᐃᓕᓐᓂᐊᒐᒃᓴᓕᐅᖅᑎᒃᑯᓐᓂ ᐃᓕᓐᓂᐊᕐᕕᓕᕆᔨᒃᑯᓐᓂᓗ
 
ᑖᓇ ᓯᑕᕙᓐᓂᐊ         ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᔮᓐ ᓯᑐᑎᓐᓯᑭ           ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᑯᕆᓐ ᒪᒃᑖᓄᑦ           ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᔨ ᕗᐃᓯ               ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᓗᓯ ᑐᕚᓪ - ᐃᕕᒃ         ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᒪᕆᓕ ᓚᙱᐅᓪ          ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᓴᓕ ᐅᐊᑐᔅ             ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
ᓱᓯ ᕼᐃᓕᐅ              ᐃᓕᓐᓂᐊᖅᑐᓂ ᐃᑲᔪᕐᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᑦ
 
 
 
ᐊᓂ ᐱᑕᐅᓛᓯ            ᐃᓕᓐᓂᐊᓕᕋᑖᓄᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᖏᑦ
ᕼᐊᓚᓐ ᒐᕙᒃ            ᐃᓕᓐᓂᐊᓕᕋᑖᓄᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᖏᑦ
ᐅᓕᐅᑦ ᐃᒃᓯᒃᑖᕐᔪᒃ        ᐃᓕᓐᓂᐊᓕᕋᑖᓄᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᖏᑦ

ᐃᓕᐊᑦ ᔭᓐᓴᓐ           ᖁᕝᕙ   ᓯᖕᓂᖅᓴᓂᒃ ᐃᓕᓐᓂᐊᓕᒻᒪᓴᐃᓂᕐᒧᑦ ᐱᔭᕆᐊᑭᓪᓕᑎᕆᔨᑦ ᑲᑎᒪᔨᕋᓛᖏᑦ

ᐃᓕᓴᕆᔭᐅᔪᑦ

ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᖕᒪᑕ ᑐᙵᕕᐅᓂᐊᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕘᒥ. ᖁᓕᐅᓂᐊᕐᒪᑕ ᑲᑎᓪᓗᒋᑦ 
ᑐᙵᕕᓕᕆᔪᑦ. ᒪᕐᕉᒃ ᐃᓱᒪᒋᔭᐅᔪᓂ ᐱᔾᔪᑎᖃᕐᓗᑎᒃ ᑖᒃᑯᐊ ᑐᙵᕕᒋᔭᐅᓂᐊᖅᑐᒃ ᒥᒃᓵᓅᖓᓪᓗᑎᒃ. ᐅᑯᐊᖑᕗᑦ: 

 1.   ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᑭᒡᓕᓕᐅᕐᓂᖅ ᓄᓇᕘᒥ ᐃᓕᓐᓂᐊᖅᑕᐅᔪᒃᓴᓄᑦ:    
  ᐃᓱᒪᒋᔭᐅᔪᑦ ᖃᓄᐃᑦᑑᔭᕆᐊᖃᕐᒪᖔᑕ ᓇᓗᓇᐃᕈᑏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᔾᔪᑎᖃᕐᓗᑎᒃ    
  ᐃᓕᓐᓂᐊᖅᑕᐅᔪᒃᓴᓂ ᓄᓇᕘᒥ   

 2.   ᐃᓕᓐᓂᐊᖅᑕᐅᔪᒃᓴᑦ ᐋᖅᑭᒃᓯᒪᓂᖏᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ: ᐃᓱᒪᒋᔭᐅᔪᓄᑦ ᓇᓗᓇᐃᔭᐃᔪᖅ   
  ᖃᓄᐃᑦᑑᒋᐊᖃᕐᒪᖔᑦ ᐃᓕᓐᓂᐊᖅᑕᐅᔪᒃᓴᑦ ᐊᒻᒪᓗ ᓂᕆᐅᒋᔭᖃᕐᕕᐅᓂᖏᓐᓄᑦ ᐃᓕᓴᐃᓂᕐᒧᑦ ᓄᓇᕘᒥ 
 
ᑎᓴᒪᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᔭᐃᔪᑦ ᑐᙵᕕᒃᓴᐅᔪᓂ ᐃᓕᓐᓂᐊᖅᑕᐅᔪᒃᓴᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᕈᑕᐅᒋᐊᓕᖏᓐᓄᑦ 
ᐊᑕᖃᑕᐅᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑕᐅᔪᒃᓴᑦ ᑭᒡᓕᓕᐅᖅᑕᐅᓯᒪᓂᖏ ᓄᓇᕘᒥ ᐃᓕᓐᓂᐊᖅᑕᐅᔪᒃᓴᓄᑦ  ᐊᒻᒪᓗ 
ᐃᓕᓐᓂᐊᖅᑕᐅᔪᒃᓴᑦ ᐋᖅᑭᒃᓯᒪᓂᖏᑦ ᓄᓇᕘᒥ ᐃᓕᓐᓂᐊᕐᕕᖕᓄᑦ ᑎᑎᕋᖅᑕᐅᓯᒪᔪᑦ. ᐃᒪᐃᑦᑑᓪᓗᑎᒃ: 
 

 3.   ᐊᑕᐅᓯᐅᓐᖏᑦᑐᒧᑦ ᐅᖃᐅᓯᕐᒧᑦ: ᑐᙵᕕᐅᓂᐊᖅᑐᑦ ᐅᖃᐅᓯᕐᒥ ᖃᓄᐃᑦᑐᒥ ᐊᑐᕐᓗᑎᒃ ᐃᓕᓴᐃᑎᓪᓗᒋᑦ ᓄᓇᕘᒥ  
  ᐃᓕᓐᓂᐊᕐᕕᖕᒥ
 4.   ᐃᓄᒡᓗᒋᔭᐃᑦᑐᖅ: ᑐᙵᕕᐅᔪᖅ ᐃᓚᐅᑎᑦᑎᑦᑎᐊᕐᓂᕐᒧᑦ ᐃᓕᓴᐃᓂᕐᒥ ᓄᓇᕘᒥ ᐃᓕᓐᓂᐊᕐᕕᐅᔪᓂ
 5. ᐃᓕᑕᐅᓐᓂᑦᑯᓕᕆᓂᖅ: ᑐᙵᕕᐅᔪᖅ ᖃᐅᔨᓴᐃᑦᑎᐊᕐᓂᕐᒧᑦ ᐃᓕᑕᐅᕙᓪᓕᐊᔪᓂ ᓄᓇᕘᒥ ᐃᓕᓐᓂᐊᕐᕕᐅᔪᓂ 
         (ᐅᓇ ᐅᖃᓕᒫᖅᑕᐃᑦ)

       6.  ᐃᓄᙳᐃᓂᖅ: ᑐᙵᕕᓪᓗᐊᕖᐅᒋᐊᓖᑦ ᓄᓇᕘᒥ ᐃᓕᓐᓂᐊᑎᑦᓯᔨᐅᔪᓄᑦ
 
ᑎᓴᒪᑦ ᐃᓕᓐᓂᐊᖅᑕᐅᔪᒃᓴᓕᕆᔨᔪᑦ ᓇᓗᓇᐃᔭᐃᖕᒪᑕ ᑎᓴᒪᓂ ᐃᓕᓐᓂᐊᖅᑕᐅᔪᒃᓴᓂ ᐃᓗᓕᖏᓐᓂ ᑖᒃᑯᓂᖓ 
ᐃᓕᓴᐃᔾᔪᑎᖃᖅᑎᓪᓗᒋᑦ ᐊᒃᑐᐊᓂᖃᖅᑐᑦ ᖃᓄᑎᒋ ᑐᑭᓯᐅᒪᑎᒋᓕᕆᐊᖃᕐᒪᖔᑕ ᐊᒻᒪᓗ ᐃᓕᓯᒪᑎᒋᓕᕆᐊᖃᕐᒪᖔᑕ ᐃᓕᓴᔪᑦ, 
ᐊᒻᒪᓗ ᑕᒪᒃᑯᓄᖓ ᐊᒃᑐᐊᓂᖃᖅᑐᑦ ᐃᑲᔪᕈᑎᐅᓂᐊᖅᑐᑦ ᐃᓕᓴᐃᔾᔪᑎᐅᓗᑎᒃ ᐃᓕᓴᐃᔨᓄᑦ ᐊᑐᖅᑕᐅᔪᓐᓇᖅᑕᑐᑦ ᓴᓇᔭᐅᕙᓪᓕᐊᔪᑦ. 
ᐅᑯᐊᖑᓪᓗᑎᒃ: 
 

 7. ᐅᖃᐅᓯᓕᕆᓂᖅ: ᑐᓴᖃᑦᑕᐅᑎᓕᕆᓂᖅ ᐊᒻᒪᓗ ᓴᓇᙳᐊᖅᑐᓕᕆᓂᖅ 

    8.  ᓄᓇᕗᓯᐅᑎᑦ: ᐊᕙᑎᑦᑎᓐᓂ ᐃᓕᓐᓂᐊᕐᓂᖅ, ᓄᓇᓕᓂᕆᓂᖅ, ᐊᑐᖅᑕᐅᓯᒪᔪᓂ ᐃᓕᓐᓂᐊᕐᓂᖅ

    9.  ᐃᖅᑲᖅᑲᐅᒃᑲᕆᖕᓂᖅ: ᓈᓴᐅᓯᕆᓂᖅ, ᑭᒡᓕᓯᓂᐊᕐᓂᖅ, ᐃᓕᓐᓂᐊᖅᓯᒪᔭᕆᐊᓕᑦ ᐊᑲᕐᕆᔭᕈᑎᑦ ᐊᒻᒪᓗ   
  ᐊᑲᕐᕆᔭᕈᑎᒃᓴᓕᕆᓂᖅ

 10. ᐊᐅᓚᔮᖅᑐᑦ: ᐋᓐᓂᐊᖅᑐᓕᕆᓂᖅ (ᐋᓐᓂᐊᖃᕐᓇᖏᑦᑐᓕᕆᓂᖅ), ᖃᓄᐃᖏᑦᑎᐊᕐᓂᖅ, ᓇᓗᓇᐃᒃᑯᑕᐅᓂᕐᓗ ᐃᒻᒥᓂᒃ 

ᑐᙵᕕᐅᓂᐊᖅᑐᑦ 
ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕘᒥ

ᐃᒻᒥᓂᒃ ᐊᔪᕈᓐᓃᖅᐸᓪᓕᐊᓂᕐᒧᑦ, ᖃᓪᓗᓈᑦ ᐃᓕᖅᑯᓯᖓᒍᑦ ᐃᒻᒥᓂᒃ ᐊᔪᕈᓐᓃᖅᐸᓪᓕᐊᕐᓂᕐᒥ ᖃᐅᔨᕙᓪᓕᐊᓂᕐᒥᒡᓗ ᐱᔭᖃᓲᖑᖕᒪᑕ. 
ᐃᓄᒃ ᐃᓗᐊᖅᑑᓪᓗᒍ ᐱᕙᓪᓕᐊᓂᖓ ᐃᒻᒥᓂᒃ ᐅᔾᔨᕆᓕᕐᓂᕐᒧᑦ ᐊᒻᒪᓗ ᓈᒻᒪᒋᓕᕐᓂᕐᒧᑦ ᑎᑭᑦᑕᕌᖓᒥᐅᖕᒪᑦ. ᐃᓄᐃᓪᓕ ᑕᐅᑐᒃᑕᖓᒍᑦ, 
ᐱᕙᓪᓕᐊᓂᖃᕋᓱᓲᖑᖕᒪᑕᓕ ᐃᓄᓯᖅ ᑕᐅᑐᒃᖢᒍ (ᖃᐅᔨᒪᓂᖅ ᐃᓅᓯᐅᑉ ᒥᒃᓵᓄᑦ ᐊᓐᓇᐅᒪᓇᓱᖕᓂᐅᔪᕐᓗ) ᐊᒻᒪᓗ ᐃᓱᒪ (ᓯᓚᑐᓂᖅ) 
ᐱᔭᑐᐊᕆᐸᓗᒃᖢᒋᑦ. ᑖᒃᑯᐊ ᑕᒪᕐᒥᒃ ᐊᑕᐅᑦᑎᒧᑦ ᑐᕌᕐᒪᑎᒃ ᐃᓄᒻᒪᕆᒃ (ᐃᓄᓪᓚᑦᑖᖑᕐᓂᖅ ᐅᕝᕙᓘᓐᓃᑦ ᐃᓄᒃ ᓯᓚᑐᓂᕐᒥᓂᒃ 
ᐊᑐᕈᓐᓇᖅᓯᔪᖅ). ᑕᐃᒪᓐᓇ ᐃᓱᒪᓂᐅᔪᖅ ᐅᓂᒃᑲᐅᓯᐅᖕᒪᑦ ᓂᑲᓇᐃᖅᑐᖅ-ᒥ, ᑖᓐᓇ ᐅᓂᒃᑳᖓ ᓇᓂᔪᓐᓇᖅᑕᐃᑦ ᒪᒃᐱᒐᖅ 50-ᒥ ᐅᕙᓂ 
ᐅᖃᓕᒫᒐᕐᒥ.
 
ᐃᓕᓐᓂᐊᕐᓂᖅ ᓄᓇᕘᒥ ᐃᑲᔪᖅᓯᓪᓗᐊᕐᒪᑦ ᐃᓕᓐᓂᐊᖅᑐᓂᒃ ᓇᐅᒃᑯᓕᒫᖅ ᐱᕈᖅᐸᓪᓕᐊᓂᕆᔭᖓᓂ ᓇᖕᒥᓂᖅ ᐱᔪᒪᔭᖏᓐᓂ 
ᐱᓇᓱᒍᒪᔭᖏᓐᓂᓗ ᑐᕌᒐᓕᐅᕈᓐᓇᖅᓯᖁᓪᓗᒋᑦ, ᐊᔪᕈᓐᓃᖅᐸᓪᓕᐊᑦᑎᐊᖁᓪᓗᒋᑦ ᐊᒻᒪᓗ ᐃᑲᔫᑎᖃᕈᓐᓇᖅᓯᖁᓪᓗᒋᑦ 
ᐱᔨᑦᓯᖃᑕᐅᔪᓐᓇᖅᓯᖁᓪᓗᒋᓪᓗ ᐃᓚᒥᖕᓂ ᓄᓇᒋᔭᖏᓐᓂᓗ, ᓯᕗᓕᖅᑎᐅᖃᑕᐅᔪᓐᓇᕐᓗᑎᒃ ᐃᓱᒪᑦᑎᐊᕆᒡᓗᑎᒃ, ᐊᒻᒪᓗ 
ᐃᓚᐅᖃᑕᐅᑦᑎᐊᕈᓐᓇᕐᓗᑎᒃ ᐃᑲᔫᑎᖃᕐᓗᑎᒡᓗ ᓄᓇᕘᒥ ᑕᒪᒃᑯᓂᖓ ᓄᑖᓂᒃ ᑎᒍᓯᕙᓪᓕᐊᑎᓪᓗᒋᑦ ᓯᓚᕐᔪᐊᕐᒥ ᐱᖃᑕᐅᓂᕐᒧᑦ. 

ᐱᔾᔪᑎᖓ ᐃᓕᓐᓂᐊᕐᓂᐅᑉ: 
ᓂᑲᓇᐃᑦᑑᓂᖅ - 

ᐊᔪᖏᑦᑎᐊᖅᑐᓕᐅᕐᓂᖅ ᐃᓄᖕᒥ

ᐃᓕᓐᓂᐊᖅᑕᐅᔪᒃᓴᓂ ᑐᕌᒐᓕᐅᕐᓂᖅ ᐃᓕᓐᓂᐊᖅᑐᓄᑦ ᐊᑐᓂ ᐊᒻᒪᓗ ᖃᐅᔨᓴᕐᓂᖅ ᑖᒃᑯᓂᖓ ᐃᓕᑦᑕᕆᐊᓕᖏᓐᓂ 
ᐃᓕᓯᒪᓕᕋᓗᐊᕐᒪᖔᑕ ᐱᓪᓗᐊᑕᐅᕗᑦ ᑖᒃᑯᐊ ᐃᓕᑦᑕᕆᐊᓕᖏᑦ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᐃᓕᓐᓂᐊᖅᑎᐅᑉ ᐱᕈᖅᐸᓪᓕᐊᓂᖓᓄᑦ 
ᐊᒻᒪᓗ ᐃᓕᑦᑕᕆᐊᖃᖅᑕᖏᓐᓄᑦ. ᑕᒪᓐᓇ ᐊᖏᓛᖑᖃᑕᐅᖕᒪᑦ ᐱᔭᒃᓴᓂ ᑎᒍᒥᐊᖅᑕᐅᔪᓂ ᐊᒻᒪᓗ ᐃᑲᔫᑕᐅᔭᕆᐊᓕᒃ ᐃᓕᓴᐃᔨᓄᑦ, 
ᐊᖓᔪᖅᑳᓄᑦ ᐊᒻᒪᓗ ᐃᓕᓐᓂᐊᖅᑐᓄᑦ ᑕᐃᒪᐃᓕᐅᖅᐸᓪᓕᐊᑎᓪᓗᒋᑦ; ᐃᓕᓐᓂᐊᖅᑐᓕᕆᓂᕐᒥ ᑐᑭᒧᐊᒍᑎᖃᑦᑎᐊᕋᓗᐊᕐᒪᖔᑕ 
ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᑕ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔭᕆᐊᖃᕐᓂᖏᑦ. 
 
ᐃᓕᓐᓂᐊᕐᕖᑦ ᐋᖅᑭᒃᓯᒪᓂᖏᑦ ᓄᓇᕘᒥ ᓇᒃᓴᕐᕕᐅᓚᐅᖅᓯᒪᖕᒪᑕ ᐃᓕᓴᐃᔨᓄᑦ ᐃᑲᔫᑎᐅᓂᐊᖅᑐᓂᒃ ᑐᓂᓯᔭᐅᖃᑦᑕᕐᓂᖏᑦ 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑦᑕ ᒥᒃᓵᓄᑦ ᐃᓕᓴᐃᔨᐅᑉ ᐊᑐᕈᓐᓇᕐᓂᐊᕐᓗᒋᑦ ᐃᓕᓐᓂᐊᖅᑎᔾᔪᑎᖏᑦ 
ᐃᓕᑕᐅᕙᓪᓕᐊᓕᕋᓗᐊᕐᒪᖔᑕ [1] 1980-ᖏᓐᓂ, ᑕᐃᔅᓱᒪᓂ ᐃᓕᓐᓂᐊᖅᑐᓕᕆᔨᒃᑰᓚᐅᖅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂ 
(NWT) ᒍᕋᐃᑦ 9-ᒦᑦᑐᓕᒫᑦ ᑎᑎᕋᕈᓐᓇᕐᓂᖏᓐᓂ ᖃᐅᔨᓴᖅᑕᐅᔪᐃᓐᓇᐅᔭᕆᐊᖃᖃᑦᑕᓚᐅᕐᒪᑕ. 1990-ᖏᓐᓂ, ᓄᓇᑦᓯᐊᕐᒥ 
ᐱᖃᑕᐅᓚᐅᖅᓯᒪᒋᓪᓗᑎᒃ ᑲᓇᑕᓕᒫᒥ ᖃᐅᔨᓴᖅᑕᐅᓂᐅᔪᒥ ᒪᒃᑯᒃᑐᓛᑦ ᐃᓕᓐᓂᐊᖅᑐᑦ ᖃᐅᔨᓴᖅᑕᐅᓂᖏᓐᓂ ᐃᓚᖏᓐᓂ 
ᐃᓕᓐᓂᐊᖅᑕᐅᖏᓐᓂ. ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓚᖏᑦ ᐅᐊᓕᓂᕐᒥ ᐊᑐᓚᐅᕐᒪᑕ ᐊᓪᐳᑕᒥ ᒍᕋᐃᑦ 3, 6 ᐊᒻᒪ 9-ᒧᑦ 
ᖃᐅᔨᓴᐅᑕᐅᓲᖑᔪᓂᒃ. ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓄᓇᕘᖑᓕᖅᑐᒥ ᑕᐃᒃᑯᓂᖓ 
 
 
ᐊᓪᐳᑕᒥᖔᖅᑐᓂᒃ ᐊᑐᓚᐅᖏᒻᒪᑕ, ᖃᐅᔨᓴᐃᖃᑦᑕᓚᐅᖏᓐᓂᖏᓐᓄᑦ ᖃᓄᑎᒋ ᐃᓕᑉᐸᓪᓕᐊᑎᒋᖕᒪᖔᑕ ᓄᓇᑦᓯᐊᕐᒥ 
ᐃᓕᓐᓂᐊᖅᑕᐅᔭᕆᐊᓕᖕᓂ, ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓄᑦ ᐅᖃᐅᓯᖏᓐᓄᓪᓗ ᓈᒻᒪᓗᐊᕋᓱᒋᔭᐅᓚᐅᖅᓯᒪᖏᓐᓂᖏᓐᓄᑦ. ᑖᒃᑯᐊ 
ᐱᖓᓱᑦ ᐃᓄᖕᓄᑦ ᑲᑎᒪᔨᐅᔪᒧᑦ ᐊᑐᓂ ᐋᖅᑭᒃᓱᐃᓚᐅᖅᓯᒪᔪᑦ ᓇᖕᒥᓂᖅ ᖃᐅᔨᓴᐅᑎᒋᓂᐊᖅᑕᖏᓐᓂ ᐊᒻᒪᓗ ᐃᓕᓴᐃᔨᖏᓐᓄᑦ 
ᐊᑐᖅᑕᐅᖃᑦᑕᕆᐊᖃᕐᓂᐊᖅᑐᓂᑦ ᓇᖕᒥᓂᕐᓗ ᐊᑐᖃᑦᑕᕐᓂᐊᕐᓗᒋᑦ, ᐃᓕᓐᓂᐊᖅᑐᑦ-ᐃᓕᓴᐃᔩᑦ-ᐊᖓᔪᖅᑳᓪᓗ ᐃᓕᓐᓂᐊᕈᑎᓄᑦ 
ᐅᓂᒃᑳᖑᔪᑦ ᐊᒻᒪᓗ ᑕᐃᒫᒃ ᐱᐅᓯᐅᕙᒃᑐᓂᑦ ᐃᓕᖅᑯᓯᖃᕐᓂᐊᕐᓗᑎᒃ. 
 
1999-ᒥ, ᓄᓇᕘᑦ ᐊᕗᑎᓚᐅᖅᐳᖅ ᓄᓇᑦᓯᐊᕐᒥ. 2000 ᐊᕐᕌᒍᖓᓂ, ᓄᓇᕘᑦ ᒐᕙᒪᖓ ᓇᓗᓇᐃᖅᓯᓚᐅᖅᑐᖅ ᖃᓄᐃᑦᑐᓂᑦ 
ᑐᑭᒧᐊᒍᑎᖃᖅᑐᒃᓴᐅᖕᒪᖔᑕ ᓄᓇᕘᒥ ᓴᓇᔭᐅᓯᒪᔪᒥ ᐃᓕᓐᓂᐊᖅᑐᓕᕆᓂᕐᒧᑦ ᐃᓄᐃᑦ ᐃᓕᖅᑯᓯᖓᓂᖔᖅᓯᒪᓂᖅᓴᐅᔪᒥ. 
ᐱᓇᓱᐊᖅᑕᕗᑦ: ᕿᖓᐅᒻᒥ ᐊᖏᕈᑎᐅᔪᑦ (2000) ᐃᓕᓐᓂᐊᕐᓂᓕᕆᔨᒃᑯᓐᓂ ᐃᒪᐃᓕᐅᖁᔨᓚᐅᖅᐳᖅ:
       

   • ᑎᑎᕋᒃᑲᓐᓂᕐᓗᒍ ᐃᓕᓐᓂᐊᓕᕋᑖᓄᑦ ᒍᕋᐃᑦ 12-ᓄᑦ ᐃᓕᓐᓂᐊᖅᑕᐅᔭᕆᐊᓖᑦ;
   •  ᓄᑖᒥᒃ ᐃᓕᓐᓂᐊᖅᑕᐅᔪᒃᓴᓄᑦ ᒪᓕᒃᑕᐅᔭᕆᐊᓕᖕᓂ ᓴᓇᓗᑎᒃ ᐃᓗᓕᖃᐅᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ; 
   •  ᐃᑲᔪᑦᑎᐊᕐᓂᖅᓴᕆᓗᒍ ᐱᐅᓯᑎᒋᐊᒃᑲᓐᓂᕐᓗᒍᓗ ᐃᓄᒃᑎᑐᑦ ᐃᓕᓴᐃᓂᐅᕙᒃᑐᖅ ᓇᐅᒃᑯᓕᒫᖅ ᐅᖃᐅᓯᕐᒥᒡᓗ ᐃᓄᒃᑐᑦ   
 ᐃᓗᓕᓕᒫᖓ; 
   •  ᐃᓕᓐᓂᐊᕇᖅᐸᓪᓕᐊᔪᑦ ᐅᓄᖅᓯᑎᒋᐊᕐᓗᒋᑦ ᐃᓕᓐᓂᐊᕐᕕᖕᓂ, ᓯᓚᑦᑐᖅᓴᕐᕕᖕᓂ ᐊᒻᒪᓗ ᐃᓕᓐᓂᐊᕐᕕᒡᔪᐊᖑᔪᓂ;
   •  ᐃᓕᓴᕆᔭᐃᓐᓇᕆᓗᒋᑦ ᐃᓕᓴᐃᔪᓐᓇᖅᑐᑦ ᓄᓇᓕᖕᓂ, ᐃᓐᓇᑐᖃᐃᑦ ᐱᒋᐊᕐᕕᒋᓗᒋᑦ ᐊᒻᒪᓗ ᐃᓚᒌᖑᔪᓂᖔᖅᑐᑦ.
 

1 ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᓐᓂᐊᖅᑎᓂᒃ ᖃᐅᔨᓴᕐᓂᖅ ᐅᖃᓕᒫᒐᖅ, ᓄᓇᑦᓯᐊᑉ ᒐᕙᒪᖏᑦ. (1993). ᔭᓗᓇᕝ, ᓄᓇᑦᓯᐊᖅ

ᖃᓄᐃᓯᒪᓂᖏᑦ ᐊᖅᑯᑎᒋᓯᒪᔭᖓ

ᐱᓇᓱᐊᖅᑕᕗᑦ: 2004-2009 ᑐᑭᒧᐊᒍᑎᒃᓴᖏᑦ ᑕᕝᕙᕈᖅᑕᐅᒃᑲᓐᓂᓚᐅᖅᑐᖅ ᐃᓚᔭᐅᒃᑲᓐᓂᖅᖢᓂᓗ: 
 
      •  ᓴᓇᓗᑎᒃ ᓄᓇᕗᒧᑦ ᓴᓇᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ; 
     •  ᐃᑲᔪᖅᓱᐃᓗᑕ ᐊᓯᐊᒎᕈᑕᐅᔪᓐᓇᑦᑐᓂ ᐃᓕᓐᓂᐊᕐᓂᕐᒧᑦ ᐊᖅᑯᑎᒃᓴᓂ ᐃᖅᑲᓇᐃᔮᕆᔪᒪᔭᖏᓐᓄᑦ     
  ᐊᖅᑯᓯᐅᖅᐸᓪᓕᐊᔾᔪᑎᒃᓴᓄᑦ;
       •  ᐃᓕᓐᓂᐊᖅᑎᑦᑎᕙᓪᓕᐊᓂᕐᒧᑦ ᐱᕙᓪᓕᐊᓂᐅᔪᒥ ᐱᑕᖃᖅᑎᑦᑎᓗᑕ ᐸᕐᓇᒃᓯᒪᑦᑎᐊᖅᑐᒦᑦ, ᓄᓇᓕᐅᔪᑎᒍᑦ ᓄᓇᓕᐅᔪᒧᓪᓗ   
  ᑭᙴᒪᔭᐅᔪᓂᒃ ᐊᑐᕐᓗᑎᒃ;
   •  ᐊᔾᔨᒌᖏᑦᑐᕈᓘᔭᕐᓂᑦ ᐃᓕᓐᓂᐊᒐᒃᓴᐅᔪᓐᓇᖅᑐᓂᒃ ᐊᒃᑐᐊᖃᑎᒌᒍᓐᓇᑦᑎᐊᖅᑐᓂᒃ ᐱᑕᖃᖅᑎᑦᑎᓗᑕ ᐃᓄᐃᑦ ᐊᑐᓂ   
  ᐱᔪᒫᕆᕙᓪᓕᐊᔭᖏᓐᓂ ᐱᕙᓪᓕᐊᔪᓐᓇᑦᑎᐊᖁᓪᓗᒋᑦ ᓇᐅᒃᑯᓕᒫᖅ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ
 
ᑖᒃᑯᓂᖓ ᑐᕌᒐᐅᔪᓂ ᑎᑭᑦᑎᓇᓱᖕᓂᖅ ᓇᓗᓇᐃᑦᑎᐊᖅᓯᒪᔪᓂ ᑐᑭᒧᐊᒍᑎᖃᕆᐊᖃᕐᒪᑕ ᐊᒻᒪᓗ ᐃᑲᔪᕐᓱᖅᑕᐅᑦᑎᐊᕐᓗᑎᑦ 
ᐃᓕᓐᓂᐊᖅᑎᓂ ᐃᑲᔪᕈᑎᐅᔪᑦ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᓐᓄᑦ ᐱᓪᓗᐊᕕᐅᓂᖏᓪᓗ ᐃᓗᐊᓃᖃᑕᐅᑎᓪᓗᒋᑦ ᐃᓕᓐᓂᐊᕐᕕᖕᒥ 
ᐃᓕᓴᖅᑕᐅᓂᕐᒧᑦ, ᐊᒻᒪᓗ ᓄᓇᕗᓕᒫᒥ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᕐᓂᒃᓴᖏᓐᓄᑦ. 

 
ᑲᑎᒪᔨᕋᓛᑦ ᐃᓕᓐᓂᐊᑎᑦᑎᓯᔨᓂ, ᐃᓕᓐᓂᐊᒐᒃᓴᓕᐅᖅᑎᓂ ᐊᒻᒪᓗ ᐃᓐᓇᕐᓂᖔᖅᓯᒪᔪᓂ ᐋᖅᑭᒃᓱᐃᓚᐅᕐᒪᑕ 
ᑐᙵᕕᓪᓗᐊᕕᐅᓂᐊᖅᑐᓂᒃ ᖃᐅᔨᓴᐃᓂᕐᒧᑦ ᐃᓕᓐᓂᐊᖅᑎᓂᒃ ᐅᖃᐅᓯᐅᓯᒪᔪᓂᒃ. ᐃᓕᓴᕆᔭᐅᓂᖏᑦ ᐃᓛᒃᑰᖅᑐᖅ 
ᓇᓗᓇᐃᖅᑕᐅᓯᒪᖕᒪᑕ ᑭᒃᑰᓚᐅᕐᓂᖏᑦ ᐃᓕᓐᓂᐊᖅᑏᑦ ᖃᐅᔨᓴᖅᑎᖏᓐᓄᑦ ᐊᒻᒪᓗ ᕿᒥᕐᕈᔨᖏᓐᓄᑦ. ᐱᔾᔪᑎᓂᒃ ᓴᓇᓚᐅᖅᑐᑦ 
ᑕᐃᒃᑯᐊ ᑲᑎᒪᔨᕋᓛᖑᔪᑦ ᑕᑯᓇᒃᑕᐅᒃᑲᓐᓂᖅᓯᒪᑎᓪᓗᒋᑦ ᐃᓕᓐᓂᐊᒐᒃᓴᓕᐅᖅᑎᒃᑯᓐᓄᑦ ᐊᒻᒪᓗ ᐃᓕᓐᓂᐊᕐᕕᖕᒥ ᐱᔨᑦᓯᖅᑎᒃᑯᓐᓂ 
ᐃᖅᑲᓇᐃᔭᖅᑐᓂ ᐃᓗᓕᖏᓐᓂ ᑲᒪᒋᔭᖃᓚᐅᖅᐳᑦ ᓄᓇᓕᖕᓂ ᐃᓕᓐᓂᐊᕐᕕᓕᒫᖑᔪᓂ ᓄᓇᕘᒥ 2003-04-ᖑᑎᓪᓗᒍ. 
ᖃᐅᔨᒪᔭᐅᔾᔪᑎᒃᓴᖏᓐᓄᑦ ᑲᑎᒪᑎᑦᑎᓚᐅᕆᕗᑦ ᐃᓕᓴᐃᔩᑦ ᐊᖓᔪᖅᑳᖏᑦ ᑲᑎᒪᓂᖃᖅᑎᓪᓗᒋᑦ ᐱᖓᓱᓂ ᐊᕕᒃᑐᖅᓯᒪᓂᐅᔪᓂ. 
ᑭᕙᓪᓕᕐᒥ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᖃᐅᔨᓴᐃᓂᕐᒧᑦ ᑲᑎᒪᓪᓗᑎᒃ ᐃᓕᓐᓂᐊᖅᑎᑕᐅᓚᐅᖅᐳᑦ ᐊᑐᓂ ᐃᓕᓐᓂᐊᕐᕕᐅᔪᓂ 2004-
05 ᐃᓗᐊᓂ ᐊᑐᓕᖅᑎᑕᐅᕙᓪᓕᐊᒃᑲᓐᓂᐅᔭᖅᖢᑎᒃᓗ ᓯᕗᓪᓕᖅᐹᖅᓯᐅᒻᒦᑦᑐᑦ ᐃᓕᑕᐅᓂᑯᓕᕆᓂᖅ ᐃᓗᐊᓃᑦᑐᑦ. ᑲᑎᒪᓪᓗᑎᒃ 
ᐃᓕᓐᓂᐊᖅᑎᑕᐅᓯᓐᓈᑦ ᐋᖅᑭᒃᓯᖁᓪᓗᒋᑦ ᓄᓇᕗᓕᒫᒥ ᖃᐅᔨᓴᐃᓂᕐᒧᑦ ᓈᓴᐅᓯᕆᓂᕐᒥᑦ ᑎᑎᕋᕈᓐᓇᕐᓂᕐᒥᓗ 2005ᒥ ᐊᒻᒪᓗ 2006 
ᕿᒥᕐᕈᔭᐅᓚᐅᕆᕗᑦ ᐱᓪᓗᐊᑕᐅᓪᓗᑎᒃ ᐃᓗᓕᕆᔭᐅᓂᖏᓐᓂᒃ ᐅᕙᓂ ᑎᑎᕋᖅᑕᐅᓯᒪᔪᒥ. ᐃᓕᓐᓂᐊᒐᒃᓴᓕᐅᖅᑎᒃᑯᑦ ᐃᓕᓐᓂᐊᕐᕕᖕᓂᓗ 
ᐱᔨᑦᓯᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐅᖃᐅᓯᐅᓚᐅᖅᑐᓂ ᑐᓴᓚᐅᖅᑕᖏᓐᓂᓗ ᑖᒃᑯᓇᓂ ᑲᑎᒪᓂᐅᔪᓂ ᐃᓕᐅᖃᐃᓯᒪᕗᑦ ᐅᕗᖓ 
ᑭᖑᓪᓕᖅᐹᖅᓯᐅᑎᐅᔪᒧᑦ.

ᖃᓄᖅ ᓴᓇᔭᐅᕙᓪᓕᐊᓂᐊᕐᒪᖔᑦ 
ᐃᓕᑕᐅᓂᑯᓕᕆᓂᖅ 

ᑎᑎᕋᖅᓯᒪᔪᖅ 



16  ᐃᓕᑕᐅᓂᑯᓕᕆᓂᖅ ᐊᔾᔨᒌᖏᑐᑦ ᖃᐅᔨᓴᕈᑏᑦ ᐃᓕᔾᔪᑕᐅᔪᓐᓇᖅᑐᑦ ᓄᓇᕘᑉ ᐃᓕᓐᓂᐊᕐᕕᖏᓐᓂ

ᐃᓕᑕᐅᓂᑯᓕᕆᓂᖅ ᑐᙵᕕᓕᐅᕐᓂᐅᖕᒪᑦ ᐃᓕᓴᐃᔨᓄᑦ ᐊᑐᖅᑕᐅᖃᑦᑕᕐᓂᐊᖅᑐᖅ ᐊᑐᓕᖅᑎᑦᑎᕆᕙᓪᓕᐊᑎᓪᓗᒋᑦ ᓄᓇᕘᒥ 
ᑕᐅᑐᖂᖅᑕᐅᓯᒪᔪᒥ ᑕᒪᒃᑯᐊ ᐱᓪᓗᐊᑕᕆᔭᖏᑦ ᑐᙵᕕᖃᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ.  ᐃᓕᑕᐅᓂᑯᓕᕆᓂᖅ 
ᐅᖃᐅᓯᖃᖅᐳᖅ ᖃᓄᐃᓕᐅᕆᐊᖃᕐᒪᖔᑕ ᐃᓕᓐᓂᐊᖅᑐᑦ ᖃᐅᔨᓴᖅᑕᐅᓂᖏᓐᓄᑦ, ᖃᐅᔨᓴᖅᑕᐅᓪᓚᑦᑖᕐᓂᖏᓐᓄᑦ ᐊᒻᒪᓗ 
ᐅᓂᒃᑲᐅᓯᕆᔭᐅᖃᑦᑕᕆᐊᖃᕐᓂᖏᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ. ᐊᑐᖅᑎᑕᐅᔭᕆᐊᓕᒃ ᓇᓕᒧᑦᑐᒃᑯᑦ ᓇᐅᒃᑯᓕᒫᖅ ᐃᓕᓐᓂᐊᕆᕋᑖᓂᒃ, 
ᒪᒃᑯᒃᑐᓛᓂ ᖁᕝᕙᓯᖕᓂᖅᐹᓂᓪᓗ ᐃᓕᓐᓂᐊᕐᓂᕆᔭᖏᓐᓂ.
 
ᐅᓇ ᐅᖃᓕᒫᒐᖅ:

       1.  ᖃᐅᔨᒪᔭᐅᔭᕆᐊᓕᖕᓂ ᐃᓗᓕᖃᖅᐳᖅ ᐃᓕᓴᐃᔨᓄᑦ ᓄᓇᕘᒥ ᐃᓱᒪᒋᔭᐅᔪᑦ ᐱᓇᓱᒃᑕᐅᔪᓕᒪᓪᓗ ᒥᒃᓵᓄᑦ ᖃᐅᔨᓴᐃᓂᐅᕐ   
 ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᑐᕐᓗᒋᑦ, 

       2.  ᐃᓚᒌᓕᖅᑎᑉᐸᐃᑦ ᐃᓄᐃᑦ ᐃᓕᖅᑯᓯᖏᑎᒍᑦ ᖃᐅᔨᓴᕐᓂᕆᖃᑦᑕᖅᑕᖏᑦ ᑕᒪᒃᑯᓄᖓ ᐃᓕᑕᖏᓐᓄᑦ     
 ᐃᓕᓐᓂᐊᕆᐊᖃᖅᑕᖏᓄᓪᓗ ᖃᐅᔨᓴᕐᓂᕐᒧᑦ ᐃᓕᓪᓗᒋᑦ,     

       3.  ᓇᓗᓇᐃᖅᑕᑦ ᖃᓄᐃᑦᑕᕆᐊᖃᕐᓂᐊᕐᓂᖏᑦ ᖃᐅᔨᓴᖅᑕᐅᓂᖏᓐᓄᑦ ᐃᓱᒪᒋᔭᐅᔪᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᓄᓇᕘᒥ   
 ᐃᓕᓐᓂᐊᕐᕕᐅᔪᓂ. 
 
 
 
ᓯᕗᓪᓕᖅᐹᖅ ᐅᓂᒃᑳᖅᓯᒪᔪᑦ ᐅᖃᐅᓯᖃᖅᐳᖅ ᐅᒃᐱᕆᔭᐅᔪᓂᒃ ᐊᒃᑐᐊᓂᖃᖅᑐᑦ ᖃᐅᔨᓴᐃᓂᕐᒥᑦ ᐃᓄᐃᑦ     
 ᖃᐅᔨᒪᔭᑐᖃᖏᑦᑎᒍᑦ. 
 
ᑐᒡᓕᖅ ᐅᓂᒃᑳᖅᓯᒪᔪᑦ ᖃᐅᔨᓴᕐᓂᕐᒧᑦ ᑐᙵᕕᐅᒋᐊᓕᖕᓂ ᐅᖃᐅᓯᓕᒃ ᓴᖅᑭᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ.
 
ᐱᖓᔪᖓᑦ ᐅᓂᒃᑳᖅᓯᒪᔪᑦ ᓇᓗᓇᐃᕆᕗᖅ ᖃᓄᐃᑦᑕᕆᐊᖃᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐅᒃᐱᕆᔭᐅᔪᑦ     
ᖃᐅᔨᓴᐃᓂᕐᒧᑦ ᐱᐅᓯᕆᔭᐅᔭᕆᐊᓖᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ. 
 
ᑎᓴᒪᖓᑦ ᐅᓂᒃᑳᖅᓯᒪᔪᑦ ᐅᖃᐅᓰᑦ ᑐᑭᖏᓐᓂ ᐅᓕᕐᓇᐃᕈᓯᖏᓐᓂ ᐊᒻᒪᓗ ᐱᓕᕆᓯᒪᔪᑦ ᒥᒃᓵᓅᖓᕗᑦ. 

ᐱᔾᔪᑎᒋᔭᖏᑦ 
ᐃᓕᑕᐅᓂᑯᓕᕆᓂᖅ 

ᓄᓇᕘᒥ ᐃᓕᓐᓂᐊᕐᕕᐅᔪᑦ ᐊᔾᔨᒌᖏᑦᑑᑎᐅᖕᒪᑕ, ᐊᔾᔨᒋᔭᐅᒐᑎᒃ, ᓇᓕᒧᒌᖏᑦᑑᑕᐅᓪᓗᑎᒡᓗ ᐃᓕᓯᒪᓂᖏᑦ ᓄᓇᓕᖕᓂ. ᓈᒻᒪᒃᑐᒥ 
ᐊᕙᑎᓕᐅᖅᑕᐅᓯᒪᑦᑎᐊᖁᓪᓗᒋᑦ ᐃᓕᓐᓂᐊᖏᓐᓇᕐᓂᕐᒧᑦ, ᐃᓕᓐᓂᐊᕐᕖᑦ ᐋᖅᑭᒃᓯᒪᓂᖏᑦ ᐱᒋᐊᕐᕕᖃᖅᑳᕆᐊᓖᑦ ᖃᐅᔨᓴᐃᓂᕐᒧᑦ 
ᖃᓄᖅ ᐱᓂᐊᕐᒪᖔᕐᒥᒃ ᑲᔪᖏᖅᓴᐃᖁᓪᓗᒋᑦ ᐊᒻᒪᓗ ᐃᓕᑦᑐᕐᓂᖅᓴᐅᖁᓪᓗᒋᑦ ᐃᓄᓕᒫᑦ - ᐃᓕᓐᓂᐊᖅᑎᓕᒫᑦ, ᐊᖓᔪᖅᑳᕆᔭᐅᔪᑦ, 
ᐃᓕᓴᐃᔩᑦ ᐊᒻᒪᓗ ᓄᓇᖅᑲᑎᒌᖑᔪᑦ ᓄᓇᓕᖕᓂ.
 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑦ ᓇᓗᓇᐃᕈᑎᐅᒐᔭᕐᒪᑕ ᑖᓐᓇ ᐃᓕᓐᓂᐊᖅᑎᐅᔪᖅ ᑲᔪᓯᑦᑎᐊᕐᒪᖔᑦ ᖄᖏᖅᓯᖏᒻᒪᖔᓪᓘᓐᓃᑦ 
ᐃᓕᑉᐸᓪᓕᐊᑦᑎᐊᓕᕋᓗᐊᕐᒪᖔᓪᓗ ᐃᓕᓴᔭᐅᑎᓪᓗᒍ. ᐃᓕᓴᐃᔩᑦ ᑲᑎᑦᑎᖃᑦᑕᕐᓂᐊᖅᐳᑦ ᐊᔾᔨᒌᖏᑦᑐᕈᓘᔭᕐᓂ ᖃᐅᔨᓴᕈᑎᒋᓯᒪᔭᖏᓐᓂ 
ᐃᓕᓐᓂᐊᕐᕕᖏᑦᑕ ᖃᐅᔨᓴᖅᑕᐅᓂᖏᓐᓂ ᐱᐅᓯᒋᐊᖅᑐᖃᕆᐊᖃᕐᒪᖔᑦ ᐊᒻᒪᓗ ᐃᓕᓴᔭᐅᔪᒃᓴᐅᖕᒪᖔᑕ ᐊᓯᐊᒍᖔᖅ, ᐊᒻᒪᓗ 
ᐃᓕᓐᓂᐊᖅᑎᐅᔪᖅ ᓇᒧᑦ ᐃᓕᔭᐅᔪᒃᓴᐅᖕᒪᖔᑦ ᐃᓕᓐᓂᐊᕐᓂᐅᑉ ᐃᓗᐊᓂ. ᖃᐅᔨᓴᖅᑕᐅᓂᖅᑕᐅᖅ ᐃᑲᔫᑎᖃᑦᑕᕐᒥᖕᒪᑦ 
ᓴᓇᔭᐅᕙᓪᓕᐊᓂᖏ ᖁᕙᓯᖕᒦᑦᓴᐃᓐᓇᖅᑎᑕᐅᓇᓱᖕᓂᖏᓐᓂᓗ ᐃᓕᓐᓂᐊᖅᑎᑦᑎᔾᔪᑕᐅᔪᑦ ᐃᓕᓴᐃᔾᔪᑕᐅᔪᓪᓗ.
 
ᐃᓕᓐᓂᐊᖅᑐᑦ ᐱᕙᓪᓕᐊᓂᖏᑦ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐆᒃᑐᖅᑕᐅᓗᑎᒡᓗ:
       •  ᐊᑕᐅᓯᐅᖏᓪᓗᑎᒃ ᖃᖓᖑᕌᖓᑦ;
       •  ᐱᔾᔪᑎᖃᕐᓗᑎᒃ ᑭᓯᐊᓂ;
       •  ᓈᒻᒪᒃᑑᓗᓂ ᐊᑲᐅᒋᐊᖅᓯᒪᓗᓂᓗ ᖃᐅᔨᓴᖅᑕᐅᓂᖓ; ᐊᒻᒪᓗ
       •  ᐃᖅᑲᒋᔭᖃᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓄᓇᕘᒥ ᐃᓄᖕᓂᖔᖅᑐᓂᒃ.
 
ᖃᐅᔨᓴᖅᑕᐅᓂᕐᒧᑦ ᑐᙵᕕᐅᔪᑦ ᓇᓗᓇᐃᖅᑕᐅᔪᑦ ᐅᕙᓂ ᐱᐅᓂᖅᐹᓂᒃ ᐃᓱᒪᓂᐅᔪᓂᒃ ᖃᐅᔨᓴᐃᓂᕐᒧᑦ ᐱᐅᓯᕆᔭᐅᓲᓂᒃ 
ᐱᓕᕆᓯᒪᖕᒪᑕ ᐊᒻᒪᓗ ᓇᓕᖅᑯᑦᑎᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᐅᓯᖏᓐᓂ. ᑕᒪᒃᑯᐊ ᑐᙵᕕᐅᔪᑦ ᐋᖅᑭᒃᑕᐅᓯᒪᖕᒪᑕ 
ᐃᖅᑲᐅᒪᔭᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ  ᑐᙵᕕᒋᔭᖏᑦ ᐊᔭᐅᖅᓯᒍᑕᐅᔪᓪᓗ ᐊᑕᐅᓯᐅᖏᑦᑐᒥᒃ ᐅᖃᐅᓯᖃᕐᓂᕐᒧᑦ ᐃᓕᓴᐃᓂᕐᒥ 
ᐊᒻᒪᓗ ᐃᓚᐅᑎᑦᑎᑦᑎᐊᕐᓂᕐᒨᖓᔪᓂ. ᑖᒃᑯᐊᑦᑕᐅᖅ ᐊᓯᖏᓐᓂ ᑐᙵᕕᐅᔪᓂ ᐊᒃᑐᐊᓂᖃᕐᓂᖏᑦ ᐱᓪᓗᐊᑕᐅᒋᕗᑦ, ᖃᐅᔨᓴᕐᓂᕐᒧᑦ 
ᐃᓕᖅᑯᓯᐅᔪᑦ ᑐᓴᐅᒪᑎᑦᑎᔭᕆᐊᖃᕐᓂᖏᓐᓄᑦ ᐊᒻᒪᓗ ᐱᐅᓯᒋᐊᖅᑎᑦᑎᓗᑎᒃ ᐊᓯᖏᓐᓂ ᐃᓕᓴᐃᓂᕐᒧᑦ ᐱᐅᓯᐅᕙ.ᒃᑐᓂ

ᐱᓇᓱᐊᖅᑕᕗᑦ 2000 ᐊᒻᒪᓗ 2004 ᑕᒪᒃᑮᒃ ᑕᐅᑐᖑᐊᕐᒪᑕ ᓄᓇᕘᒥ “ᒪᕐᕉᖕᓂ ᐅᖃᐅᓯᕐᓂ ᐃᒡᓗᒃᑐᑦ ᐱᔪᓐᓇᑦᑎᐊᖅᑐᒥ.” 
ᐃᓱᒫᓗᒋᔭᐅᒐᔪᖕᒪᑦ [1] ᓱᕈᓯᕐᒧᑦ ᐊᑕᐅᓯᐅᖏᑦᑐᒥ ᐅᖃᐅᓯᕐᒥ ᐃᓕᓐᓂᐊᖅᑎᑕᐅᒃᐸᑦ ᓇᓗᓕᕋᔭᕐᒪᑦ. ᐃᓚᖏᓪᓗ 
ᐃᓱᒫᓗᒃᑐᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᐃᓕᓐᓂᐊᖅᐸᑦ ᑕᖅᑳᓂ ᖃᐅᔨᒪᔭᕆᐊᓕᖏᓐᓂ ᐃᓕᑦᑎᒐᔭᖏᒻᒪᑦ. ᑭᓯᐊᓂᓕ, 
ᖃᐅᔨᓴᐅᑎᐅᓯᒪᔪᑦ ᑕᑯᓯᒪᖕᒪᑕ ᓄᑕᖅᑲᑦ ᖃᐅᔨᖃᑦᑕᖅᑐᑦ ᐊᑐᖃᑦᑕᖅᑐᓪᓗ ᒪᕐᕉᖕᓂ ᐅᖃᐅᓰᖕᓂ ᐊᒻᒪᓗ ᐃᓕᖅᑯᓯᐅᔫᖕᓂ 
ᐊᑲᐅᓈᕈᑎᖃᕐᓂᖅᓴᐅᖃᑦᑕᕐᒪᑕ, ᓱᕐᓗ ᐃᓱᒪᖓᒍᑦ ᐃᓕᖅᑯᓯᖃᑎᒋᖏᑕᒥ ᓱᖏᐅᖓᓂᖅᓴᐅᓂᕐᒥ, ᑐᑭᓯᓴᕋᐃᓐᓂᖅᓴᐅᓪᓗᑎᒃ, ᐊᒻᒪᓗ 
ᐊᑕᐅᓯᕐᒥ ᐅᖃᐅᓯᕐᒥ ᐃᓕᖅᑯᓯᐅᔪᒥᓪᓗ ᐃᓕᓐᓂᐊᕐᓂᐅᑉ ᓴᓂᐊᒍᑦ ᐃᓱᒪᖏᑦ ᐊᔾᔨᒌᖏᑦᑐᕈᓘᔭᒃᑯᑦ ᐊᔪᖏᓐᓂᖃᕐᓂᖅᓴᐅᓲᑦ. 
ᖃᐅᔨᓴᐅᑕᐅᓯᒪᔪᑦ ᑕᑯᑎᑦᑎᖕᒥᖕᒪᑕ ᐅᖃᐅᓯᕐᖓᐅᑎᒥ ᐊᔪᖏᑦᑎᐊᖅᑐᑦ ᐅᖃᐅᓯᓪᓚᑦᑖᕆᖏᑕᒥᓂ ᐃᓕᑦᑎᓴᕋᐃᓐᓂᖅᓴᐅᓂᖏᓐᓂ 
ᐊᒻᒪᓗ ᐃᓕᑉᐸᓪᓕᐊᔪᒻᒪᕆᐅᖃᑦᑕᕐᓂᖏᓐᓂ [2]. ᓄᑕᖅᑲᓪᓗ ᐅᖃᐅᓯᕐᖓᐅᑎᒥᓂ ᓴᙲᑦᑐᑦ ᐊᒃᓱᕈᒐᔪᖕᓂᖅᓴᐅᓪᓗᑎᒃ 
ᐅᖁᒪᐃᒃᓴᕐᓂᖅᓴᐅᓲᖑᓪᓗᑎᒃᓗ ᐃᓕᓐᓂᐊᕈᑎᒋᔭᖏᓐᓂ ᐊᒻᒪᓗ ᐅᖃᐅᓯᒃᑲᓐᓂᐅᔪᒥ ᐃᓕᑦᑎᕇᖕᓂᖅᓴᐅᓪᓗᑎᒃ. ᑭᓯᐊᓂᓕ, ᐱᒻᒪᕆᐅᕗᖅ 
ᐃᖅᑲᐅᒪᔭᐅᔭᕆᐊᖃᕐᓂᖓ ᑖᒃᑯᐊ ᐃᓕᓐᓂᐊᖅᑏᑦ ᐅᖃᐅᓯᕐᒥ ᐃᓕᑉᐸᓪᓕᐊᓂᕐᒥ ᐱᖕᒪᑕ, ᐃᓕᑦᑎᕇᒃᑑᖏᖢᑎᒃᓗ. 
 
ᐊᑕᐅᓯᐅᖏᑦᑐᒥ ᐅᖃᐅᓯᖃᕐᓂᕐᒥ ᐃᓕᓴᐃᓂᖅ ᐃᑲᔪᖅᓱᐃᖕᒪᑦ ᐃᓕᓴᔪᓂ ᒪᔪᖅᐸᓪᓕᐊᖁᓪᓗᒋᑦ “ᖁᓛᓄᑦ” [3] ᐅᖃᕈᓐᓇᕐᓂᕐᒃᑯᑦ 
ᐊᒻᒪᓗ ᐃᓱᒪᒃᓴᖅᓯᐅᕈᓐᓇᕐᓂᒃᑯᑦ. ᑕᒪᒃᑯᐊ ᓂᕆᐅᒋᔭᖃᕐᕕᐅᓂᖏᑦ ᐱᔭᐅᔪᓐᓇᖅᑐᑦ ᐅᖃᐅᓯᕐᒥ ᐃᓕᑉᐸᓪᓕᐊᖁᓗᒋᑦ 
ᐱᔪᒥᓇᖅᑎᑕᐅᓗᓂᓗ ᐊᑐᖅᓯᒪᔭᖏᓐᓂ, ᐊᑐᖃᑦᑕᖅᑕᖏᓐᓂ ᐊᑐᕐᓗᑎᒃ ᐊᒻᒪᓗ ᑭᐅᒪᑦᑎᐊᕈᓐᓇᕐᓗᑎᒃ, ᐊᒻᒪᓗ ᐃᓕᓐᓂᐊᖅᑐᑦ 
ᐅᖃᐅᓯᕐᒥ ᐃᓕᓐᓂᐊᖅᑕᒥᓂ ᐊᑐᕐᓗᑎᒃ ᐊᕿᒃᓱᖅᑕᐅᓯᒪᑦᑎᐊᖅᑐᓂᒃ ᑕᑯᒃᓴᐅᑎᑦᑎᔪᓐᓇᕐᕕᐅᓗᑎᒃ. 
 
ᑕᒪᓐᓇ ᐱᕕᖃᖅᑎᑕᐅᑦᑎᐊᕆᐊᓕᒃ ᐃᑲᔪᖅᓱᖅᑕᐅᑦᑎᐊᕐᓗᓂᓗ ᓄᓇᕘᒥ ᐃᓕᓐᓂᐊᕐᕕᐅᔪᓄᑦ. ᑖᓐᓇ ᓄᑖᖅ ᐃᓄᐃᑦ ᖃᐅᔨᒪᑐᔭᑐᖃᖏᑦ 
ᐃᓕᓐᓂᐊᖅᑕᐅᔭᕆᐊᓖᑦ ᓄᓇᕘᒥ ᐃᓕᓐᓂᐊᕐᕕᐅᔪᓄᑦ ᓴᖏᓂᖅᓴᒥᒃ ᐱᓇᓱᐊᒐᖃᕐᒪᑕ ᐅᖃᐅᓯᕐᖓᐅᑎᒥᓂᒃ ᐊᒻᒪᓗ ᐅᖃᐅᓯᒃᑲᓐᓂᕐᒥ 
ᐃᓕᓐᓂᐊᖅᑕᐅᔪᒥ ᓇᓕᒧᒌᓕᖁᓪᓗᒋᑦ ᐊᒻᒪᓗ ᐱᕙᓪᓕᐊᓂᖃᑦᑎᐊᖁᓪᓗᒋᑦ ᐅᖃᐅᓯᕐᒥ ᐃᓕᑉᐸᓪᓕᐊᓂᕐᒧᑦ ᐱᑕᖃᐅᑦᑎᐊᖁᓪᓗᒍ 
ᐃᓕᓐᓂᐊᕐᕕᓕᒫᓂ ᐊᒻᒪᓗ ᓄᓇᓕᖕᓂ ᐃᑲᔪᖅᓱᖅᑕᐅᑦᑎᐊᕐᓗᑎᒃ.   
 
ᐊᒃᑐᖅᑕᐅᒐᔭᖅᑐᑦ ᐃᓕᓐᓂᐊᕐᕕᖕᒥ ᖃᐅᔨᓴᖅᑕᐅᖃᑦᑕᕐᓂᕐᒧᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ:
       •  ᖃᓄᐃᑉᐸᓪᓕᐊᓂᖏᑦ ᖃᐅᔨᓴᖅᑕᐅᓂᖏᓪᓗ ᓄᓇᕘᒥ ᐃᓕᓐᓂᐊᕐᕕᖕᓂ ᑐᑭᓯᐅᒪᔭᐅᑦᑎᐊᕆᐊᓖᑦ ᐊᑕᐅᓯᐅᖏᑦᑐᒥ  
  ᐅᖃᐅᓯᖃᕐᓂᕐᒧᑦ ᐱᓂᖏᓐᓂ. ᐃᓕᓴᐃᔨᐅᔪᑦ ᐊᐱᖅᓱᐃᓐᓇᖃᑦᑕᕆᐊᖃᕐᓂᐊᖅᑐᑦ ᓄᑕᕋᐅᑉ      
  ᐃᓕᑉᐸᓪᓕᐊᖏᓐᓂᖓ  ᐱᔾᔪᑎᖃᕐᒪᖔᑦ ᐅᖃᐅᓯᕐᖓᐅᑎᒋᖏᑕᖓᓂᒃ ᑕᐃᒪᐃᒻᒪᖔᔾᔪᑎᖃᕐᒪᖔᑦ ᐊᓯᖏᓐᓄᓪᓘᓐᓃᑦ   
  ᐱᔾᔪᑎᖃᖅᑎᓪᓗᒋᑦ ᐊᔪᓕᐅᒪᔾᔪᑎᖃᕐᒪᖔᑕ. 
       •  ᖃᐅᔨᓴᖅᑕᐅᓂᕐᒧᑦ ᐱᐅᓯᐅᔪᓕᒫᑦᑎᐊᑦ ᐃᓕᓐᓂᐊᑎᑦᓯᒍᑕᐅᔪᓪᓗ ᐃᖅᑲᐅᒪᒋᔭᖃᕆᐊᖃᖅᐳᑦ ᐅᖃᐅᓯᕐᖓᐅᑎᒋᔭᖓᓐᓂᒃ   
  ᐅᖃᐅᓯᒃᑲᓐᓂᕐᒥ ᐃᓕᓐᓂᐊᖅᑕᖓᓂᒃ ᐃᓗᓕᖏᓐᓂ ᐃᓕᓐᓂᐊᖅᑎᐅᔪᓪᓗ ᐊᔪᖏᓐᓂᕆᔭᖏᓐᓂ. 
       •  ᐅᖃᐅᓰᑦ ᐊᒃᑐᐃᖃᑦᑕᕐᒥᖕᒪᑕ ᐃᓗᓕᖏᓐᓂᒃ ᖃᐅᔨᓴᐅᑕᐅᕙᓪᓕᐊᓂᐊᖅᑐᓂᒡᓗ. 

ᖃᐅᔨᓴᐃᓂᖅ ᐊᒻᒪᓗ 
ᐊᑕᐅᓯᐅᓐᖏᑦᑐᒧᑦ ᐅᖃᐅᓯᕐᒧᑦ 
ᐃᓕᓴᐃᓂᖅ

ᐊᒃᑐᐊᓂᖃᕐᓂᖏᑦ ᐊᓯᖏᓐᓂ 
ᑐᙵᕕᐅᔪᓂ

1. ᑕᑯᔪᓐᓇᖅᑕᐃᑦ ᐋᔩᖃᑎᒌᖕᓂᖅ: ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑏᑦᑎᓂᖅ ᖃᐅᔨᓴᖅᑕᐅᓂᑯ, ᑎᑎᕋᖅᑕᐅᓂᑯ, ᓈᓴᐅᑖ 1
2. ᐋᔩᖃᑎᒌᖕᓂᖅ: ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑏᑦᑎᓂᖅ ᖃᐅᔨᓴᖅᑕᐅᓂᑯ, ᑎᑎᕋᖅᑕᐅᓂᑯ, ᓈᓴᐅᑖ 1
3. ᐋᔩᖃᑎᒌᖕᓂᖅ: ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑏᑦᑎᓂᖅ ᖃᐅᔨᓴᖅᑕᐅᓂᑯ, ᑎᑎᕋᖅᑕᐅᓂᑯ, ᓈᓴᐅᑖ 1, ᒪᒃᐱᖅᑐᒐᖅ 46

ᐃᓄᐃᖅ ᐃᓕᖅᑯᓯᑐᖃᖓᑎᒍᑦ ᑭᓇᓕᒫᖅ ᐃᑲᔫᑎᒃᓴᖃᕐᒪᑦ ᓄᓇᖅᑲᑎᒌᓄᑦ. ᐃᓄᐃᑦ ᐅᒃᐱᕆᔭᖏᑦ ᐊᔭᐅᖅᑐᐃᓪᓚᕆᓚᐅᕐᒪᑕ ᐊᑕᐅᓯᕐᒥ 
ᐱᖃᕐᓂᕐᒥᒃ ᐊᒻᒪᓗ ᐸᖅᑭᔭᕆᐊᖃᕐᓂᕐᒥ ᓄᑕᖅᑲᓂᒃ, ᐃᓐᓇᕆᔭᑦᑎᓐᓂ ᐊᒻᒪᓗ ᐊᓯᒥᒃ ᑲᒪᔭᕆᐊᖃᕐᓂᕐᒥᒃ. ᑕᐃᒪᓐᓇᑲᓴᒃᑕᐅᖅ, ᐅᑭᐅᑦ 
25 ᐃᓗᐊᓂ, ᐃᓕᓐᓂᐊᖅᑐᓕᕆᓂᖅ ᓄᓇᑦᓯᐊᕐᒥ ᓄᓇᕘᒥᓕ ᑲᔪᖏᖅᓴᐃᓯᒪᕗᖅ ᐃᓚᓕᐅᔾᔨᓯᒪᑦᑎᐊᖅᑐᒥ ᐃᓕᓐᓂᐊᖅᑏᑦᑎᓂᕐᒥ 
ᐃᓕᖅᑯᓯᐅᔪᓄᑦ ᐃᖅᑲᐅᒪᒋᔭᖃᖅᖢᑎᒃ ᐃᓕᓴᐃᓂᕐᒧᑦ ᓈᒻᒪᒐᓱᒋᓪᓗᒍ. ᑕᐅᑐᒃᑕᐅᖕᒪᑦ ᐃᓅᓯᐅᔪᖅᑎᑐᑦ, ᐃᓅᓯᖃᕈᓯᐅᓪᓗᓂ 
ᐱᓕᕆᖃᑎᒌᖕᓂᐅᓪᓗᓂᓗ, ᐅᒃᐱᕆᔭᑎᒃ ᐊᑐᕐᓗᒍ ᐃᓄᒃ ᑭᓇᑐᐃᓐᓇᖅ ᐃᓕᑦᑐᓐᓇᕐᒪᑦ, ᐊᑑᑎᒃᓴᖃᕐᒪᑦ ᐊᒻᒪᓗ ᐃᓂᖃᕐᓂᖓᓂ. 
ᐃᓚᓕᐅᔾᔨᓯᒪᑦᑎᐊᖅᑐᒥ ᑕᐅᑐᖕᓂᖅ ᖃᐅᔨᓴᕐᓂᕐᒧᑦ ᐅᕙᓂ ᐅᖃᓕᒫᒐᕐᒥ ᐅᖃᐅᓯᐅᓯᒪᕗᖅ. 
 
ᐃᓚᐅᑎᑦᑎᑦᑎᐊᖅᑐᑦ ᐃᓕᓐᓂᐊᕐᕖᑦ ᑐᙵᓇᕐᒪᑕ, ᐃᓚᓕᐅᔾᔨᑦᑎᐊᖅᑑᓪᓗᑎᒃ, ᐃᓯᖅᑎᑦᑎᑦᑎᐊᖅᑐᖅ ᓄᓇᓕᖕᓂ ᐊᒻᒪᓗ 
ᐃᓚᐅᑎᑦᑎᓪᓗᑎᒃ ᓄᓇᓕᖕᓂ ᐋᖅᑭᒃᓱᐃᖃᑕᐅᖁᔨᓪᓗᑎᒃ ᐊᔾᔨᒌᖏᑦᑐᓂ ᐊᔪᖏᓐᓂᕆᔭᐅᔪᓂ ᖃᐅᔨᒪᓂᐅᔪᓂᓗ ᐃᓕᓐᓂᐊᖅᑐᑦ 
ᖃᐅᔨᔭᕆᐊᓕᖏᓐᓂ. ᐃᓕᑉᐸᓪᓕᐊᕙᖕᒪᑕ ᐃᒃᐱᒋᔭᐅᑦᑎᐊᖅᑐᒦᑎᓪᓗᒋᑦ ᐊᔾᔨᒌᖏᑦᑑᑕᐅᓂᑦᑎᓐᓂ, ᑐᑭᓯᐅᒪᓂᖅᑕᖃᖅᑎᓪᓗᒍᓗ ᖃᓄᖅ 
ᐃᓄᐃᑦ ᐊᓯᒥᓂ ᐃᓚᓕᐅᔾᔨᓲᖑᖕᒪᖔᑕ ᑐᕌᒐᕆᔭᒥᓂ ᑎᑭᑦᑎᖁᓪᓗᒋᑦ. ᑐᕌᒐᓕᐅᕐᓂᖅ, ᐃᓕᑉᐸᓪᓕᐊᓂᖅ 
 
ᖃᓄᖅ ᐊᐳᕈᑎᓂᒃ ᐊᓂᒍᐃᔪᓐᓇᕐᒪᖔᑕ, ᐃᓱᒪᓕᐅᕐᓂᖅ ᐃᒻᒥᓃᓐᓇᖅ ᐊᒻᒪᓗ ᐅᓄᕐᓂᖅᓴᐃᑦ ᐊᖏᖃᑎᒌᖕᓂᖏᑎᒍᑦ, ᐊᑲᐅᖏᔾᔪᑎᓂ 
ᐋᖅᑭᒃᓯᓂᖅ ᐅᕝᕙᓗ ᖃᓄᖅᑑᕋᓱᖕᓂᖅ, ᖁᕕᐊᓲᑎᖃᕐᓂᕐᓗ ᐃᓄᓕᒫᑦ ᐊᔾᔨᒌᖏᓐᓂᖏᓐᓂ ᐊᒃᓱᐊᓗᒃ ᐊᒃᖢᐃᑦᑐᒥ ᐃᓕᑉᐸᓪᓕᐊᓂᕐᒧᑦ 
ᐊᕙᑎᖃᕈᑕᐅᖕᒪᑦ. ᑲᔪᖏᖅᓴᐃᔾᔪᑕᐅᒋᕗᖅ ᐃᓕᖅᑯᓯᖃᕐᓂᕐᒧᑦ ᑲᔪᓯᑦᑎᐊᔪᓂᕐᒥ ᑕᒪᒃᑯᐊ ᐱᓇᓱᒍᑕᐅᔪᑦ ᑎᓕᐅᕆᑦᑎᐊᕈᑕᐅᑎᓪᓗᒋᑦ 
ᑲᔪᓯᔪᒃᑯᑦ, ᐃᒻᒥᒃᑯᓪᓗ ᓇᓗᓇᐃᑦᑎᐊᖅᓯᒪᖃᑦᑕᖅᑐᒃᑯᑦ ᑭᐅᔭᐅᖃᑦᑕᖅᑎᓪᓗᒋᑦ. 
 
ᐃᓕᓐᓂᐊᕐᑐᑦ ᓄᓇᓕᐅᓪᓗᑎᒃ ᓄᓇᖅᑲᑎᒌᖑᖕᒪᑕ ᐃᓕᓐᓂᐊᖅᑐᓂᒃ. ᐃᓕᓴᐃᔩᑦ ᓄᓇᕘᒥ ᐃᒻᒥᓂ ᑕᐅᑐᒋᐊᖃᖅᑐᑦ 
ᐃᓕᓐᓂᐊᖃᑕᐅᓂᖏᓐᓂᒃ ᐊᒻᒪᓗ ᐃᓪᓕᕆᑦᑎᐊᕆᐊᓕᖓ ᐃᓕᓴᐃᔨᐅᓂᓂ ᓄᑕᖃᓂ ᑲᑎᑦᑎᖃᑦᑕᖅᑎᓪᓗᒍ ᐃᓕᓐᓂᐊᕐᕕᖕᒧᑦ. 
ᐃᓕᓴᐃᔩᑦᑕᐅᖅ ᓇᓂᓯᔭᕆᐊᓖᑦ ᖃᓄᖅ ᐃᓚᒋᔭᐅᔪᓂ ᓄᓇᖅᑲᑎᒌᓂᓪᓗ ᑲᑎᑦᑎᔪᓐᓇᕐᒪᖔᑕ ᐊᑕᐅᓯᐅᖃᑕᐅᓂᖏᓐᓄᑦ ᐃᓕᓴᐃᔨ/
ᐃᓕᓐᓂᐊᖅᑐᑦ ᐃᓗᐊᓄᑦ.
 
ᐊᒃᑐᖅᑕᐅᒐᔭᖅᑐᑦ ᐃᓕᓐᓂᐊᕐᕕᖕᒥ ᖃᐅᔨᓴᖅᑕᐅᓂᕐᒧᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ:
       •  ᖃᐅᔨᓴᕐᓂᖅ ᐃᓚᖃᕐᒪᑦ ᐋᖅᑭᒃᓯᓂᕐᒥ ᓇᖕᒥᓂᖅ ᐃᓕᖅᑐᒪᔭᖏᓐᓂ ᐊᒻᒪᓗ ᖃᓄᖅ ᖃᐅᔨᒪᔾᔪᑎᖃᕐᓂᐊᕐᒪᖔᕐᒥ ᑖᒃᑯᓂᖓ  
  ᐃᓕᑦᑎᕙᓪᓕᐊᒐᓗᐊᕐᒪᖔᕐᒥ.
       •  ᖃᐅᔨᓴᕐᓂᖅ ᑕᑯᒋᐊᖃᑦᑕᕐᒪᑦ ᐊᑐᓂ ᐃᓕᓐᓂᐊᖅᑎᐅᔪᑦ ᐃᓕᑕᖏᓐᓂ ᐃᓕᑕᒃᓴᖏᓐᓂ ᐃᓕᓐᓂᐊᖅᑕᐅᔪᒃᑎᒍᑦ ᐊᒻᒪᓗ   
  ᓇᓗᓇᐃᒃᑯᑕᖏᑎᒍᑦ, ᐃᓕᓐᓂᐊᖃᑎᖏᑎᒎᖏᑦᑐᖅ.
       •  ᖃᐅᔨᓴᕐᓂᖅ ᐱᔭᖃᕐᓂᖅᓴᐅᓂᐊᖅᐳᖅ ᓇᓗᓇᐃᖅᓯᓂᕐᒥ ᐃᓕᓐᓂᐊᖅᑏᑦ ᖃᐅᔨᒪᓕᕐᒪᖔᑕ ᐃᓕᑉᐸᓪᓕᐊᑦᑎᐊᕐᓂᕐᒥᓗ   
  ᖁᕕᐊᓲᑎᖃᕈᓐᓇᕐᒪᖔᑕ. 
       •  ᖃᐅᔨᓴᕐᓂᖅ ᐊᖓᔪᖅᑳᕆᔭᐅᔪᓂᒃ ᐊᓯᖏᓐᓂᓗ ᐃᓚᖏᓐᓂ ᐱᓪᓗᐊᑕᕆᔭᖏᓐᓂ ᐃᓚᐅᑎᑦᑎᔭᕆᐊᖃᕐᒪᑦ ᐊᑑᑎᓗᓂ,   
  ᑲᔪᓯᔪᒥᓗ. 
 

ᖃᐅᔨᓴᐃᓂᖅ ᐊᒻᒪᓗ 
ᐃᓄᒡᓗᒋᔭᐃᑦᑐᖅ: 

ᐃᓚᐅᑎᑦᑎᑦᑎᐊᖅᑐᒥ ᐃᓕᓴᐃᓂᖅ



20  ᐃᓕᑕᐅᓂᑯᓕᕆᓂᖅ ᐊᔾᔨᒌᖏᑐᑦ ᖃᐅᔨᓴᕈᑏᑦ ᐃᓕᔾᔪᑕᐅᔪᓐᓇᖅᑐᑦ ᓄᓇᕘᑉ ᐃᓕᓐᓂᐊᕐᕕᖏᓐᓂ





22  ᐃᓕᑕᐅᓂᑯᓕᕆᓂᖅ ᐊᔾᔨᒌᖏᑐᑦ ᖃᐅᔨᓴᕈᑏᑦ ᐃᓕᔾᔪᑕᐅᔪᓐᓇᖅᑐᑦ ᓄᓇᕘᑉ ᐃᓕᓐᓂᐊᕐᕕᖏᓐᓂ

ᐃᓕᓐᓂᐊᕐᓂᖅ ᑐᙵᕕᖃᖅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐅᒃᐱᕈᓱᖕᓂᐅᔪᓂ, ᐊᑑᑎᖃᐅᑎᓂ, ᑕᐅᑐᒍᓯᕐᓂ ᐃᓄᖕᓄᓪᓗ 
ᓂᕆᐅᒋᔭᖃᕐᓂᕐᓂᒃ ᑕᐅᑐᒐᖃᕐᒪᑕ ᓱᕈᓰᑦ ᐃᓕᓐᓂᐊᕐᓂᖏᓐᓄᑦ. ᑕᒪᑐᒥᖓᓕᕆᑎᓪᓗᑕ ᐅᑯᐊ ᐃᓗᓕᖏᑦ, ᑐᙵᕕᖏᓐᓄᑦ/
ᐅᒃᐱᕈᓱᓂᖏᑦ ᐅᑯᐊᖑᖕᒪᑕ: 
        •  ᐃᓕᑕᐅᓂᑯᓕᕆᓂᖅ- ᖃᐅᔨᓴᐃᑦᑎᐊᕐᓂᖅ
        •  ᐃᓕᑉᐸᓪᓕᐊᖏᓐᓇᕐᓂᖅ- ᑲᔪᓯᔪᒥ ᐃᓕᓐᓂᐊᕐᓂᖅ
       •  ᐱᕙᓪᓕᐊᖏᓐᓇᕐᓂᖅ- ᑲᔪᓯᔪᒥ ᐱᕙᓪᓕᐊᓂᖅ
        •  ᓯᕗᓂᒃᓴᒧᑦ ᐃᓕᓐᓂᐊᕐᓂᖅ- ᓯᕗᓂᒃᓴᒧᑦ ᐃᓕᓐᓂᐊᖅᐸᓪᓕᐊᓂᖅ 
 

ᑕᒪᒃᑯᐊ ᐅᖃᐅᓯᖃᒪᑕ ᑐᙵᕕᖃᑦᑎᐊᕐᓂᕐᒧᑦ ᑕᒪᓐᓇ ᐃᓕᓐᓂᐊᕐᓂᖅ ᐃᓅᓯᓕᒫᒨᖓᓂᖓᓂᒃ ᐊᒻᒪᓗ ᐊᔪᐃᓐᓈᕆᕈᖕᓂ 
ᐊᒃᓱᕈᐊᕇᓐᓇᑐᐊᕈᕕᐅᒃ ᐱᔪᓐᓇᖅᓯᑦᑎᐊᕈᓐᓇᕐᓂᕐᒥᒃ. ᑕᒪᓐᓇ ᓴᐱᓕᔪᐃᑦᑑᔭᕆᐊᖃᕐᓂᕐᒥᒃ ᑐᑭᖃᖅᑐᖅ. 
 
ᐃᓚᒋᖕᒥᔭᖓ ᑖᒃᑯᓂᖓ ᐅᒃᐱᕈᓱᖕᓂᐅᔪᓂ ᓄᑕᕋᓕᒫᑦᑎᐊᑦ ᐃᓕᑦᑐᓐᓇᕐᒪᑕ, ᐃᑲᔪᖅᑕᐅᑦᑎᐊᑐᐊᕈᑎᒃ. 
ᐃᓚᓕᐅᔾᔭᐅᓯᒪᑦᑎᐊᕈᑎᒃ, ᓴᙱᓂᕆᔭᖏᓐᓂ ᐱᒋᐊᕐᕕᖃᕐᓗᓂ, ᐊᑕᐅᓯᐅᖏᑦᑐᒥ ᓂᕈᐊᕈᓐᓇᖅᑎᓪᓗᒋᑦ ᐊᒻᒪᓗ 
ᐱᕕᒃᓴᖃᖅᑎᑕᐅᖃᑦᑕᕐᓗᑎᒃ. ᓇᖕᒥᓂᖅ ᐱᔪᒪᓂᖃᕆᐊᖃᕐᒪᑕ ᐊᖏᖅᓯᒪᓂᖃᕐᓗᑎᒡᓗ ᖃᓄᖅ ᐃᓕᑦᑐᓐᓇᕐᒪᖔᑕ 
ᐃᓕᑦᑐᒪᔭᖓᓂ, ᓇᖕᒥᓂᖅ ᐆᒃᑐᕋᕐᓗᓂ ᖃᐅᔨᓴᖃᑦᑕᕐᓗᓂ ᐊᒻᒪᓗ ᐊᔪᕈᓐᓃᑦᑎᐊᕋᓱᒡᓗᓂ. ᑕᐃᒪᐃᓕᐅᕐᓂᖅ 
ᐃᓕᓴᖅᓯᖕᒪᑦ ᐊᔾᔨᒌᖏᑦᑑᓂᑦᑎᓐᓂ ᐱᔪᒪᔭᑦᑎᓐᓂ, ᐊᑐᓂᓗ ᓂᕈᐊᖅᑕᐅᔪᑦ ᐃᓕᓐᓂᐊᖅᑎᓄᑦ ᐱᐅᒋᔭᐅᓪᓗᓂ ᐊᒻᒪᓗ 
ᐱᕈᖅᓴᔭᐅᑦᑎᐊᕐᓂᐅᓪᓗᓂ ᑕᒪᒃᑯᐊ ᐊᑑᑎᖃᕋᓱᒋᓪᓗᑎᒃ ᓂᕆᐅᖕᓂᖃᕐᕕᐅᔭᖢᑎᒡᓗ ᐃᒻᒥᓂᒃ ᐱᔪᓐᓇᖅᑕᖓᓂ ᐱᓇᓱᖕᓂᕐᒥ 
ᐊᒻᒪᓗ ᐊᑕᖏᐅᒪᑎᓪᓗᒋᑦ ᐱᔪᓐᓇᖅᑐᐃᓐᓇᐅᓂᖏᓐᓂ.
 
ᑖᒃᑯᐊ ᐅᒃᐱᕆᔭᐅᔪᑦ ᐊᒃᑐᐃᖕᒪᑕ ᐅᑯᓂᖓ ᐃᓕᓐᓂᐊᕐᕕᖓᓂ ᖃᐅᔨᓴᖅᑕᐅᓂᕐᒧᑦ ᐃᓕᖅᑯᓯᐅᔪᓂ ᓄᓇᕘᒥ 
ᐃᓕᓐᓂᐊᕐᕕᖕᓂ:

           •  ᐃᓕᓐᓂᐊᖅᑎᓕᒫᑦ ᓇᒦᓐᓂᐊᕐᓂᖏᓐᓄᑦ ᐃᓱᒪᓕᐅᕈᑕᐅᔪᓂ ᓲᕐᓗ ᖄᖏᖅᑎᑕᐅᓂᐊᕐᒪᖔᑦ     
    ᐃᓕᓐᓂᐊᒃᑲᓐᓂᕆᐊᖃᕐᒪᖔᒍᓗ 
            •  ᐃᓕᓐᓂᐊᖅᑎᖁᑎᒋᔭᐅᔪᑦ ᐊᑕᐅᑦᑎᒥ ᐊᕕᒃᑐᖅᑕᐅᓯᒪᓂᖏᑦ ᐃᓗᐃᒃᑲᐅᑎᑕᐅᓂᖏᑦ
           •  ᐊᑐᓕᖅᑎᑦᑎᓂᕐᒥ ᐃᓕᓐᓂᐊᖅᑎᓂ, ᓇᓕᒧᖏᓐᓂ ᐃᓕᓴᐃᔨᖏᓐᓄᓪᓗ ᖃᐅᔨᓴᖅᑕᐅᓂᕐᒧᑦ ᐃᓕᖅᑯᓯᖃᕐᓂᕐᒥ
           •  ᐊᔪᕈᓐᓃᖅᑎᑦᑎᓂᖅ ᐃᑲᔪᖅᓯᓂᕐᓗ ᐃᓕᓐᓂᐊᖅᑎᓂ ᓇᖕᒥᓂᖅ ᐃᓕᑦᑐᒪᔭᖏᓐᓂ ᑐᕌᒐᒃᓴᓕᐅᖁᓪᓗᒋᑦ ᐊᒻᒪᓗ   
    ᑕᐃᑯᖓᖅᐸᓪᓕᐊᑦᑎᐊᕋᓗᐊᕐᒪᖔᑕ 
            •  ᐊᖓᔪᖅᑳᕆᔭᐅᔪᑦ ᐃᓚᐅᑎᑕᐅᑦᑎᐊᕐᓗᑎᒃ ᐃᑲᔪᖁᓪᓗᒋᑦ ᕿᑐᕐᖓᒥᖕᓂ ᐋᖅᑭᒃᓯᖃᑎᒋᓗᒋᑦ ᐊᒻᒪᓗ    
    ᐱᕙᓪᓕᐊᑦᑎᐊᕋᓗᐊᕐᒪᖔᑕ ᑕᐃᑯᖓ ᐃᓕᓐᓇᓱᒃᑕᖓᓄᑦ.
 
ᐅᑯᐊ ᐊᕕᒃᑐᖅᓯᒪᓂᐅᔪᑦ ᓇᓗᓇᐃᖅᓯᕗᑦ ᑎᓴᒪᐅᔪᓂ ᐃᓕᑕᐅᓂᑯᓕᕆᓂᖅ, ᐃᓕᑉᐸᓪᓕᐊᖏᓐᓇᕐᓂᖅ,  ᐱᕙᓪᓕᐊᖏᓐᓇᕐᓂᖅ ᐊᒻᒪᓗ 
ᓯᕗᓂᒃᓴᒧᑦ ᐃᓕᓐᓂᐊᕐᓂᖅ ᓇᓗᓇᐃᖅᓯᒪᑦᑎᐊᒃᑲᓐᓂᖅᑐᒃᑯᑦ.

ᖃᐅᔨᓴᕐᓂᖅ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ 
ᐊᕙᑎᓕᐅᕐᓂᖅ ᓄᓇᕘᒥ 
ᐃᓕᓐᓂᐊᖅᑕᐅᔭᕆᐊᖃᖅᑐᓄᑦ

ᑖᓐᓇ ᐅᖃᓕᒫᖅᑕᐃᑦ ᖃᐅᔨᑎᑦᑎᖕᒪᑦ ᐅᖃᐅᓯᕐᒥ ᐃᓕᑕᐅᓂᑯᓕᕆᓂᖅ ᓇᓗᓇᐃᖅᓯᔾᔪᑎᒋᓪᓗᒍ ᖃᐅᔨᓴᐃᓂᕐᒥᒃ. ᐃᓕᑕᐅᓂᑯᓕᕆᓂᖅ 
ᐃᓗᓕᖃᕐᒪᑦ ᐊᑐᖅᑕᐅᕙᒃᑐᓂ ᐃᓕᓴᐃᓂᕐᒥ, ᐃᓕᓐᓂᐊᕐᓂᕐᒥ ᐊᒻᒪᓗ ᖃᐅᔨᓴᐃᓂᕐᒥ ᐃᓕᑕᐅᓂᑯᓂ. ᖃᐅᔨᓴᕐᓂᖅ ᑕᐅᑐᒃᑕᐅᔭᕆᐊᖃᕐᒪᑦ 
ᐃᖏᕐᕋᓂᒃᑯᑦ ᐱᐅᓯᒋᐊᖅᑎᑦᑎᔾᔪᑎᐅᓪᓗᓂ ᐃᓕᓴᐃᓂᕐᒥ ᐊᒻᒪᓗ ᐃᓕᑉᐸᓪᓕᐊᓂᕐᒥ. ᑕᒪᓐᓇ ᐱᒋᐊᖃᑦᑕᖅᑐᖅ ᐅᓪᓗᖅ 
ᐱᒋᐊᖅᑎᓪᓗᒍ ᐃᓕᓐᓂᐊᖅᑏᑦ ᐃᓯᕌᖓᑕ ᐃᓕᓐᓂᐊᕐᕕᖏᓐᓄᑦ ᐊᒻᒪᓗ ᐃᓕᓴᐃᔨᖓ ᐃᓕᓐᓂᐊᑎᑦᓯᕙᓪᓕᐊᓕᕋᐃᖕᒪᑦ ᑭᒃᑰᓂᖏᓐᓂ, 
ᑭᓱᓂᒃ ᖃᐅᔨᒪᖕᒪᖔᑕ, ᖃᓄᕐᓗ ᐃᓕᑦᑐᒪᖕᒪᖔᑕ. ᑖᓐᓇ ᓯᕗᓪᓕᖅᐹᖅ ᖃᐅᔨᓴᕐᓂᐅᓲᖑᕗᖅ. ᑖᒃᑯᐊ ᓯᕗᓪᓕᖅᐹᖅᓯᐅᑎᖏᑦ 
ᑕᑯᕐᖒᕆᑎᒋᓚᐅᖅᑕᖏᑦ ᐊᓯᔾᔨᓕᖃᑦᑕᖅᐳᑦ ᐃᓕᓴᐃᔩᑦ ᖃᐅᔨᕙᓪᓕᐊᓕᕌᖓᒥᒃ ᐊᖓᔪᖅᑳᕆᔭᐅᔪᓂ ᖃᓄᕐᓗ ᑖᒃᑯᐊ ᕿᑐᕐᖓᑎᒃ 
ᑕᐅᑐᒃᑕᐅᖕᒪᖔᑕ ᐊᖓᔪᖅᑳᖏᓐᓄᑦ ᐊᒻᒪᓗ ᐃᓕᓴᐃᔩᑦ ᑖᒃᑯᓂᖓ ᐃᓕᑉᐸᓪᓕᐊᓂᖃᖅᑎᓪᓗᒋᑦ ᐃᓕᓐᓂᐊᖅᑎᑕᖏᑦᑕ ᒥᒃᓵᓄᑦ. 
 
ᖃᐅᔨᓴᕐᓂᖅ ᐊᒃᑐᐊᓂᖃᑦᑎᐊᕐᒪᑦ ᑐᕌᒐᓕᐅᕐᓂᕐᒥ ᐊᒻᒪᓗ ᐃᓕᑕᐅᔪᓂ. ᑲᑐᔾᔨᓂᐅᕐᓗᓂ ᐱᕙᓪᓕᐊᓂᐅᖕᒪᑦ ᑖᒃᑯᐊᓕᒫᖅ 
ᐃᓕᓐᓂᐊᕐᓂᕐᒧᑦ/ᐃᓕᓴᐃᓂᕐᒧᑦ ᐱᓕᕆᐊᖃᖅᑐᓂ - ᑕᐃᒃᑯᐊᓗ ᐃᓕᓐᓂᐊᕐᕕᖕᒥᖃᑦᑕᖅᑐᑦ ᐊᖏᕐᕋᖏᓐᓂ ᓄᓇᖓᓂᓗ. ᑕᒪᓐᓇ 
ᐃᖏᕐᕋᐃᓐᓇᕐᒪᑦ ᓄᖃᓚᐅᖅᓯᒪᒐᓂ, ᐅᖓᒻᒧᕋᐅᑏᓐᓇᖅᑐᖅ ᐃᓕᓴᔭᐅᓂᕐᒥ ᐃᓕᓐᓂᐊᕐᓂᕐᒥᒡᓗ, ᐊᒻᒪᓗ ᐃᓕᓴᐃᔨᖓᓂᑦ 
ᐃᓕᓐᓂᐊᖅᑎᒧᑦ. ᑖᒃᑯᐊ ᖃᓕᕇᖑᖕᒪᑕ ᖃᐅᔨᒪᔾᔪᑕᐅᔪᑦ ᐃᓕᑕᐅᓂᑯᓕᕆᓂᖅ.
 
ᓇᓗᓇᐃᒃᑯᑕᖅ ᑕᖅᓴᐅᔪᖅ ᐃᓕᑕᐅᓂᑯᓕᕆᓂᖅ ᐃᒪᐃᑦᑑᖕᒪᑦ sabgut (ᓴᑉᒍᑦ) ᐅᕝᕙᓘᓐᓃᑦ naukkuti (ᓇᐅᒃᑯᑎ). ᖃᐅᔨᓴᑦᑎᐊᕐᓂᖅ 
ᓴᓇᕐᕈᑎᑦᑎᐊᕙᖕᓂ ᐊᑐᕆᐊᖃᕐᒪᑦ ᐊᑑᑎᒋᔭᕆᐊᓕᖓᓄᑦ. ᓴᑉᒍᑦ ᐊᑐᖅᑕᐅᕙᖕᒪᑦ ᐊᐳᑎᑦᑎᐊᕙᒃᓯᐅᕈᑕᐅᓪᓗᓂ ᐃᒡᓗᕕᒐᓕᐅᕐᕕᒃᓴᒥ 
ᐃᒡᓗ ᐆᒃᑐᐃᔾᔪᑕᐅᓲᖅ ᐊᐳᑎᐅᑉ ᐃᑦᔪᓂᖓᓂ.  ᑖᓐᓇ ᓴᑉᒍᑦ ᐅᕝᕙᓘᓐᓃᑦ ᓇᐅᒃᑯᑎ ᐊᓐᓇᐅᒪᔾᔪᑎᓪᓗᐊᕕᐅᖕᒪᑦ ᓄᓇᒦᓪᓗᓂ.  
ᐊᑐᖅᑕᐅᑦᑎᐊᖁᓪᓗᒍ ᐊᔪᕈᓐᓃᖅᓴᓯᒪᑦᑎᐊᕆᐊᓕᒃ, ᐆᒃᑐᐃᓕᒪᓗᓂ ᐊᐳᒻᒥᒃ ᓯᑯᒥᒡᓗ ᖃᓄᖅ ᐃᒃᐱᖕᓇᕐᒪᖔᑕ ᑐᓴᖅᓴᐅᓂᖃᕐᒪᖔᓪᓗ, 
ᑖᒃᑯᐊ ᑲᑎᓪᓗᒋᑦ ᑕᑯᔭᖏᓪᓗ ᐊᓯᖏᑦ ᐊᕙᑖᓂ ᐃᑲᔪᖃᑦᑕᕐᒪᑦ ᐃᒡᓗᓕᒡᕕᒃᓴᑦᑎᐊᕙᖕᒥ ᓇᓂᓯᔭᕆᐊᒃᓴᖅ ᐃᒡᓗᓕᕕᒃᓴᐅᖏᑦᑐᓂᒡᓗ.  
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᐃᔨᓂᒃ ᐊᑐᕆᐊᓕᖏᓐᓂ ᐱᖃᖅᑎᑦᑎᑦᑎᐊᕈᒪᖕᒪᑕ ᐊᒻᒪᓗ ᐊᔪᕈᓐᓃᖅᓴᓯᒪᑦᑎᐊᖁᓪᓗᒋᑦ 
ᐊᔪᕈᓐᓃᒃᑲᓐᓂᖁᓪᓗᒋᑦ ᑖᒃᑯᓂᖓ ᐊᑐᓕᒻᒪᖁᓪᓗᒋᑦ ᖃᐅᔨᓴᐃᑦᑎᐊᖃᑦᑕᕐᓂᐊᕐᒪᑕ ᐃᓕᓐᓂᐊᖅᑎᓂᒃ. ᑖᓐᓇ ᑕᕝᕙ ᓴᑉᒍᑦ ᐅᕝᕙᓘᓐᓃᑦ 
ᓇᐅᒃᑯᑎ ᑕᐃᒪᐃᑦᑑᖑᐊᖅᐳᖅ. 
 
ᓴᓇᕐᕈᑎᑦᑎᐊᕆᖕᓂᐅᑉ ᖄᒃᑲᓐᓂᐊᒍᑦ ᐊᒻᒪᓗ ᐊᔪᕈᓐᓃᖅᓴᓯᒪᑦᑎᐊᕐᓂᐅᑉ, ᐱᓪᓗᐊᑕᐅᖃᑕᐅᖕᒥᔪᖅ ᖃᐅᔨᓴᐃᑦᑎᐊᕐᓂᕐᒧᑦ 
ᐱᓪᓚᑦᑖᖑᔭᕆᐊᖃᕐᓂᖓ. ᐱᓕᕆᓕᒪᔪᖑᕆᐅᕐᓗᓂ ᐊᑐᓕᒻᒪᕋᑖᕐᓂᑰᓂᖅ ᓴᑉᒍᑦᒥᑦ ᐅᕝᕙᓘᓐᓃᑦ ᓇᐅᒃᑯᑎ ᓇᖕᒥᓂᖅ ᐊᒡᒐᒥ ᐊᑐᕐᓗᓂ 
ᐊᒻᒪᓗ ᐊᑐᖃᑦᑕᖅᓯᒪᒃᐸᒍ ᑭᓯᐊᓂ, ᐃᓕᓐᓂᐊᖅᑏᑦ ᓇᖕᒥᓂᖅ ᐃᓅᓯᕐᒥᓂ ᐊᑐᕐᓗᑎᒃ ᐃᓕᑉᐸᓪᓕᐊᔭᕆᐊᓖᑦ. ᐃᓕᓐᓂᐊᖅᑏᑦ 
ᐃᓚᐅᖃᑕᐅᑦᑎᐊᕆᐊᖃᕐᒪᑕ ᐊᒃᑐᐊᓂᖃᑦᑎᐊᕐᓗᑎᒡᓗ ᐃᓕᑕᖏᓐᓂ ᐃᒻᒥᓅᖓᓗᑎᒃ. ᖃᐅᔨᓴᑦᑎᐊᕐᓂᖅ ᐱᓚᑦᑖᖑᔭᕆᐊᖃᕐᒪᑦ 
ᐋᖅᑭᒃᑕᐅᑦᑎᐊᖅᓯᒪᓗᓂ ᐊᒻᒪᓗ ᐃᓕᖅᑯᓯᖏᓐᓄᑦ ᓈᒻᒪᒋᐊᕐᓗᓂ.

ᐃᓕᑕᐅᓂᑯᓕᕆᓂᖅ

ᐃᓕᓴᐃᔩᑦ ᑲᑎᑦᑎᖃᑦᑕᕐᒪᑕ ᐃᓕᓐᓂᐊᖅᑎᑕᒥᖕᓂ ᐊᓯᖏᓐᓂᒃᑕᐅᖅ ᑲᑐᔾᔨᖃᑎᖃᖅᑎᓪᓗᒋᑦ ᐱᖃᑕᐅᔪᓂ ᐊᒻᒪᓗ ᖃᐅᔨᒪᔪᒻᒪᕆᖕᓂ. 
ᐃᓕᓴᕆᔭᐅᒪᑦᑎᐊᕆᐊᓕᒃ ᐃᓕᑉᐸᓪᓕᐊᔪᐃᓐᓇᐅᓲᖑᓂᖏᑦ ᐃᓕᓐᓂᐊᖅᑏᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖃᑎᒌᖏᑦᑐᑦ, 
ᐃᓅᓯᖃᑎᒌᖏᑦᑐᑦ ᐅᖃᐅᓯᖃᑎᒌᖏᑦᑐᓂᖔᖅᑐᓪᓗ. ᐱᓪᓚᑦᑖᖅᑐᒥ ᖃᐅᔨᓴᐃᓂᖅ ᐊᑕᐅᓯᐅᔪᒥ, ᑲᑐᔾᔨᓂᐅᔪᒥ ᐊᒻᒪᓗ ᐊᑕᐅᓯᕐᒥ 
ᑕᐅᑐᒐᖃᖅᑐᒥ ᐱᔭᕆᐊᖃᕐᒪᑦ ᐃᓕᓐᓂᐊᖅᑐᖅ ᖃᓄᐃᓕᐅᕈᓐᓇᓕᕐᒪᖔᑦ ᓯᓚᕐᔪᐊᕐᒥ.

ᐃᓕᑉᐸᓪᓕᐊᖏᓐᓇᕐᓂᖅ  
ᑲᔪᓯᔪᒥ ᐃᓕᑉᐸᓪᓕᐊᓂᖅ

•   ᐃᓕᓐᓂᐊᕐᓂᐅᑉ ᐃᓕᑉᐸᓪᓕᐊᓂᐅᓪᓗ ᐊᑭᖓ ᐃᓕᓴᕆᔭᐅᓯᒪᓂᐊᖅᐳᖅ ᓇᐅᒃᑯᓕᒫᖅ  
 ᑕᐃᑯᓇᖓᑦ ᐃᓗᐊᓃᑦᑐᓂᒃ ᓯᓚᑖᓂᓗ ᓄᓇᓕᑦᑎᓐᓂ;
•   ᐃᓕᓐᓂᐊᕐᓂᖅ ᐃᓅᓯᓕᒫᓲᖓᖕᒪᑦ;
•   ᐊᔾᔨᒌᒥ ᐱᕕᖃᕐᓂᖅ ᐊᒻᒪᓗ ᐱᔪᓐᓇᕐᓂᖅ ᓄᓇᕘᒥ ᓇᒥᐅᒍᓗᐊᖅᐸᑦ   
 ᐱᓪᓗᐊᕕᐅᖕᒪᑦ ᑲᔪᓯᑦᑎᐊᕐᓂᑦᑎᓐᓄᑦ; 
•   ᐱᒻᒪᕆᐅᖕᒪᑦ ᐃᓕᓴᕆᔭᐅᔪᐃᓐᓇᐅᔭᕆᐊᖃᕐᓂᖏᑦ ᐃᓕᓴᐃᔪᓐᓇᖅᑐᓕᒫᑦ ᓄᓇᓕᐅᑉ  
 ᐃᓗᐊᓂ, ᐃᓐᓇᑐᖃᐃᑦ ᐱᒋᐊᕐᕕᒋᓗᒋᑦ ᐊᒻᒪᓗ ᐃᓚᒌᖑᔪᓂ;
•   ᓄᓇ ᐊᒻᒪᓗ ᐅᖃᕈᓐᓇᕐᓂᕗᑦ ᐊᒻᒪᓗ ᐅᐱᒍᓱᑦᑎᐊᕐᓂᖅ ᐃᓕᖅᑯᓯᑦᑎᓐᓂ   
 ᐅᖃᐅᓯᑦᑎᓐᓂᓗ ᑐᙵᕕᓪᓚᑦᑖᕆᒐᑦᑎᒍᑦ ᐃᓐᓇᐅᓪᓗᑕ ᐊᒻᒪᓗ ᕿᑐᕐᖓᑦᑎᓐᓄᑦ;
•   ᐃᓕᓐᓂᐊᖅᑐᓕᕆᓂᑦᑕ ᐋᖅᑭᒃᓯᒪᓂᖓ ᐋᖅᑭᒃᓱᖅᑕᐅᓯᒪᔭᕆᐊᖃᕐᒪᑦ ᐃᓗᓕᖃᕐᓗᓂ  
 ᐃᓄᐃᑦ ᖃᐅᔨᒪᔭᑐᖃᖏᓐᓂ; 
•   ᐊᓯᒥ ᐃᓪᓕᕆᔭᖃᕐᓂᖅ ᐊᑑᑎᔪᒻᒪᕆᐅᖕᒪᑦ ᐃᓕᑉᐸᓪᓕᐊᑦᑎᐊᕐᓂᕐᒧᑦ ᐊᒻᒪᓗ  
 ᖃᓄᐃᖏᑦᑎᐊᖅᑐᒥ ᐃᖅᑲᓇᐃᔭᕐᕕᖃᕐᓂᕐᒧᑦ.

ᐱᓇᓱᐊᖅᑕᕗᑦ (2000) ᐅᑯᓂᖓ ᓇᓗᓇᐃᖅᓯᓚᐅᕐᒪᑕ ᑐᙵᕕᐅᓂᕋᖅᖢᒋᑦ ᐃᓕᑉᐸᓪᓕᐊᖏᓐᓇᕐᓂᖅ - ᑲᔪᓯᔪᒥ ᐃᓕᓐᓂᐊᕐᓂᕐᒧᑦ:

ᐃᓕᑉᐸᓪᓕᐊᖏᓐᓇᕐᓂᖅ - ᑲᔪᓯᔪᒥ ᐃᓕᑉᐸᓪᓕᐊᓂᖅ ᐱᒻᒪᕆᐅᖕᒪᑦ ᐃᓚᐅᖃᑕᐅᔪᖅ ᐃᓄᐃᑦ ᐅᒃᐱᕆᔭᖏᓐᓄᑦ. ᐃᓄᐃᑦ 
ᑕᐅᑐᓚᐅᕐᒪᑕ ᐊᖏᖅᓯᒪᓂᕐᒥ ᐃᓕᑉᐸᓪᓕᐊᖏᓐᓇᕐᓂᕐᒧᑦ ᐊᒻᒪᓗ ᐱᐅᓯᕙᓪᓕᐊᓇᓱᖕᓂᕐᒧᑦ ᓲᕐᓗ ᑎᒍᒥᐊᖅᑕᐅᓂᖓᓄᑦ 
ᓄᓇᓕᓕᒫᓄᑦ ᐃᓚᒌᖑᔪᓄᓪᓗ. ᐃᓐᓇᐃᑦ ᐊᑯᓂ ᐊᒃᓱᕈᐊᖃᖃᑦᑕᓚᐅᕐᒪᑕ ᐸᕐᓇᐃᕙᒃᖢᑎᒡᓗ ᓱᕈᓯᐅᑉ ᓯᕗᓂᒃᓴᕆᓂᐊᖅᑕᖓᓂ, 
ᐊᑐᖃᑦᑕᕆᐊᖃᕐᓂᐊᖅᑕᖏᓐᓂ ᐃᓕᓴᑎᖢᒍ ᐊᔪᕈᓐᓃᖅᓴᓪᓗᒍ ᖃᐅᔨᒪᑎᒋᐊᖅᖢᒍᓗ, 
 
 ᐊᔪᕈᓐᓃᖅᓴᑎᓯᒪᑦᑎᐊᕋᓱᒃᖢᒍᓗ ᖃᐅᔨᒪᔭᖏᓐᓂᓗ ᐆᒃᑐᕋᖅᑎᑕᐅᖃᑦᑕᕐᓂᒃᑯᑦ. ᐃᓄᐃᑦ ᓄᓇᓕᖁᑎᖏᑦ ᑕᐃᒪᓐᓇᑦᑕᐅᖅ 
ᐊᐅᓚᓂᖃᒐᔪᖕᒪᑕ ᓄᓇᖅᑲᑎᒌᖑᓪᓗᑎᒃ ᐊᑕᐅᑦᑎᒥ ᑕᐃᒪᓐᓇ ᑎᒍᒥᐊᖅᑐᐃᓐᓇᐅᓂᕐᒥᓂ ᐃᓕᑉᐸᓪᓕᐊᓂᕐᒧᑦ ᐊᒻᒪᓗ ᐃᓕᓴᐃᓂᕐᒧᑦ 
ᖃᖓᓕᒫᖅ, ᐃᓅᓯᕆᔭᖓᓐᓂ.
 
ᐃᓕᑉᐸᓪᓕᐊᖏᓐᓇᕐᓂᖅ ᑐᑭᖃᕐᒥᖕᒪᑦ ᐃᓄᒃ ᐃᓅᓯᓕᒫᖅ ᐃᓕᑉᐸᓪᓕᐊᖏᓐᓇᕐᓂᖓᓂ ᐊᔪᖏᑦᑐᕐᔪᐊᖑᕋᓱᒍᒪᒍᓂ. ᖁᕝᕙᓯᖕᓂᖅᐹᒥ 
ᐱᓇᓱᒍᓐᓇᕐᓂᖏᓐᓂ ᐱᔪᒪᔮᕆᑐᐊᕈᓂᐅᒃ. ᑲᔪᖏᖅᓴᐃᔾᔪᑎᖃᖁᓪᓗᑕ ᑕᒪᒃᑯᓂᖓ ᐱᖃᑦᑕᕋᓱᖁᔨᓂᕐᒥ, ᑕᓯᐅᖅᑕᐅᑦᑎᐊᕆᐊᓖᑦ, 
ᑎᓕᐅᖅᑕᐅᑦᑎᐊᕐᓗᑎᒃ ᐊᒻᒪᓗ ᐱᐅᓯᑎᑕᐅᒋᐊᒃᑲᓐᓂᕐᓗᓂ ᐃᓕᑉᐸᓪᓕᐊᓂᐅᖃᑦᑕᖅᑐᖅ. 
 
ᐃᓕᑉᐸᓪᓕᐊᓂᐅᔪᑦ ᓇᓗᓇᐃᖅᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᕙᓗᓕᐅᖅᑕᐅᓯᒪᔪᑦ ᓄᓇᕘᒥ 
ᐃᓕᓐᓂᐊᖅᑕᐅᔪᒃᓴᑦ [1] ᐃᓗᐊᓃᑦᑐᑦ ᑲᔪᓯᑎᑦᑎᖕᒪᑕ ᐃᓕᓐᓂᐊᖏᓐᓇᕐᓂᕐᒥ. ᐊᑐᓂ ᐃᓕᑉᐸᓪᓕᐊᓂᐅᑉ ᐃᓗᐊᓂ, ᐃᓕᓐᓂᐊᖅᑐᑦ 
ᐊᔾᔨᒌᖏᑦᑐᓂ ᐱᕙᓪᓕᐊᓂᖃᕋᔭᕐᒪᑕ ᑭᓱᓕᕆᓂᖓ ᐊᑐᕐᓗᒍ ᐅᕝᕙᓘᓐᓃᑦ ᐃᓕᓐᓂᐊᖅᑕᐅᖓᓂ ᓇᖕᒥᓂᕐᓗ ᖃᐅᔨᒪᔭᖓᓂ, 
ᐊᑐᖅᓯᒪᔭᖓᓂ, ᐊᔪᖏᓐᓂᖓᓂ, ᓴᙱᓂᖓᓂ ᐊᒻᒪᓗ ᐱᔪᒪᔭᖓᓂ. ᑖᒃᑯᐊ ᑕᓪᓕᒪᐅᓕᖃᖓᔪᑦ ᑎᑭᑕᐅᖃᑦᑕᖅᑐᑦ/ᖃᓄᐃᓐᓂᐅᔪᓂ 
ᓇᓗᓇᐃᒃᑯᑕᐅᔪᑦ ᐃᓕᓐᓂᐊᖅᑐᖅ ᓇᒧᖓᖅᐸᓪᓕᐊᖕᒪᖔᑦ ᐃᓕᓐᓂᐊᖏᓐᓇᕐᓂᐅᑉ ᐃᓗᐊᓂ. ᐃᒪᐃᑦᑑᓪᓗᑎᒃ: 

       1. ᖃᐅᔨᓕᓵᖅᑐᖅ: ᐃᓕᑉᐸᓪᓕᐊᓕᖅᑎᓪᓗᒍ 

       2. ᑐᑭᓯᓕᖅᑐᖅ: ᐃᓕᑉᐸᓪᓕᐊᓂᖓᒍ ᐃᑳᖅᐸᓪᓕᐊᓕᖅᑎᓪᓗᒍ ᑐᑭᓯᕙᓪᓕᐊᓪᓗᓂ 

       3. ᑐᑭᓯᓇᖅᓯᓕᖅᑐᖅ: ᑐᑭᓯᔭᒥᓂ ᓂᓪᓕᐊᔾᔪᑎᖃᕈᓐᓇᖅᓯᕙᓪᓕᐊᓕᖅᑐᖅ

       4. ᐱᓇᓱᒍᓐᓇᖅᓯᔪᖅ: ᐃᓕᑕᒥᓂ ᐊᑐᕆᐊᒃᓴᖅ ᑯᒃᓴᓱᒍᓐᓃᖅᑐᖅ

       5. ᐱᔪᓐᓇᖅᓯᔪᖅ: ᐃᓕᑕᒥᓂ ᐊᑐᕈᓐᓇᖅᓯᑦᑎᐊᖅᑐᖅ
 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑦ ᐃᖅᑲᐅᒪᒋᔭᖃᕆᐊᓖᑦ ᐃᓕᑉᐸᓪᓕᐊᓂᖓᑕ ᓇᒦᓐᓂᖓ ᐱᓕᕆᐊᕆᔭᖓᓄᑦ ᐃᓕᓐᓂᐊᖅᑕᖓᓄᓪᓗ 
ᐃᓕᓐᓂᐊᖅᑕᖓᑕ ᒥᒃᓵᓄᑦ.

1. ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᔪᓐᓇᖅᑕᐃᑦ ᒪᒃᐱᖅᑐᒐᖅ 37-41 ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᑐᙵᕕᐅᔪᖅ ᐃᓕᓐᓂᐊᕈᑎᓴᓕᐅᕐᓂᕐᒧᑦ.

ᐱᕙᓪᓕᐊᖏᓐᓇᕐᓂᖅ ᑲᔪᓯᔪᒥ 
ᐱᕙᓪᓕᐊᓂᖅ

ᐱᕙᓪᓕᐊᖏᓐᓇᕐᓂᖅ ᐅᕝᕙᓘᓐᓃᑦ ᑲᔪᓯᔪᒥ ᐱᕙᓪᓕᐊᓂᖅ ᐱᐅᓯᐅᕗᖅ ᑕᒪᒃᑯᐊ ᐃᓕᓐᓂᐊᑎᑦᓯᒍᑕᐅᔪᑦ ᐱᔭᕆᐊᓕᖏᓐᓂ 
ᐱᓕᕋᓗᐊᕐᒪᖔᑕ ᖃᐅᔨᒪᔾᔪᑕᐅᖁᓪᓗᒋᑦ, 
 
ᐱᕙᓪᓕᐊᓂᕆᔭᖓᓂ ᐱᔪᒪᔭᖏᓐᓂᓗ ᐊᑐᓂ ᐃᓕᓐᓂᐊᖅᑐᑦ. ᐃᓄᐃᑦ ᐱᐅᓯᑐᖃᖓᒍᑦ ᐃᓕᓐᓂᐊᖏᓐᓇᕐᓂᖅ, ᐱᑲᓂ ᓇᓗᓇᐃᒃᑯᑕᐅᔪᓂ 
ᐃᓕᑉᐸᓪᓕᐊᓂᖏᓐᓄᑦ, ᐃᓕᓴᖅᓯᖃᑦᑕᕐᒪᑦ ᐃᓄᐃᑦ ᐊᑐᓂ ᐃᓕᑉᐸᓪᓕᐊᓲᖑᓂᖏᓐᓂ ᐊᒻᒪᓗ ᐃᓕᓴᕋᐃᓕᕇᖑᓪᓗᑎᒃ 
ᐃᓕᑦᑐᓕᕇᖑᓪᓗᑎᒡᓗ, ᑕᒪᒃᑮᒃ ᑎᒥᒥᒍᑦ ᐊᒻᒪᓗ ᐃᓱᒪᒥᒍᑦ. ᐃᓄᐃᑦ ᐃᓕᓴᕆᐅᒪᓂᖃᕐᒪᑕ ᐊᑐᓂ ᐃᓄᒃ ᐊᔾᔨᒋᖏᑦᑐᓂ 
ᐱᔪᓐᓇᕐᓂᖃᐅᕐᓂᖏᓐᓂ ᐊᔪᖏᓐᓂᖃᐅᕐᓂᖏᓐᓂ ᐱᓕᕆᒃᑲᐅᓂᕇᖑᓪᓗᑎᒡᓗ ᐱᔭᒃᓴᓄᑦ ᐅᕝᕙᓘᓐᓃᑦ ᑭᓱᓕᕆᓂᕐᒧᓪᓗ. ᖃᓄᖅ 
ᐱᐅᓯᑎᒋᐊᕈᓐᓇᕐᒪᖔᑦᑎᒍᑦ ᖃᐅᔨᓴᐃᓂᖅ, ᐃᓕᓐᓂᐊᕐᓂᓕᕆᔨᒃᑯᑦ ᑖᒃᑯᓂᖓ ᐃᓱᒪᒋᔭᖃᕆᐊᖃᓚᐅᖅᑐᑦ ᐃᓄᐃᑦ ᐊᑐᓂ 
ᐱᕙᓪᓕᐊᖃᑦᑕᕐᓂᖏᓐᓂ.
 
ᑕᐃᔅᓱᒪᓂ ᐅᓪᓗᒥᓗ ᐱᐅᓯᐅᓕᖅᑐᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ ᐊᑐᒐᔪᖕᒪᑕ ᐊᕐᕌᒍᖏᑦ ᑕᐅᑐᒡᓗᒋᑦ ᖄᖏᖅᑎᑦᑎᖃᑦᑕᕐᓂᕐᒥᒃ 
ᐅᕝᕙᓘᓐᓃᑦ ᐃᓕᓐᓂᐊᖅᑏᑦᑎᒃᑲᓐᓂᕐᓂᕐᒥᒃ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᓂᖏᓐᓄᑦ ᐱᖅᑯᓯᒋᓪᓗᒍ. ᖃᐅᔨᓴᖅᑕᐅᓯᒪᔪᑦ (ᓯᒥᓐᒃ, 2001; 
ᑖᒻᓴᓐ ᐊᒻᒪᓗ ᑲᓂᖕᕼᐊᒻ, 2000; ᑳᓐᑐ ᐊᒻᒪ ᑭᐊᕆ, 1998) ᕿᒥᕐᕈᓯᒪᔪᒥ ᐊᑲᐅᓈᕈᑎᖏᓐᓂ ᐊᑲᐅᖏᔾᔪᑎᖏᓐᓂᓗ ᑖᒃᑯᓂᖓ ᒪᕐᕉᖕᓂ 
ᐱᐅᓯᕆᔭᐅᖃᑦᑕᖅᑐᓂ ᖃᐅᔨᔭᐅᔪᓐᓇᓪᓚᕆᓚᐅᖏᑦᑐᖅ ᓇᓪᓕᐊᒃ ᐱᐊᓂᖅᓴᐅᖕᒪᖔᑦ. 
 
ᓄᓇᕘᒥᓗ, ᓇᓕᒧᖏᓐᓃᑎᑦᑎᓇᓱᖃᑦᑕᕐᓂᖅ ᐊᑐᖅᑕᐅᒐᔪᒃᓯᒪᖕᒪᑦ. ᐃᓕᓴᐃᔩᑦ ᑕᖃᔪᑦ ᐃᓱᒫᓗᑎᒥᓂ ᐅᖃᖃᑦᑕᖅᓯᒪᖕᒪᑕ 
ᐃᓕᑦᑕᕇᖅᓯᒪᖏᑦᑐᑦ ᖄᖏᖅᑎᑕᐅᑐᐃᓐᓇᖃᑦᑕᕐᓂᖏᓐᓂ ᖁᕝᕙᓯᖕᓂᕐᒧᑦ ᑭᖑᓪᓕᕐᒧᑦ. ᐃᓐᓇᑐᖃᐃᑦ ᐅᖃᖅᓯᒪᓪᓗᑎᒃ ᑕᒪᓐᓇᑦᑕᐅᖅ 
ᓈᒻᒪᒍᓐᓃᕈᑕᐅᖃᑦᑕᕐᒪᑦ ᓂᕆᐅᖕᓂᖃᕐᕕᐅᓂᖏᓐᓄᑦ ᐃᒪᓐᓇᑎᒋ ᐊᔪᕈᓐᓃᖅᑎᒋᔭᕆᐊᖃᕐᓂᖏᓐᓄᑦ ᐊᒻᒪᓗ ᐃᓕᑕᐅᔭᕆᐊᖃᕐᓂᖏᓐᓄᑦ 
ᒪᓕᒃᑕᐅᔭᕆᐊᓕᖕᓂ ᐱᑕᖃᕆᐊᖃᕋᓱᒋᓪᓗᒍ. 
 
ᐃᓕᓐᓂᐊᒃᑲᓐᓂᖅᑎᑦᑎᓂᖅ ᖄᖏᖏᑕᖏᓐᓂ, ᐃᒡᓗᐊᒍᑦᑕᐅᖅ, ᐊᔪᕐᓇᓕᕈᑕᐅᖃᑦᑕᕐᒥᖕᒪᑦ ᑖᒃᑯᓄᖓ ᐃᓕᓐᓂᐊᖅᑐᓄᑦ 
ᐊᖓᔪᒃᓯᐅᓂᕐᒥᓂ ᐅᔾᔨᕈᓱᓗᐊᖅᑎᓪᓗᒋᑦ ᐃᓕᓐᓂᐊᖃᑎᖏᓐᓂ. ᖃᐅᔨᓴᐅᑕᐅᓯᒪᔪᖅ (ᑳᓐᑐ ᐊᒻᒪ ᑭᐊᕆ) ᑎᒃᑯᐊᖅᓯᖕᒪᑕ 
ᑖᒃᑯᐊ ᐃᓕᓐᓂᐊᖅᑎᑕᐅᒃᑲᓐᓂᖅᑐᑦ ᖁᕝᕙᓯᖕᓂᕐᒥ ᖄᖏᖅᓯᒪᖏᑕᖓᓂᒃ ᐱᑦᑎᐊᑲᑕᒍᓐᓃᓲᖑᖕᒪᑕ, ᐃᓕᓐᓂᐊᕈᒪᔪᓐᓃᖅᖢᑎᒃ, 
ᐃᒻᒥᓂᒃ ᐅᐱᒋᔪᓐᓃᖅᖢᑎᒡᓗ ᐊᒻᒪᓗ ᐃᓱᒪᖃᑦᑕᕐᓂᖏᑦ ᐱᐅᔪᓐᓃᖅᐸᓪᓕᐊᓪᓗᑎᒃ ᓲᕐᓗ ᑯᒃᓴᓱᐃᓐᓇᔭᓕᖅᖢᑎᒃ ᐊᒻᒪᓗ 
ᖁᕕᐊᓱᒍᓐᓇᐃᓪᓕᓪᓗᑎᒃ ᐅᖁᒪᐃᒃᓴᖅᖢᑎᒃ. ᓄᓇᑦᓯᐊᕐᒥ ᖃᐅᔨᓴᖅᑕᐅᓂᐅᓚᐅᖅᑐᒥ, ᐃᓕᓐᓂᐊᖅᑏᑦ ᓄᖃᑐᐃᓐᓇᖃᑦᑕᖅᑐᑦ  
ᐃᓕᓐᓂᐊᖅᑎᑕᐅᒃᑲᓐᓂᓯᒪᓂᑰᖕᒪᑕ ᖁᕝᕙᓯᖕᓂᕐᒥ ᖄᖏᖅᓯᒪᖏᑕᖓᓂᒃ ᓇᐅᒃᑯᒃᑭᐊᖅ ᐃᓕᓐᓂᐊᕐᓂᖓᑕ ᐃᓗᐊᓂ.

ᓇᓗᓇᖏᓚᖅ, ᓇᓕᒧᖏᓐᓂ ᒪᓕᒃᑎᑦᑎᓂᖅ ᖄᖏᖏᑕᖏᓐᓂᓗ ᐃᓕᓐᓂᐊᖅᑎᑕᐅᒃᑲᓐᓂᕐᓂᖅ ᐃᓕᓴᐃᔨᓄᑦ 
ᐊᑲᕐᕆᔮᖅᑎᑦᑎᑐᐃᓐᓇᖏᒻᒪᑕ ᐃᓕᓐᓂᐊᖅᑎᐅᔪᖅ ᐃᑲᔪᖅᑕᐅᑦᑎᐊᕆᐊᖃᕐᓂᖓᓄᑦ ᐊᖑᒻᒪᑎᓇᓱᒡᓗᑎᒃ. ᐃᓕᓐᓂᐊᕐᓂᓕᕆᔨᒃᑯᑦ 
ᐊᓱᐃᓛᒃ ᐃᑲᔪᖅᓱᐃᓂᖃᖅᐳᑦ ᐱᕙᓪᓕᐊᖏᓐᓇᕐᓂᕐᒥᒃ. ᑕᒪᓐᓇ ᑐᑭᓕᒃ ᓲᕐᓗ ᐊᑐᓂ ᑐᑭᓯᐅᒪᔪᓐᓇᕐᓂᖏᓐᓄᑦ, 
ᐊᔪᕈᓐᓃᖅᐸᓪᓕᐊᓂᖏᓐᓄᑦ, ᐃᓕᓴᐃᓂᕐᓗ ᑖᔅᓱᒧᖓ ᐋᖅᑭᒃᑎᖅᓯᒪᔪᓂᒃ ᐃᓕᓴᐃᓂᕐᒥᑦ. 
ᐃᓕᓴᐃᔩᑦ ᐃᓕᓐᓂᐊᖅᑕᐅᓂᐊᖅᑐᓂᒃ ᐋᖅᑭᒃᓱᐃᓪᓗᑎᒃ ᐊᑐᓂ ᐃᓕᓐᓂᐊᖅᑐᓄᑦ ᑖᔅᓱᒧᖓ ᐊᔪᖏᓐᓂᖓᓄᑦ ᒪᓕᒃᑐᓂᒃ, ᖃᔅᓯᓂᒃ 
ᐅᑭᐅᖃᕐᓂᖏᓐᓂ ᐅᕝᕙᓘᓐᓃᑦ 
 
 
ᖁᕝᕙᓯᖕᓂᕆᔭᕆᐊᓕᖓᓂᒃ ᒪᓕᑐᐃᓐᓇᖏᑦᑐᓂᒃ. ᐃᓄᒡᓗᒋᔭᐃᑦᑐᖅ: ᑐᙵᕕᐅᔪᑦ ᐃᓚᓕᐅᔾᔨᓯᒪᑦᑎᐊᕐᓂᕐᒧᑦ ᐃᓕᓴᐃᓂᕐᒧᑦ 
ᓄᓇᕘᒥ ᐃᓕᓐᓂᐊᕐᕕᐅᔪᓂ ᑐᓴᐅᒪᔭᒃᓴᓂ ᐱᑕᖃᐅᒃᑲᓐᓂᕆᕗᖅ ᖃᓄᖅ ᐋᖅᑭᒃᓱᖅᑕᐅᔪᓐᓇᕐᒪᖔᑕ ᐊᕕᒃᑐᖅᑕᐅᓯᒪᔪᓐᓇᕐᒪᖔᑕᓗ 
ᐃᓕᓐᓂᐊᖅᑐᑦ ᐃᓕᓐᓂᐊᖏᓐᓇᕐᓂᕐᒧᑦ ᐋᖅᑭᒃᓯᒪᖔᖅᑎᓪᓗᒋᑦ.  ᖃᐅᔨᓴᕐᓂᖅ ᐱᕙᓪᓕᐊᓂᕐᒧᑦ ᐱᒻᒪᕆᐅᓗᐊᕐᒪᑦ ᐊᒻᒪ 
ᐱᓪᓚᑦᑖᖑᔭᕆᐊᖃᖅᖢᓂ. ᑕᐃᒪᓐᓇ ᖃᐅᔨᓴᐃᓂᖅ “ᐃᓕᓐᓂᐊᖅᑐᓂᒃ ᑕᑯᑎᑦᑎᑎᔪᓐᓇᕆᐊᖃᕐᒪᑕ ᐊᔪᕈᓐᓃᖅᑕᖏᓐᓂ 
ᐱᓕᕆᔪᓐᓇᖅᓯᓂᖏᓐᓂᓗ ᑕᒪᒃᑯᓂᖓ ᐊᖅᑯᓵᕈᓐᓇᖅᑕᖏᓐᓂ ᐊᑲᐅᖏᓕᐅᕈᑎᓂ ᖃᐅᑕᒫᓪᓗ ᐊᑑᑎᓲᖑᔪᓄᑦ” (ᔭᓐᓴᓐ). [1] 
ᖃᐅᔨᓴᕈᑎᐅᔪᑦ ᐃᓗᓕᖏᓐᓂ ᓇᓗᓇᐃᖅᑐᕈᑎᒃᓴᓂ ᐱᑕᖃᕈᓐᓇᖅᐳᑦ ᐃᓕᓐᓂᐊᖅᑐᑦ ᖃᓄᖅ ᐱᔪᓐᓇᕐᒪᖔᑕ ᐃᓕᓐᓂᐊᕐᓂᕐᒧᑦ, 
ᐱᓕᕆᔪᓐᓇᕐᓂᖏᑦᑕ ᖄᒃᑲᓐᓂᐊᒍᑦᑕᐅᖅ, ᐊᑑᑎᖃᓪᓚᑦᑖᕈᓐᓇᖅᑐᓂ. ᐆᒃᑐᕈᑎᑦ ᖃᐅᔨᒪᔾᔪᑎᒋᔪᓐᓇᖅᑕᑎᑦ ᖃᓄᖅ ᐃᓕᓐᓂᐊᖅᑐᑦ 
ᐃᓱᒪᖕᒪᖔᑕ, ᑭᓱᓂ ᑐᑭᓯᖕᒪᖔᑕ, ᖃᓄᐃᑦᑐᓂᒃ ᐊᑐᕐᒪᖔᑕ ᒪᓕᖁᔭᐅᔪᓂ ᐊᑐᖁᔭᐅᓯᒪᔪᓂᒡᓗ, ᑐᑭᒧᐊᒍᑎᑦᑎᐊᕙᐅᓲᖑᖕᒪᑕ 
ᐃᓕᓴᐃᔩᑦ ᖃᓄᐃᑦᑐᓂᒃ ᐊᑐᖅᑐᒃᓴᐅᖕᒪᖔᑕ. ᒪᑯᐊ ᑐᑭᓕᐅᑎᒋᔪᓐᓇᖅᑕᕗᑦ: ᐱᓕᕆᐊᖏᓐᓂ ᐴᕐᓯᕕᖃᕐᓂᖅ, ᑕᑯᒃᓴᐅᑎᑦᑎᓂᖅ, 
ᐅᖃᓪᓚᒃᑎᓪᓗᒋᑦ ᐊᓯᖏᓐᓂᓗ ᐊᓯᒥᓄᑦ ᑕᐅᑐᒃᑕᐅᔪᓐᓇᖅᑐᒃᑯᑦ. ᐃᓕᓐᓂᐊᖅᑏᑦᑎᑎᓂᖅ ᐃᑲᔪᖅᓱᐃᓂᕐᓗ ᐃᓕᓴᐃᔨᓂ 
ᐱᓪᓗᐊᑖᓗᖃᑕᐅᖕᒪᑦ ᑲᔪᓯᑦᑎᐊᖁᓪᓗᒍ ᑕᐃᒪᓐᓇ ᖃᐅᔨᓴᐃᖃᑦᑕᕐᓂᖅ.

ᒫᓐᓇᐅᔪᖅ, ᓄᓇᕘᒥ ᐃᓕᓐᓂᐊᕐᕕᐅᔪᑦ ᓱᓕ ᐃᓕᓐᓂᐊᖅᑎᓂ ᐃᓕᐅᖃᐃᖃᑦᑕᕐᓂᐊᖅᐳᑦ ᖁᕝᕙᓯᖕᓂᖏᓐᓅᖓᐅᕐᓗᒋᑦ. 
ᑭᓯᐊᓂᓕ ᑕᒪᒃᑯᐊ ᐃᓕᓯᒪᓂᖏᓐᓄᑦ ᐃᓕᓐᓂᐊᖅᑎᓪᓗ ᒥᒃᓵᓄᑦ ᓇᓗᓇᐃᔭᐅᑎᓂᒃ ᐱᔭᕇᖅᓯᓯᒪᓕᖅᐸᑕ ᐊᑐᓃᖓᔪᓄᑦ 
ᐃᓕᓐᓂᐊᖅᑕᐅᔭᕆᐊᓕᖕᓄᑦ, ᐃᓕᓴᐃᔩᑦ ᐊᑐᓂ ᖃᐅᔨᓴᐃᖃᑦᑕᕆᐊᖃᕐᓂᐊᕐᒪᑕ ᐅᓂᒃᑳᖃᕐᓗᑎᒡᓗ ᖃᓄᑎᒋ ᐊᔪᖏᑎᒋᖕᒪᖔᑕ 
ᐃᓕᓐᓂᐊᖅᑎᖁᑎᖏᓐᓂ ᑖᔅᓱᒧᖓ ᐃᓕᓐᓂᐊᖅᑕᖓᑕ ᒥᒃᓵᓄᑦ. ᑕᐃᒪᓐᓇ ᐃᓕᓴᐃᔨᐅᔪᖅ ᐃᓕᓐᓂᐊᖅᑎᖁᑎᑖᖅᑐᖅ 
ᐃᓕᓴᐃᓯᒋᐊᕈᓐᓇᕐᓂᐊᕐᒪᑦ ᐃᓕᓐᓂᐊᖅᑎᐅᑉ “ᕿᒪᓚᐅᖅᑕᖓᓂ” ᐊᕐᕌᒍᓚᐅᖅᑐᒥ.
ᐃᓕᓐᓂᐊᖅᑑᑉ ᐃᓕᑦᑕᕇᖅᓯᒪᔭᖏᑦ ᐃᓕᓐᓂᐊᒃᑲᓐᓂᕆᐊᖃᕋᔭᖏᓚᐃᑦ. ᐃᓕᓴᐃᔩᑦᑕᐅᖅ ᐊᑐᓂ ᐱᓕᕆᐊᖃᖃᑦᑕᕆᐊᖃᕐᓂᐊᕆᕗᑦ 
ᐃᑲᔪᖅᑕᐅᔾᔪᑎᒃᓴᖏᓐᓂ ᐃᓕᓐᓂᐊᖅᑎᖁᑎᖏᑦᑕ ᑕᐃᒪᓐᓇ ᐃᓕᑉᐸᓪᓕᐊᓂᖓᓄᑦ ᐱᔪᓐᓇᖅᓯᕙᓪᓕᐊᑦᑎᐊᕈᑎᒃᓴᖓᓄᑦ 
ᑎᑭᑎᑕᐅᓇᓱᖁᓪᓗᒋᑦ.
 
1 ᔮᓐᓴᓐ, ᑏ. 1998. ᐃᓗᐊᖏᔾᔪᑕᐅᔪᑦ: ᐃᓕᑉᐹᓪᓕᕈᑎᐅᔪᓐᓇᖅᑐᑦ ᐊᔾᔨᒌᖏᑦᑐᑦ ᑲᑎᙵᐅᕐᓗᑎᒃ. ᐅᐊᖕᓇᖅᐸᓯᖕᒥ ᐃᓕᓐᓂᐊᕈᑎᓕᕆᔩᑦ

ᐊᒃᑐᖅᑕᐅᓂᐊᖅᑐᑦ 
ᐃᓕᓐᓂᐊᕐᕕᖓᓂ 

ᖃᐅᔨᓴᐃᖃᑦᑕᕐᓂᕐᒧᑦ ᓄᓇᕘᒥ 
ᐃᓕᓐᓂᐊᕐᕕᐅᔪᓂ

ᖃᐅᔨᓴᕐᓂᖅ ᐃᓕᓐᓂᐊᕈᑎᒋᓪᓗᒍ: 
ᖃᐅᔨᓴᐃᓂᖅ ᐃᓕᓐᓂᐊᕐᓂᕐᒧᑦ, 
ᐃᓕᓐᓂᐊᕐᓂᐅᑉ ᒥᒃᓵᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ

ᐱᔾᔪᑎᒋᖕᒪᒍ ᖃᐅᔨᓴᕐᓂᐅᑉ ᐃᓕᓐᓂᐊᕐᓂᐅᑉ ᒥᒃᓵᓄᑦ ᐃᓕᒃᑲᓐᓂᖁᓪᓗᒋᑦ. ᑕᒪᑐᒧᖓᓕ, ᐃᓕᓴᐃᔩᑦ ᐃᓱᒪᒋᔭᖃᕆᐊᓖᑦ ᖃᐅᔨᓴᕐᓂᕐᒥᑦ 
ᐃᓕᑉᐸᓪᓕᐊᓂᖅᑎᑐᑦ. ᐱᖓᓲᖕᒪᑕ ᐱᓪᓗᐊᑕᐅᔪᑦ ᖃᐅᔨᓴᕐᓂᕐᒧᑦ. ᑐᑭᓯᐅᒪᔭᐅᑦᑎᐊᕆᐊᓖᑦ ᑖᒃᑯᐊ ᖃᐅᔨᒪᔭᐅᑦᑎᐊᖅᑎᖁᓪᓗᒋᑦ 
ᐃᓕᓐᓂᐊᖅᑏᑦ (ᓱᕈᓰᑦ) ᐱᕈᖅᐸᓪᓕᐊᓂᖏᓐᓄᑦ, ᑖᔅᓱᒧᖓ ᓱᕈᓯᕐᒧᑦ ᐊᓯᖏᓐᓄᓪᓗ. 

ᖃᐅᔨᓴᕐᓂᖅ ᐃᓕᓐᓂᐊᕐᓂᕐᒧᑦ (ᐋᖅᑭᒃᓱᐃᔪᓐᓇᕐᓂᖅ) 

ᖃᐅᔨᓴᕐᓂᐅᔪᑦ ᐋᖅᑭᒃᓱᐃᓐᓇᕐᓂᕐᒥ ᐃᓕᓐᓂᐊᕐᕕᖓᓂᓗ ᐊᑐᖅᑕᐅᒐᔪᖕᒪᑕ. ᐃᓕᓴᐃᔩᑦ ᖃᐅᔨᓴᖃᑦᑕᕐᒪᑕ ᐃᓕᓐᓂᐊᖅᑎᓂ 
ᑕᐃᒪᖓᓕᒫᖅ: ᑕᐅᑐᒃᖢᒍ, ᐃᓕᑦᑕᕆᐊᓕᖏᓐᓂ ᐋᖅᑭᒃᓯᕕᒋᓪᓗᒍ, ᐃᓕᓐᓂᐊᖅᑐᑦ ᓇᖕᒥᓂᖅ ᖃᐅᔨᓴᖁᓪᓗᒋᑦ ᐊᒻᒪᓗ 
ᐃᓕᓐᓂᐊᖃᑎᖏᓐᓄᑦ ᖃᐅᔨᓴᖅᑕᐅᓗᑎᒃ, ᓈᓚᖕᓂᒃᑯᑦ, ᑎᑎᕋᖅᓯᒪᔪᓂ ᐸᐸᑦᑎᓗᓂ, ᐱᔭᒃᓴᖏᓐᓂ ᑐᓂᓯᕕᒋᓪᓗᒋᑦ, 
ᐃᓕᓐᓂᐊᖅᑎᐅᑉ ᐱᓯᒪᔭᖏᑦ ᐊᑕᐅᑦᑎᒧᑦ ᓄᐊᑦᑐᒋᑦ, ᖃᐅᑕᒫᖅᓯᐅᑎᖏᑎᒍᑦ, ᐃᓕᑉᐸᓪᓕᐊᓂᖏᓐᓄᑦ ᑎᑎᕋᕐᕕᖃᕐᓂᖅ, ᐅᔾᔨᖅᓱᕐᓂᖅ 
ᐃᓕᑉᐸᓪᓕᐊᓂᖏᓐᓄᑦ ᑕᑯᒃᓴᐅᔪᓂ, ᖃᐅᔨᒋᐊᖅᑎᒃᑲᓐᓂᖃᑦᑕᕐᓗᒋᑦ ᑐᓴᕆᐊᓕᖏᓐᓂ, ᐊᐱᖅᓱᕐᓂᖏᑎᒍᑦ ᐊᒻᒪᓗ ᑲᑎᒪᖃᑎᒋᓂᒃᑯᑦ. 
ᑕᒪᒃᑯᐊ ᓴᓇᕐᕈᑎᑐᑦ ᐱᓪᓗᒋᑦ ᐊᒻᒪᓗ ᐊᑐᖅᑕᐅᔪᒃᓴᐅᑎᓪᓗᒋᑦ ᐃᑲᔪᖃᑦᑕᕐᒪᑕ ᐃᓕᓴᐃᔨᓂ ᐃᓕᓐᓂᐊᖅᑎᐅᔪᑦ ᐃᒻᒥᑰᖓᓂᖓᓄᑦ 
ᑕᑯᔭᒃᓴᒥ, ᑕᐃᑯᖓ ᐱᕙᓪᓕᐊᔪᒪᔭᖓᓄᑦ ᐃᖏᕐᕋᑎᓪᓗᒍ ᐃᓕᓐᓂᐊᖅᐸᓪᓕᐊᔪᒪᔭᖓᓄᑦ. ᐃᓕᑕᐅᔪᑦ ᑖᒃᑯᓇᖓᑦ ᐱᓕᕆᑎᓪᓗᒋᑦ 
ᐃᓕᓴᐃᔨᖏᓐᓄᑦ ᐃᑲᔫᑎᓪᓚᕆᐅᖃᑦᑕᕆᕗᑦ ᐃᓕᓴᐃᑦᑎᐊᒃᑲᓐᓂᖁᓪᓗᒋᑦ ᖃᐅᔨᒪᒋᐊᒃᑲᓐᓂᕐᓂᖅᓴᐅᖁᓪᓗᒋᓪᓗ ᖃᓄᖅ ᐃᓕᓴᐃᓂᖏᑦ 
ᐊᒃᑐᐃᓂᖃᕐᒪᖔᑕ ᐊᒻᒪᓗ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᓂᕆᔭᖏᓐᓂ.

ᖃᐅᔨᓴᕐᓂᖅ ᐃᓕᓐᓂᐊᕐᓂᕐᒧᑦ (ᓇᐃᑦᑑᒋᐊᖅᓯᒪᔪᒥ) 

ᖃᑯᑎᒃᑯᑦ ᐃᓕᓴᐃᔩᑦ ᖃᐅᔨᓴᕈᒪᓲᖑᖕᒪᑕ ᓇᐃᑦᑑᒋᐊᖅᓯᒪᔪᑎᒍᑦ ᑐᑭᓯᑦᑎᐊᕈᒪᓪᓗᑎᒃ ᐃᓕᓐᓂᐊᖅᑎᖁᑎᖏᑦ ᐃᓕᓐᓂᐊᕈᑕᐅᓚᐅᖅᑐᑦ 
ᐃᓗᓕᖏᓐᓂ ᐃᓕᑦᑎᐊᕐᓂᕋᓗᐊᕐᒪᖔᑕ ᐅᕝᕙᓘᓐᓃᑦ ᖃᓄᑎᒋ ᖃᓂᒃᓴᖅᑎᒋᖕᒪᖔᑕ ᑕᐃᑯᖓ ᐃᓕᑦᑐᒪᔭᖓᓄᑦ.  ᐃᓕᓴᐃᔩᑦ 
ᑕᐃᒪᓐᓇ ᖃᐅᔨᓴᕐᓂᖃᒐᔪᓲᑦ ᐃᓕᓐᓂᐊᕇᖅᑕᐅᑎᓪᓗᒍ ᐃᓕᓐᓂᐊᒐᒃᓴᖓ ᐅᕝᕙᓘᓐᓃᑦ ᐃᓕᓐᓂᐊᖅᑕᐅᔪᒃᓴᖅ ᐅᕝᕙᓘᓐᓃᑦ 
ᑭᓱᓕᕆᓂᖏᑦ ᐃᓕᓐᓂᐊᖅᑕᖏᓐᓂ ᐃᓱᓕᑦᑎᔭᕌᖓᑕᓗ ᐃᓕᓐᓂᐊᖅᑕᒥᖕᓂ. ᓇᐃᑦᑑᒋᐊᖅᓯᒪᔪᒥ ᐊᑕᖏᐅᒪᔪᒥ ᖃᐅᔨᓴᐃᓂᖅ 
ᖃᐅᔨᓴᕐᓂᖅᑑᖓᒐᔪᒃᑐᖅ, ᐅᖃᐅᓯᒃᑯᑦ ᐅᓂᒃᑳᖃᕐᓂᒃᑯᑦ, ᐊᔪᕈᓐᓃᖅᑕᖏᓐᓂ ᑕᐅᑐᒃᑎᑦᑎᓂᖅ, ᓇᓗᓇᐃᒃᑯᑕᓂ ᖃᐅᔨᓴᕐᓂᖅ, ᑲᑎᓯᒪᔪᓂ 
ᐱᓕᕆᐊᖃᕐᓂᖅ ᐅᕝᕙᓘᓐᓃᑦ ᐱᓕᕆᐊᖏᓐᓄᑦ ᓇᓗᓇᐅᒃᑯᑕᒥᒃ. ᑕᐃᒪᓐᓇ ᖃᐅᔨᓴᕐᓂᖅ ᐃᓕᓐᓂᐊᕐᓂᕐᒥᒃ ᐃᓕᓴᐃᔨᐅᖃᑎᖏᓐᓄᑦ 
ᐅᖃᐅᓯᐅᒐᔪᓲᖅ, ᐊᖓᔪᖅᑳᕆᔭᐅᔪᓄᑦ  ᐊᒻᒪᓗ ᑕᐃᒃᑯᓄᖓ ᐃᓚᐅᖃᑕᐅᔪᓄᑦ ᐃᓕᓐᓂᐊᕐᕕᐅᑉ ᓯᓚᑕᓂ. ᖃᐅᔨᓴᕐᓂᖅ ᑕᐃᒪᐃᑦᑐᖅ 
ᖃᐅᔨᑎᑦᑎᓲᖑᖕᒪᑦ ᐃᓕᓴᐃᔨᓂ ᐊᑑᑎᑦᑎᐊᕐᒪᖔᑕ ᐃᓕᓐᓂᐊᖅᑏᑦᑎᔾᔪᓯᖏᑦ, ᐅᕝᕙᓘᓐᓃᑦ ᓈᒻᒪᑦᑎᐊᕋᓗᐊᕐᒪᖔᑕ ᐃᓗᓕᖏᑦ 
ᐃᓕᓐᓂᐊᖅᑏᑦᑎᔾᔪᑎᒋᔭᖏᑦᑕ. ᑕᐃᒪᓐᓇ ᖃᐅᔨᓴᕐᓂᖅ ᐃᓕᓐᐊᓂᖅᑕᐅᔪᒃᓴᓂᖔᖅᓯᒪᒐᔪᒃᑐᖅ ᐊᒻᒪᓗ ᐱᓕᕆᐊᖏᓐᓄᑦ 
ᐊᖑᒻᒪᑦᑎᐊᕐᓕᕋᓗᐊᕐᒪᖔᑦ ᓇᓗᓇᐃᒃᑯᑕᐅᔪᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᓴᕐᓂᓕᕆᔪᓂᒃ, ᐃᓕᑕᐅᓂᑯᓕᕆᔪᓂᒡᓗᓐᓃᑦ, ᐅᓇ ᐅᖃᓕᒫᒐᖅ ᑕᑯᔪᓐᓇᖅᑕᐃᑦ Rethinking Classroom 
Assessment with Purpose in Mind, WNCP, (2006), ᕗᐃᓂᐹᒃ, ᒫᓂᑑᐸ. 

ᖃᐅᔨᓴᕐᓂᖅ ᐃᓕᓐᓂᐊᕐᓂᐅᑉ ᒥᒃᓵᓄᑦ (ᑕᑯᒋᐊᕈᑎ) 

ᖃᐅᔨᓴᕐᓂᖅ ᐃᓕᓐᓂᐊᕐᓂᐅᑉ ᒥᒃᓵᓄᑦ ᑕᑯᒋᐊᕈᑎᐅᓂᕋᖅᑕᐅᒐᔪᒃᑐᖅ. ᓇᓗᓇᐃᖅᓯᔾᔪᑕᐅᓲᖅ ᐃᓕᓵᑦ ᓴᖏᓐᓂᖏᓐᓂ 
ᑭᐅᓇᓱᑦᑎᐊᖃᑦᑕᕐᓂᖏᓐᓂᓗ ᐊᐱᖅᑯᑎᐅᔪᒥ “ᖃᓄᐃᒻᒪᑦ”. ᑕᒪᒃᑯᐊ ᖃᐅᔨᓴᕐᓂᐅᔪᑦ ᐊᑐᖅᑕᐅᒐᔪᖕᓂᖅᐹᑦ ᓇᒥᓕᒫᖅ. ᐃᓄᖕᓄᑦ 
ᐃᓕᓐᓂᐊᖅᑎᓄᑦ ᐋᖅᑭᒃᑕᐅᓯᒪᖏᑦᑐᑦ ᐊᒻᒪᓗ ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ ᐋᖅᑭᒃᑎᖅᓯᒪᒐᓛᒐᑎᒃ. ᑕᒪᒃᑯᐊ ᖃᐅᔨᓴᕐᓂᐅᔪᑦ 
ᐱᑐᐃᓐᓇᐅᓗᐊᒐᔪᖏᒻᒪᑕ ᐊᒻᒪᓗ ᐊᔪᕈᓐᓃᖅᓴᔭᐅᓯᒪᑦᑎᐊᕆᐊᓖᑦ ᐊᐅᓚᑕᐅᖁᓪᓗᒋᑦ ᖃᓄᕐᓗ ᑐᑭᖃᕐᒪᖔᑕ ᑐᑭᓯᔪᓐᓇᕐᓗᒋᑦ. 
ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᑦ ᐊᑯᑦᑐᔪᒃᑯᑦ ᑕᒪᒃᑯᓂᖓ ᖃᐅᔨᓴᕐᓂᕐᒥ ᐊᑐᖃᑦᑕᖅᐳᑦ ᑕᑯᒋᐊᕈᒪᓪᓗᑎᒃ ᐃᓕᓐᓂᐊᖅᑎᐅᔪᖅ 
ᐃᒻᒥᒃᑰᖅᑐᒥ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᒃᑰᖅᑐᒃᓴᐅᖕᒪᖔᑦ.

7 ᐱᓪᓗᐊᑕᐅᔪᑦ ᒪᓕᒐᐃᑦ ᖃᐅᔨᓴᕐᓂᕐᒧᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ. ᑖᒃᑯᐊ ᖃᐅᔨᓴᕈᑎᓄᑦ ᑐᙵᕕᐅᔪᑦ ᐃᓗᐊᓃᒻᒪᑕ 
ᖁᓕᑦᑎᓐᓃᑦᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂ. ᑕᒪᒃᑯᐊ ᐱᓪᓚᕆᐅᔪᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᕐᓂᕐᒧᓪᓗ 
ᓄᓇᕘᒥ.
 
ᐃᓕᑕᐅᓂᑯᓕᕆᓂᖅ ᐃᓄᐃᑦ ᐅᒃᐱᕆᔭᖏᓐᓂᖔᕐᒪᑦ ᐊᒻᒪᓗ ᖃᐅᔨᒪᔾᔪᑎᓂᒃ ᐃᓗᓪᓕᖅᑕᐅᓯᒪᓪᓗᓂ ᐅᓪᓗᒥᓕᓴᕐᓂ ᖃᐅᔨᓴᕐᓂᒃᑯᑦ. 
ᐅᒃᐱᕆᔭᐅᔪᑦ ᐃᓱᒪᒍᓯᐅᔪᓪᓗ ᓇᓗᓇᐃᖅᓯᖃᑦᑕᕐᒪᑕ ᑭᓱᑦ ᐱᓪᓗᐊᑕᐅᖕᒪᖔᑕ ᐃᓅᖃᑎᒌᖑᔪᓄᑦ. ᓄᓇᕘᒥᓕ, ᐱᒻᒪᕆᐅᓂᖅᐹᕆᔭᐅᖕᒪᑦ 
ᓴᙱᒃᑎᒋᐊᖅᑕᐅᔭᕆᐊᖃᕐᓂᖓ ᐃᓕᓐᓂᐊᖅᑏᑦ ᐃᓕᖅᑯᓯᖏᑦ ᐊᒻᒪ ᓯᓚᕐᔪᐊᕐᒥ ᑕᐅᑐᖕᓂᖓ. ᓴᖅᑭᑦᑐᓂ ᖃᐅᔨᓴᕈᑕᐅᔪᑦ 
ᐃᓕᓴᐃᑦᑎᐊᕈᑎᓂ ᐃᑲᔪᖅᓱᐃᖕᒪᑕ ᐊᔾᔨᖃᕐᒪᑕᓗ ᐃᓐᓇᑐᖃᐃᑦ ᓇᓗᓇᐃᖅᓯᒪᔭᖏᓐᓂ ᐃᓕᓴᐃᔾᔪᑎᑦᑎᐊᕙᖕᓂ ᐊᒻᒪᓗ ᐃᓕᓐᓇᖅᑐᓄᑦ 
ᐃᓄᖕᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᕐᒧᑦ ᑕᒪᒃᑮᖕᓄᑦ ᐃᑲᔫᑎᖕᒪᑦ. 
  
ᐃᓕᑕᐅᓂᑯᓕᕆᓂᖅ ᑲᑎᑦᑎᓯᒪᖕᒪᑦ ᑲᑐᔾᔭᐅᓪᓗᓂᓗ ᐱᕙᓪᓕᐊᓂᖅ ᐃᒻᒥᖕᓄᑦ ᑕᑎᒌᒃᑐᐃᓐᓇᐅᓂᖏᓐᓄᑦ, ᐱᕈᖃᑎᒌᖕᓂᖏᓐᓄᑦ, 
ᑲᔪᓯᑦᑎᐊᕐᓂᕐᒧᑦ ᐊᒻᒪᓗ ᐱᒻᒪᕆᐅᔪᐃᓐᓇᐅᓂᖏᓐᓄᑦ ᑖᒃᑯᓄᖓ. ᐊᑭᑦᑐᕋᐅᑎᓂᖅ ᓵᓚᖃᕈᒪᑐᐃᓐᓇᒧᑦ ᑕᐃᒪᐃᒻᒪᑦ ᓈᒻᒪᖏᒻᒪᑦ ᐊᒻᒪᓗ 
ᓴᙲᓕᕈᑎᑐᐃᓐᓇᐅᓪᓗᓂ ᑖᒃᑯᓄᖓ ᐃᓚᒋᖑᔪᓄᑦ. ᐃᓪᓕᕆᔭᖃᑦᑎᐊᕆᐊᒃᓴᖅ ᑕᒪᑐᒥᖓ ᐅᒃᐱᕈᓱᖕᓂᐅᔪᒥ, ᐃᓕᓐᓂᐊᖅᑐᓕᕆᓂᖅ 
ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᓕᒃ ᖃᓄᕐᓕ ᐱᑎᑦᑎᓂᖓ ᐱᒻᒪᕆᐅᒋᔭᐅᓂᐊᕐᒪᖔᑦ ᓄᓇᕘᒥ ᐃᓕᓐᓂᐊᕐᕕᐅᔪᓂ. ᑲᑎᑦᑎᓯᒪᔪᒥ 
ᐱᓇᓱᖕᓂᖅ ᐱᒻᒪᕆᖑᖅᐸᓪᓕᐊᔭᕆᐊᓕᒃ ᐊᒻᒪᓗ ᐃᓄᑑᓗᓂ ᐱᓂᖓ ᑕᐅᑐᒃᑕᐅᖔᕆᐊᓕᒃ ᐃᑲᔪᖃᑕᐅᓂᖓᑐᑦ ᐃᓕᓐᓂᐊᕐᓂᕐᒥ 
ᐊᖏᒡᓕᕙᓪᓕᐊᑎᑦᑎᓂᖏᓐᓂ ᓄᓇᖓᓐᓂ. 
 
ᐃᓕᑕᐅᓂᑯᓕᕆᓂᖅ ᐃᓄᐃᑦ ᐅᒃᐱᕆᔭᖏᓐᓂᖔᕐᒪᑦ ᐃᑲᔪᖅᓱᖅᑕᐅᓪᓗᓂᓗ ᖃᐅᔨᓴᕐᓂᒃᑯᑦ ᑕᐃᒪᐃᑦᑑᓇᓱᒋᔭᐅᓂᕐᒧᓪᓗ. ᖃᐅᔨᓴᕈᑎᓄᑦ 
ᑐᙵᕕᐅᔪᑦ ᓄᓇᕘᒥ ᐃᓕᓐᓂᐊᕐᕕᐅᔪᓄᑦ ᐃᒪᐃᑦᑐᓂ ᐃᓗᓕᖃᖅᐳᑦ:

        1. ᐃᑲᔪᖅᓱᐃᓂᖅ ᐃᓕᓐᓂᐊᖏᓐᓇᕐᓂᕐᒥ ᐃᓕᓐᓂᐊᖅᑎᓕᒫᓄᑦ;

        2. ᐃᒃᐱᒍᓱᖕᓂᕐᒥ ᐃᓪᓕᕆᔭᖃᕐᓂᕐᒥᒡᓗ ᑕᑯᒃᓴᐅᕕᐅᔪᐃᓐᓇᐅᓗᑎᒃ ᐃᓕᓐᓂᐊᖅᑐᓕᒫᑦ;

        3. ᐃᓕᓴᕆᓗᒋᑦ ᐃᓕᓐᓂᐊᖅᑏᑦ ᐊᑐᓂ ᐊᔪᖏᓐᓂᖏᑦ ᑐᓐᓂᖁᓯᐊᖏᓪᓗ ᐱᒃᑳᓗᓂᖏᑦ;

      4. ᐱᔭᖃᕐᓂᖅᓴᐅᓂᖅ ᐊᒃᑐᖃᑎᒌᖕᓂᖏᓐᓂ, ᐱᕈᖅᐸᓪᓕᐊᓂᕐᒥ ᐊᒻᒪᓗ ᐊᑕᖏᖅᖢᑎᒃ ᑲᔪᓯᑦᑎᐊᕐᓂᖏᑦ;

       5. ᖃᐅᔨᓴᕐᓂᖅ ᓴᖅᑭᑦᑐᒪᔭᖓᓐᓂ ᐱᓇᓱᖕᓂᖃᕐᒪᑦ;

       6. ᐊᔾᔨᒌᖏᑦᑐᓂ ᐱᔾᔪᑎᖃᐅᕐᓂᖅ ᖃᐅᔨᓴᕐᓂᕐᒧᑦ;

      7. ᖃᐅᔨᓴᕐᓂᖅ ᐱᓪᓚᑦᑖᖑᖁᓪᓗᒋᑦ, ᒥᒃᓯᖃᕐᓗᓂ, ᐊᒻᒪᓗ ᐱᕈᖅᐸᓪᓕᐊᓂᖃᕐᓗᓂ ᐃᓕᓐᓂᐊᖅᑎᐅᑉ ᓴᖏᓂᖏᓐᓂ.

ᐃᓕᑕᐅᓂᑯᓕᕆᓂᖅ ᑐᙵᕕᖏᑦ

1.  ᐃᓕᑕᐅᓂᑯᓕᕆᓂᖅ ᐃᑲᔪᖅᓱᐃᑎᓪᓗᒍ ᐃᓕᓐᓂᐊᖏᓐᓇᕐᓂᕐᒥ ᐃᓕᓐᓂᐊᖅᑐᓕᒫᓄᑦ.
ᓄᓇᕘᒥ ᖃᐅᔨᓴᕐᓂᖅ

      •   ᐃᑲᔪᖅᓱᐃᑦᑎᐊᖅᑐᖅ ᐃᓕᓐᓂᐊᑦᑎᐊᕐᓂᕐᒥ ᐃᓕᓐᓂᐊᒐᒃᓴᑦᑎᐊᕙᐅᔪᓂᒡᓗ
       •   ᐃᓕᓐᓂᐊᖅᑏᑦᑎᓂᐅᔪᓕᒫᓂ ᓴᖅᑭᖃᑦᑕᖅᑐᖅ
       •   ᐊᓪᓗᖅᐸᓪᓕᐊᓂᐅᔪᓂ ᓴᖅᑮᓐᓇᖃᑦᑕᖅᑐᖅ ᖃᖓᖑᕌᖓᑦ
       •   ᐱᕙᓪᓕᐊᓂᕐᒥ ᑕᑯᒃᓴᐅᑎᑦᑎᑦᑎᐊᖅᑐᖅ ᐃᓕᑉᐸᓪᓕᐊᓂᐅᔪᓄᑦ
      •   ᐃᓕᓐᓂᐊᖅᑐᓂ ᑎᓕᐅᕆᑦᑎᐊᓲᖅ ᐳᖅᑐᓂᖅᐹᖓᓐᓂ ᐱᔪᓐᓇᖅᑕᖏᓐᓂ ᑎᑭᑦᑎᖃᑦᑕᖁᓪᓗᒋᑦ
       •   ᐃᓕᓐᓂᐊᖅᑐᒧᑦ ᓈᒻᒪᒃᑎᖅᓯᒪᔪᖅ ᐊᔪᖏᑕᖏᓐᓄᑦ ᐊᒻᒪᓗ ᐱᕙᓪᓕᐊᓂᖓᓄᑦ
       •   ᓂᑲᒍᓱᒃᑐᖅ ᐃᓅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ ᐊᑐᖅᑕᐅᓯᒪᔪᓂ
       •   ᓇᓗᓇᐃᒃᑯᑦᑎᖅᓯᓲᖑᕗᖅ ᐱᓪᓗᐊᑕᐅᔪᓂ ᐱᒻᒪᕆᐅᓂᖏᓐᓂᓗ ᐃᓕᓐᓂᐊᕐᓂᕐᒥ

ᖃᐅᔨᓴᖅᑕᐅᓂᑯᑦ ᐃᑲᔫᑎᔪᑦ

ᓱᕈᓰᑦ ᐱᓕᒻᒪᒃᓴᖁᔭᐅᖏᓐᓇᖃᑦᑕᓚᐅᕐᒪᑕ ᑭᓱᓕᒫᖏᓐᓂ ᐊᑐᕐᓗᑎᒃ ᐃᓕᑉᐸᓪᓕᐊᖁᔭᐅᓪᓗᑎᒃ.  ᐅᔾᔨᕈᓱᓕᖃᑦᑕᓚᐅᖅᑐᑦ 
ᐃᓕᑉᐸᓪᓕᐊᓂᖓ ᑎᒥᓕᒫᖓᒎᖓᖕᒪᑦ. ᐱᓕᒻᒪᒃᓴᖃᑦᑕᕐᓂᒃᑯᑦ, ᐊᔪᕈᓐᓃᖅᓴᕐᓗᓂ ᐊᒻᒪᓗ ᐊᔪᕈᓐᓂᖅᐸᓪᓕᐊᓪᓗᓂ, 
ᐃᓕᓐᓂᐊᖅᑎᑕᐅᓪᓗᓂ ᐃᒻᒥᓂᒃ ᐱᔪᓐᓇᖅᓯᓇᓱᒋᕙᓪᓕᐊᖃᑦᑕᓚᐅᕐᒪᑕ, ᐊᔪᕈᓐᓃᖅᐸᓪᓕᐊᓂᕐᒥ ᐅᐱᒋᓕᖅᐸᓪᓕᐊᓪᓗᑎᒡᓗ. 
ᑕᐃᒪᓐᓇ ᐱᓇᓱᐃᓐᓇᕐᓂᖓᓄᑦ ᐱᒋᐊᕐᓂᖓᓂ ᐃᓱᐊᓄᑦ ᐊᔪᖏᑦᑎᐊᓕᖃᑦᑕᓚᐅᖅᑐᑦ. 
                                          (ᐃᓄᖃᑎᒌᑦ, ᒪᒃᐱᒐᖅ 14)
 
... ᐃᓕᓴᕆᔭᐅᓪᓗᓂ ‘ᐃᓅᓯᓕᒫᕐᒧᑦ ᐃᓕᓐᓂᐊᕆᐊᖃᕐᓂᖅ’ ᐃᓕᑦᑐᒪᓂᕐᒥ ᑐᙵᕕᖃᓕᖅᐸᓪᓕᖓᖕᒪᑦ. ᐊᓕᐊᓇᐃᒍᓱᖕᓂᕐᒥᓄᑦ 
ᐃᓕᑉᐸᓪᓕᐊᓂᕐᒥᓄᓪᓗ ᑐᑭᓯᕙᓪᓕᐊᓂᕐᒥ ᐊᓕᐊᓇᐃᒋᔭᖃᕆᐊᓕᒃ.
                                          (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᑉᐸᓪᓕᐊᓂᖅ, ᒪᒃᐱᒐᖅ 1)
 
... ᑭᐅᒪᖃᑦᑕᖅᑐᒍᑦ ᐅᒃᐱᕈᓱᖕᓂᕆᔭᑦᑎᓐᓂ ᐃᓕᓐᓂᐊᖅᑐᓕᒫᑦ ᐃᓕᓐᓂᐊᑦᑎᐊᕈᓐᓇᕐᓂᖅᓴᐅᖕᒪᑕ ᐊᒡᕖᖅᑎᑦᑎᔪᓐᓇᖅᐸᑕ, 
ᓂᑲᒋᓗᒋᑦ, ᐊᒡᕕᐊᕈᑎᐅᔪᑦ ᐃᓕᓐᐊᓂᕐᓂᕐᒧᑦ, ᐃᖅᑲᐅᒪᔪᓐᓇᖏᑦᑐᑦ ᐃᓱᒪᓕᒻᒪᒃᓴᓯᒪᖏᑦᑐᑦ ᖃᐅᔨᔭᐅᖃᑦᑕᖏᓐᓂᖏᑦ 
ᐅᕝᕙᓘᓐᓃᑦ ᐃᒻᒥᓂᒃ ᐅᒃᐱᕆᔪᓐᓃᕐᓂᖏᑦ ᐅᕝᕙᓘᓐᓃᑦ ᑖᒃᑯᐊᓘᓐᓃᑦ ᑲᑎᓪᓗᒋᑦ... ᖃᐅᔨᓴᑦᑎᐊᕈᓐᓇᖅᓴᕐᓂᕐᒥᒃ 
ᐃᓱᒪᓕᐅᕈᓐᓇᕐᓂᕐᒥᓗ “ᖃᐅᔨᔭᐅᓯᒪᖏᑦᑐᓂ ᐱᔪᓐᓇᖅᑕᓂᒃ” ᐃᓕᓐᓂᐊᖅᑎᐅᔪᓕᒫᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᐊᒃᓱᕈᖅᓯᒪᔪᑦ.
                                          (ᕿᕐᓂᖅᑕᐅᑉ ᐃᓗᐊᓂ, ᒪᒃᐱᒐᖅ 146)

ᐃᓐᓇᑐᖃᐅᑉ ᐅᓂᒃᑳᖓ
 
ᓂᖏᐅᒃᑯᑎᓐᓄᑦ ᑎᒍᐊᖑᓚᐅᕋᒪ. ᐅᖃᐅᓯᕐᔪᐊᓂ 
ᐊᑐᖃᑦᑕᓚᐅᖅᑐᑦ ᑎᓕᔭᐅᕙᒃᖢᖓ, ᓲᕐᓗ 
ᐅᓕᒪᐅᒻᒥ ᐳᐊᕐᕈᑎᒥᓪᓘᓐᓃᑦ ᒪᑭᑦᑎᖁᔨᓪᓗᑎᒃ. 
ᑕᒪᒃᑯᐊ ᐅᖃᐅᓰᑦ ᐃᓕᑉᐸᓪᓕᐊᓕᓚᐅᖅᑕᒃᑲ 
ᐱᔨᒋᔭᐅᓪᓗᖓᓗ ᒥᑭᑦᑐᕈᓘᓪᓗᖓ. ᒪᑯᐊ ᐅᔭᕋᑦ 
ᕿᒥᕐᕈᓪᓗᒋᑦ, ᓵᑦᑐᐱᐊᑦ ᐊᒻᒪᓗ ᐊᖕᒪᓗᕐᓂᖅᓴᐃᑦ 
ᑕᑯᖃᑦᑕᓚᐅᕋᒃᑭᑦ. ᒪᕐᕉᖕᓂ ᐅᔭᕋᖕᓂ 
ᐊᑐᕐᓂᕐᒧᑦ, ᓂᐱᖏᑦ ᐊᔾᔨᒌᖏᒻᒪᑕ. 
ᑕᐃᖕᓇ ᓵᓐᓂᖅᓴᖅ ᓵᑦᑐᐱᐊᖅ ᐃᒋᒃᑯᖕᓂ 
ᐊᕗᖔᓘᕈᓐᓇᖅᑐᖅ ᐅᑦᑎᑲᐅᔭᕐᓗᓂᓗ ᐃᒫᓂ 
ᐅᔭᕋᒃ ᐊᖕᒪᓗᖅᑐᖅ ᑕᐃᒪᐃᑦᑐᓐᓇᖅᑎᓐᓇᒍ. 
ᑕᒪᒃᑯᐊ ᖃᐅᔨᓚᐅᖅᑕᒃᑲ ᐱᙳᐊᖃᑦᑕᕐᓂᒃᑯᑦ. 
 
ᐃᓕᑉᐸᓪᓕᐊᓚᐅᖅᑐᓂᖓ ᓱᕈᓯᐅᖃᑎᓐᓂ 
ᐊᐃᔭᕌᖓᒪᓗ, ᖃᓄᐃᓕᐅᖃᐅᔭᓐᓂ 
ᐅᓂᒃᑳᖃᑦᑕᓚᐅᖅᑐᖓ.
                ᑖᓄᑦ ᐅᓗᐊᓗᐊᖅ

2.  ᐃᓕᑕᐅᓂᑯᓕᕆᓂᖅ ᐊᑐᖅᑕᐅᔪᑦ ᐃᓕᓐᓂᐊᖅᑐᓕᒫᓄᑦ ᐃᒃᐱᒍᓱᑦᑎᐊᕐᒪᑕ.

ᓄᓇᕘᒥ ᖃᐅᔨᓴᕐᓂᖅ 

 •   ᐋᓐᓂᖅᓯᖏᑦᑐᑦ ᐊᒻᒪᓗ ᒪᑐᓯᒪᔪᒦᒐᓂ
       •   ᖁᕕᐊᒋᔭᖃᓲᖅ ᐱᕙᓪᓕᐊᓂᕐᒥ ᑲᔪᓯᑦᑎᐊᕐᓂᕐᒥᓗ
       •   ᐊᔾᔨᒌᖏᑦᑐᓂ ᐊᑐᖃᑦᑕᖅᑐᑦ ᐊᑐᖅᑕᐅᔪᒃᓴᓕᐊᖑᓯᒪᔪᓂ ᐊᒻᒪᓗ ᖃᐅᔨᓴᐃᔾᔪᑎᓂᒃ
       •   ᐃᓕᓐᓂᐊᕐᓂᕐᒥ ᑲᔪᖏᖅᓴᐃᓲᖅ ᐱᔪᒪᓂᒃᑯᑦ ᒪᑭᑕᑎᑦᑎᓂᒃᑯᑦ, ᐃᒻᒥᓂ ᐅᒃᐱᕆᓂᕐᒧᑦ ᐱᕙᓪᓕᐊᓂᒃᑯᑦ, ᐊᒻᒪᓗ   
  ᐱᔪᓐᓇᕐᓂᖓᓂ ᐃᒃᐱᒍᓱᒃᑎᑦᑎᓂᕐᒧᑦ
     •   ᐃᒃᐱᒍᓱᑦᑎᐊᖅᑐᑦ ᐃᓅᓯᓕᕆᓂᕐᒧᑦ, ᐃᓕᖅᑯᓯᖓᓐᓄᑦ ᐅᖃᐅᓯᖏᓐᓂᓗ ᐃᓕᓐᓂᐊᖅᑏᑦ
       •   ᑎᓕᐅᕆᑦᑎᐊᓲᑦ ᓴᐱᓕᔪᐃᑦᑑᓂᕐᒥ ᓱᖁᓯᔪᐃᑦᑐᓂᕐᒥ ᓇᖕᒥᓂᕐᓗ ᑎᒍᒥᐊᕐᓂᖓᓂ ᐃᓕᓐᓂᐊᕐᑎᑦᑎᓂᕐᒥ ᓱᕈᓯᕐᓂ
       •   ᓈᒻᒪᒃᑐᓕᔪᖅ ᐊᒻᒪᓗ ᑲᙳᓇᖅᑑᓪᓗᓂ

ᖃᐅᔨᓴᖅᑕᐅᓃᑦ ᐃᑲᔫᑎᔪᑦ

ᓱᕈᓰᑦ ᐃᒃᐱᒋᔭᐅᑦᑎᐊᑐᐊᕌᒐᑕ, ᓈᒻᒪᒋᔭᐅᓪᓗᑎᒃ, ᐊᓕᐊᓇᐃᒋᔭᐅᓪᓗᑎᒡᓗ ᐊᒻᒪᓗ ᑕᐅᑐᒃᑕᐅᔭᕋᖓᑕ ᐊᑑᑎᖃᕐᓂᖏᓐᓂ, 
ᓴᖏᔪᓂᐊᖅᑐᑦ ᖁᓚᖅᑎᐅᖏᓪᓗᑎᒡᓗ. 
                                                 (ᐃᓅᖃᑎᒌᑦ, ᒪᒃᐱᒐᖅ 15)
 
ᑲᔪᓯᑦᑎᐊᖅᑐᒥ ᐃᓕᖅᑯᓯᖃᕆᐊᖃᓕᕐᒪᑕ, ᐅᒃᐱᕆᔭᐅᑦᑎᐊᕐᓗᑎᒃ ᐃᓕᓐᓂᐊᖅᑐᑦ ᖃᓄᖅ ᐱᔪᓐᓇᕐᓂᖏᓐᓂ... ᐃᓕᓐᓂᐊᖅᑐᑦ 
ᑐᓴᖃᑦᑕᕆᐊᓖᑦ ᐱᐅᓂᖏᓐᓂ ᖃᓄᐃᑦᑑᓂᖏᓐᓂ ᐱᓕᕆᐊᖏᑦᑕ ᐅᕝᕙᓘᓐᓃᑦ, ᐅᖃᐅᔾᔪᖅᑕᐅᓗᓂ ᖃᓄᐃᓕᐅᕈᓐᓇᕐᒪᖔᑦ 
ᐱᐅᓯᑎᒋᐊᒃᑲᓐᓂᖁᓪᓗᒍ ᐱᓕᕆᐊᕆᔭᖓ, ᐊᒻᒪᓗ ᐊᓯᖏᓐᓄᑦ ᐊᔾᔨᓕᐅᑎᑕᐅᓇᓱᒋᐊᖃᖏᑦᑐᖅ. 
                                                 (ᕿᕐᓂᖅᑕᐅᑉ ᐃᓗᐊᓂ, ᒪᒃᐱᒐᖓ 142-143)
 
ᐃᓱᒪᔪᓐᓇᖅᓯᓂᖏᓐᓄᑦ ᖃᐅᔨᓴᕐᓂᖅ ᐊᑑᑎᓪᓗᐊᑲᓪᓚᖕᒪᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᑦᑎᐊᖏᑦᑐᓄᑦ, ᖂᑭᑦᑑᓕᖅᑐᓂ 
ᐊᑯᓐᓂᖓ ᑕᐃᒃᑯᐊ ᐊᖅᐸᓯᒃᑐᒥ ᖁᕝᕙᓯᒃᑐᒥᓗ ᐱᖃᑦᑕᖅᑐᑦ ᑕᒪᒃᑯᓂᖓ ᐱᔭᐅᔪᓐᓇᖅᑐᓂ ᐱᔪᓐᓇᖅᑕᓂᒡᓗ ᖁᑦᑎᒃᓯᒋᐊᕐᓂᐅᑉ.      
                                                 (ᓈᒻᒪᒃᑐᒃᑯᑦ ᖃᐅᔨᓴᕐᑎ, ᐅᑭᐅᖅ 99)
 
ᐃᓕᓐᓂᐊᖅᑐᑦ ᑲᔪᓯᑦᑎᐊᕐᓂᕐᒥ ᐊᑐᖅᓯᒪᓚᐅᖅᐸᑕ ᓯᕗᓪᓕᕐᒥ ᑲᔪᓯᑦᑎᐊᕈᓐᓇᕐᓂᖅᓴᐅᓇᓱᒋᓂᐊᖅᑐᑦ ᐊᓯᐊᓂᒃ ᐱᒋᐊᓕᕐᒥᒍᑎᒃ. 
                                                 (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 6)

ᐃᓐᓇᑐᖃᐅᑉ ᐅᓂᒃᑳᖓ
 
ᕿᑐᕐᖓᕗᑦ ᐱᕈᖅᓴᖁᒐᑦᑎᒍᑦ 
ᐊᔪᖏᑦᑎᐊᖅᑑᖁᓪᓗᒋᑦ, ᖁᓚᖏᓪᓗᑎᒃ 
ᐱᔪᓐᓇᕐᓂᕐᒥᓂ ᖃᐅᔨᒪᑦᑎᐊᕐᓗᑎᒃ, ᓄᓇᖅᑲᑎᒥᓂ 
ᐃᖅᑲᒋᔭᖃᕐᓗᑎᒃ, ᐱᓕᕆᔪᓐᓇᑦᑎᐊᕐᑐᓗᑎᒃ 
ᖃᐅᔨᒪᓂᖃᑦᑎᐊᕐᓗᑎᒡᓗ ᓯᓚᕐᔪᐊᑦᑎᓐᓂ 
ᐊᓯᔾᔨᖅᐸᓪᓕᐊᔪᓂ ᐱᔪᓐᓇᑦᑎᐊᕐᓗᑎᒃ. 
ᐊᖓᔪᖅᑳᕆᔭᐅᔪᑦ ᐃᓚᖏᑦ ᑕᒻᒪᖃᑦᑕᕐᒪᑕ 
ᓴᐳᒻᒥᑦᑎᓗᐊᕋᓱᒃᖢᑎᒃ ᕿᑐᕐᖓᒥᓂ, 
ᐃᕐᓂᕆᖃᑦᑕᖅᖢᒍ ᐅᕝᕙᓘᓐᓃᑦ ᐊᓴᓗᐊᕌᓗᒃᖢᒋᑦ 
ᓂᑲᓇᖅᓯᑎᖢᒋᑦ ᓲᕐᓗ ᒪᓐᓂᒃᑎᑐᑦ. ᓱᕈᓯᓪᓗ 
ᐃᓚᖏᑦ ᑲᑉᐱᐊᓱᖕᓂᒃᑯᑦ ᐱᕈᖃᑦᑕᖅᑐᑦ, ‘ᐋᒃᑳ’-ᓚᔪᒥ 
ᑐᓴᐃᓐᓇᐅᔭᓗᐊᒧᑦ ᐅᕝᕙᓘᓐᓃᑦ ᓱᕋᒃᓯᒪᓗᐊᒧᑦ 
ᖃᓄᐃᑎᑕᐅᑦᑕᐃᓕᓗᐊᒧᑦ ᑕᑎᑦᑐᖅᑐᐊᓘᖃᑦᑕᕐᒪᑕ 
ᓲᕐᓗ ᑲᔪᓯᔪᓐᓇᓕᖃᑦᑕᕐᒪᑕ ᑭᓯᐊᓂ 
ᑎᓯᒃᑎᑦᑐᐊᓘᓪᓗᑎᒃ ᐅᔭᕋᒃᑎᑐᑦ. ᓂᖓᖕᓂᖓᓄᑦ 
ᐊᕙᔭᐅᓯᒪᓕᖅᖢᑎᒃ.                                                                              
                                                                                         

ᕉᑕ ᖃᕆᑕᖅ

3.  ᐃᓕᑕᐅᓂᑯᓕᕆᓂᖅ ᐃᓕᓴᖅᓯᖕᒪᑦ ᐃᓕᓐᓂᐊᖅᑐᑦ ᐊᑐᓂ ᐊᔪᖏᓐᓂᖏᓐᓂ ᐊᒻᒪᓗ    
 ᐱᓕᕆᔪᓐᓇᕐᓂᖏᓐᓂ.

ᓄᓇᕘᒥ ᖃᐅᔨᓴᕐᓂᖅ 
      
      •    ᐃᓕᓴᖅᓯᔪᖅ ᐃᓕᓐᓂᐊᖅᑎᓕᒫᑦ ᐃᓕᑦᑐᓐᓇᕐᒪᑕ
       •    ᓇᓗᓇᐃᖅᓯᒪᔪᒥ ᑭᐅᔭᐅᑦᑎᐊᖃᑦᑕᕐᑐᑦ 
       •    ᓇᓗᓇᐃᖅᓯᖃᑦᑕᖅᑐᖅ ᐃᓕᓐᓂᐊᖅᑏᑦ ᖃᓄᐃᓕᐅᕈᓐᓇᕐᒪᖔᑕ ᐊᒻᒪ ᐃᓕᓐᓂᐊᕐᓂᖅ ᖃᓄᐃᔾᔪᑎᒋᔪᓐᓇᕐᒪᖔᒍ
       •    ᐃᑲᔪᖃᑦᑕᖅᑐᑦ ᐃᓕᓐᓂᐊᖅᑎᓂᒃ ᓇᓗᓇᐃᖅᓯᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᔪᒪ.ᔭᖏᓐᓂ
       •    ᐃᓱᒪᒃᓴᖅᓯᐅᕈᑎᖃᓲᖅ ᐃᓕᓐᓂᐊᕐᓂᕐᒧᑦ ᖃᓄᐃᑦᑐᓂ ᐊᑐᕈᒪᖕᒪᖔᑕ
       •   ᓇᓗᓇᐃᖅᓯᖃᑦᑕᖅᑐᑦ ᑐᑭᓯᐅᒪᓂᕐᒧᑦ ᐱᕙᓪᓕᐊᓂᖏᓐᓂ ᖃᐅᔨᒪᓕᕐᓂᕐᒧᑦ, ᐊᔪᖏᓐᓂᕐᒧᑦ ᐊᒻᒪᓗ    
  ᐊᑐᖅᑕᐅᔪᒃᓴᓕᐊᖑᓯᒪᔪᓂ ᐊᒻᒪᓗ ᐃᓱᒪᓂᐅᔪᓂᒃ
       •   ᐊᔾᔨᒌᒃᑎᑕᐅᖏᑦᑐᑦ
       •   ᑎᓕᐅᕆᖃᑦᑕᖅᑐᖅ ᐃᓕᓐᐊᓂᖅᑎᓂᒃ ᐃᒻᒥᓂᒃ ᖃᐅᔨᓴᖃᑦᑕᖁᓪᓗᒋᑦ ᑕᑯᒋᐊᖃᑦᑕᖁᓪᓗᒋᓪᓗ

ᖃᐅᔨᓴᖅᑕᐅᓃᑦ ᐃᑲᔫᑎᔪᑦ

ᓱᕈᓯᐅᑉ ᐱᔪᓐᓇᖅᓯᓯᒪᔭᖏᑦ ᖁᕕᐊᒋᔭᒃᓴᐅᑎᓪᓗᖏᑦ ᑎᓕᐅᕈᑕᐅᑦᑎᐊᕐᓗᑎᒡᓗ, ᖃᐅᔨᑎᑕᐅᖃᑦᑕᓚᐅᕆᕗᑦ ᖃᓄᒃᑲᓐᓂᖅ 
ᐱᑦᑎᐊᒃᑲᓐᓂᕈᓐᓇᕐᒪᖔᑕ ᐊᒻᒪᓗ ᐱᓇᓱᐃᓐᓇᖃᑦᑕᖁᔭᐅᓪᓗᑎᒃ ᑕᐃᑯᖓ ᐱᒃᑲᕈᕋᓱᐊᕐᓂᕐᒧᑦ. 
                             (ᐃᓅᖃᑎᒌᑦ, ᒪᒃᐱᒐᖅ 22)
 
ᖃᐅᔨᓴᐅᑕᐅᔪᑦ ᐱᔾᔪᑎᑑᓕᕌᖓᑕ ᐃᓕᓐᓂᐊᖅᑐᑦ ᖃᓄᐃᓐᓂᖏᓐᓄᑦ, ᐃᒻᒥᓂᒡᓗᑦᑕᐅᖅ ᖃᐅᔨᓴᖃᑦᑕᕐᒥᖕᒪᑕ 
ᐊᖑᒻᒪᑎᑦᑎᐊᕐᒪᖔᕐᒥᓂ, ᐃᓕᓐᓂᐊᖅᑕᖓᑕ ᓯᓚᑖᒍᑦ ᓴᖏᓂᖃᕋᓗᐊᖅᑎᓪᓗᒍ ᐱᔪᓐᓇᕋᓱᒋᑦᑎᐊᕈᓐᓃᓲᑦ.
                                   (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 4)
 
ᐃᓕᓴᐃᔨᓂ ᑐᓴᖅᑕᖏᑦ ᖃᓄᖅ ᐱᐅᓯᒋᐊᒃᑲᓐᓂᕈᓐᓇᕐᒪᖔᑕ ᐅᕝᕙᓘᓐᓃᑦ ᖃᓄᐃᓕᐅᒃᑲᓐᓂᕈᓐᓇᕐᒪᖔᑕ (ᓇᓗᓇᐃᖅᑕᐅᓯᒪᔪᑦ 
ᐱᔭᒃᓴᓕᕆᔪᓂ) ᐊᒃᑐᐊᓂᖃᖅᑎᓪᓗᒋᑦ ᐱᔪᒪᓂᖅᓴᐅᔪᓂ ᐊᒻᒪᓗ ᐊᒃᓱᕈᕆᔭᐅᓂᖅᓴᐅᔪᒃᑯᑦ. 
                                (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 6)
  
ᖃᓄᑎᒋ ᐃᓕᓐᓂᐊᖅᑐᑦ ᐊᐅᓚᑦᑎᔪᓐᓇᕐᓂᖏᑦ ᐃᓕᑉᐸᓪᓕᐊᓂᕆᔭᖏᓐᓂ ᐃᑲᔫᑎᖃᑦᑕᕐᒥᖕᒪᑦ ᐃᓕᓐᓂᖃᑎᖏᑦᑕ ᐱᔪᒪᔭᖏᓐᓂ 
ᐊᒻᒪᓗ ᐃᓗᓕᕆᔭᕆᐊᓕᖏᓐᓂ ᐱᓕᕆᐊᖃᑦᑎᐊᖁᓪᓗᒋᑦ.
                                    (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 6)
 

ᐃᓐᓇᑐᖃᐅᑉ ᐅᓂᒃᑳᖓ
                                                              
ᐅᓪᓗᒥ ᑕᑯᖃᑦᑕᓕᕋᑦᑕ ᓵᓕᒥ ᐊᑖᑕᖓᑕ 
ᑕᐃᒪᐃᑦᑑᓂᐊᕋᓱᒋᓚᐅᖏᑕᖓᓂᒃ. 
ᐊᔾᔨᐅᖏᑦᑐᒃᑯᑦ ᑐᓐᓂᖁᓯᐊᖅᓯᒪᖕᒪᑦ 
ᐊᔪᖏᑦᑎᐊᖅᖢᓂᓗ. ᐊᕐᕕᐊᓅᕐᒪᑦ, 
ᑯᑭᑦᑕᐹᖃᑦᑕᓕᓚᐅᕐᒪᑦ ᐃᖏᖃᑦᑕᓯᓪᓗᓂᓗ 
ᐊᒻᒪᓗ ᓄᑕᖃᓂᒃ ᐱᖑᐊᖃᑎᖃᖃᑦᑕᓯᓪᓗᓂᓗ. 
ᓵᓕ ᐃᖏᒃᑲᒻᒪᕆᐊᓘᓕᓚᐅᖅᑐᖅ, 
ᓯᐱᓯᒃᑯᓐᓄᓪᓗ ᐃᖅᑲᓇᐃᔭᓕᖅᖢᓂ ᐊᒃᓱᐊᓗᒃ 
ᐱᓕᕆᑦᑎᐊᖅᖢᓂ. ᐃᓄᖕᒥ ᑕᑯᔭᕗᑦ, 
ᒪᑯᑎᕙᖏᒻᒪᑦ, ᑕᑯᔭᐃᓐᓇᕆᔪᓐᓇᖏᓐᓇᑦᑎᒍᑦ 
ᐃᔨᑦᑎᒍᑦ. ᓄᑕᖃᑦ ᑕᐃᒪᐃᒻᒥᔪᑦ. ᓵᓕ ᐊᑖᑕᖓᑕ 
ᑕᐃᒪᐃᑦᑑᓂᐊᕋᓱᒋᓚᐅᖏᒃᑲᓗᐊᕈᓂᐅᒃ, 
ᖃᐅᔨᒪᔭᐅᑦᑎᐊᓕᖅᓯᒪᖕᒪᑦ. ᐃᒻᒥᓂᒃ 
ᐊᔪᕈᓐᓃᖅᓯᒪᔪᖅ, ᐊᓕᐊᓇᐃᒋᔭᒥᓂ 
ᐱᓕᕆᐊᖃᖃᑦᑕᕐᓂᕐᒥᒍᑦ ᖁᕕᐊᒋᒐᒥᐅᒃ.
                                                                                         

ᒪᒃ ᑲᓗᐊᖅ 

4.  ᐃᓕᑕᐅᓂᑯᓕᕆᓂᖅ ᐱᓕᕆᖃᑎᒌᖕᓂᕐᒥ ᑕᐅᑐᒐᖃᕐᒪᑦ, ᐱᕈᖅᐸᓪᓕᐊᓂᖅ, ᓯᕗᒧᐊᑦᑎᐊᕐᓂᖅ   
 ᑲᔪᓯᓂᖓᓐᓂ ᑖᒃᑯᐊᖑᓪᓗᑎᒃ ᐊᕕᒃᑐᖅᓯᒪᓂᐅᔪᓂ.

ᓄᓇᕘᒥ ᖃᐅᔨᓴᕐᓂᖅᓄᓇᕘᒥ ᖃᐅᔨᓴᕐᓂᖅᓄᓇᕘᒥ ᖃᐅᔨᓴᕐᓂᖅ  

     •  ᑲᑐᔾᔨᓂᐅᔪᖅ ᑲᑎᑦᑎᓂᐅᓪᓗᓂᓗ
        •  ᐃᓕᓐᓂᐊᖅᑏᑦ, ᐃᓚᒌᖑᔪᑦ, ᐃᓕᓴᐃᔩᑦ ᓄᓇᖅᑲᑎᒌᓪᓗ ᐱᖃᑕᐅᓪᓗᑎᒃ
        •  ᑎᓕᐅᕆᑦᑎᐊᖃᑦᑕᖅᑐᖅ ᐃᓕᓐᓂᐊᖅᑏᑦ ᐃᓚᐅᓂᖏᓐᓂ ᑕᑯᒋᐊᕐᓂᕐᒥᓗ ᐃᓅᓯᓕᕆᓂᕐᒧᑦ
        •  ᐃᓚᒌᖑᔪᑎᑐᑦ ᐱᓇᓱᖕᓂᕐᒥ ᐱᖃᑦᑕᖅᑐᖅ
        •  ᐃᓕᓐᓂᐊᕐᕕᐅᑉ ᓯᓚᑖᓅᖃᑦᑕᖅᑐᖅ
        •  ᐊᓐᓂᕆᔭᐅᔭᕆᐊᓕᒃ ᐊᒻᒪᓗ ᐊᑑᑎᓂᖃᕐᓗᓂ ᑭᓇᓕᒫᕐᒧᑦ
       •  ᐃᓕᓐᓂᐊᖅᑎᓂ ᐃᓅᖃᑎᖃᑦᑎᐊᖁᔨᖃᑦᑕᖅᑐᖅ

ᖃᐅᔨᓴᖅᑕᐅᓃᑦ ᐃᑲᔫᑎᔪᑦ

ᐃᓚᒌᓕᒫᑦ ᑕᐅᑐᖃᑦᑕᓚᐅᖅᑐᑦ ᐃᓚᐅᔪᐃᓐᓇᐅᓪᓗᑎᒡᓗ ᐱᔪᓐᓇᖅᓯᕙᓪᓕᐊᓂᖓᓂ ᓱᕈᓯᐅᑉ, ᓇᒡᓕᒋᔭᐅᑦᑎᐊᖅᖢᓂ 
ᐅᖃᐅᓯᒃᑯᓪᓗ ᐅᐱᒋᔭᐅᖃᑦᑕᖅᖢᓂ.     
                                                 (ᐃᓅᖃᑎᒌᑦ, ᒪᒃᐱᒐᖅ 14)
 
ᑲᑐᔾᔨᖃᑎᒌᖃᑦᑕᖁᓗᒋᑦ ᐃᓕᓐᓂᐊᖃᑎᒌᖑᔪᑦ ᐊᒻᒪᓗ ᐱᔪᓐᓇᖅᓯᓂᖏᑦ ᐊᑐᓂ ᐱᐅᔫᓗᒋᑦ ᑕᐅᑐᖃᑦᑕᕐᓗᒋᑦ. 
                                                 (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 8)
 
ᐱᒻᒪᕆᐅᖕᒪᑦ ᐅᖃᐅᓰᑦ ᓂᓪᓕᐅᔾᔪᑕᐅᔪᑦ ᐃᓱᒪᓕᖅᑎᑦᑎᔪᑦ ᒪᓕᒋᐊᖃᕐᒪᑕ ᐃᓕᓐᓂᐊᖅᑐᑦ ᑎᓕᐅᖅᑕᐅᑦᑎᐊᖁᓪᓗᒋᑦ 
ᓂᓪᓕᐊᖃᑕᐅᖁᓪᓗᒋᑦ ᐃᓚᐅᖁᓪᓗᒋᓪᓗ, ᑕᐃᒪᓐᓇ ᑭᓯᐊᓂ ᐃᓱᒪᓕᒻᒪᒃᓴᕙᓪᓕᐊᒐᔭᕐᒪᑕ.    
                                                 (ᕿᕐᓂᖅᑕᐅᑉ ᐃᓗᐊᓂ, ᒪᒃᐱᒐᖅ 144)
              
ᐃᓕᓐᓂᐊᕐᕕᑦᑎᐊᕙᐅᔪᒥ ᐱᑕᖃᖅᑎᑦᑎᓂᖅ ᐃᓗᓕᖃᕐᒪᑦ ᐆᒻᒪᑎᖏᓐᓂ ᐃᓱᒪᖏᓐᓂᓗ ᑎᒍᒥᐊᕈᓐᓇᕐᓂᕐᒥ: ᐃᓕᓐᓂᐊᖅᑐᑦ, 
ᐊᖓᔪᖅᑳᕆᔭᐅᔪᑦ, ᐃᓕᐃᓴᔨᑦ ᐊᒻᒪᓗ ᐃᓕᓐᓂᐊᕐᕕᓕᒫᖅ ᓄᓇᓕᖕᓂ. 
                                                 (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 10)

ᐃᓐᓇᑐᖃᐅᑉ ᐅᓂᒃᑳᖓ
 
ᖃᒧᓯᐅᕌᖓᑦᑕ ᐃᓕᓐᓂᐊᕐᕕᐅᑉ ᓴᓇᕕᖏᓐᓂ, 
ᐃᓕᓐᓂᐊᖅᑐᑦ ᓴᓇᖃᑕᐅᖃᑦᑕᕐᒪᑕ. ᐃᓚᖓᑦ 
ᐊᒃᖢᓇᐅᔭᓕᕆᓪᓗᓂ ᐊᖓᔪᒃᖠᐅᓂᖏᓪᓗ 
ᐅᖁᒪᐃᓐᓂᖏᓐᓂ ᑲᒪᓪᓗᑎᒃ. ᒪᒃᑯᖕᓂᖅᓴᐅᔪᑦ 
ᐃᓕᓐᓂᐊᑐᐃᓐᓇᖅᖢᑎᒃ ᐊᖓᔪᒃᖠᐅᔪᓂ 
ᑕᐅᑐᖕᓂᕐᒥᒍᑐᐃᓐᓇᖅ, ᑖᒃᑯᓂᖓ 
ᖃᒧᓯᐅᖅᑐᓂᒃ ᐃᑲᔪᖅᑎᓪᓗᒋᑦ ᒪᒃᑯᖕᓂᖅᓴᐅᔪᑦ 
ᖃᓄᐃᓕᐅᕆᐊᒃᓴᒥᓂ ᖃᐅᔨᒪᖏᓐᓇᒥᒃ. 
ᐱᓕᕆᖃᑎᒌᒃᑯᔅᓯ, ᖃᓄᑐᐃᓐᓇᑦᑎᐊᖅ 
ᐱᔪᓐᓇᕋᔅᓯ. ᓯᕗᒧᐊᑦᑎᐊᕈᒪᓂᐊᕈᕕᑦ ᑭᓱᒥᑭᐊᖅ, 
ᐱᓕᕆᖃᑎᒌᒋᐊᖃᕋᔅᓯ, ᐊᑕᐅᓯᐅᓗᓯ. 
ᐊᕐᕌᒍᖃᑎᒌᖏᑦᑐᓂ ᑕᑯᖃᑦᑕᖅᓯᒪᒐᒪ 
ᐱᓕᕆᖃᑎᒌᒃᑐᒃ, ᐊᑐᓂ ᐊᔪᖏᓐᓂᕆᔭᖏᓐᓂ 
ᐊᑐᖅᑐᓂᒃ ᐱᓕᕆᖃᑎᒌᑦᑎᐊᖅᖢᑎᒃ.         

ᓗᐃ ᐊᖓᓕᒃ

5.  ᐃᓕᑕᐅᓂᑯᓕᕆᓂᖅ ᐱᓇᓱᖕᓂᕐᒥ ᓴᖅᑭᑦᑎᔭᕆᐊᖃᕐᓂᕐᒥ ᐱᔭᖃᕐᒪᑦ.

ᓄᓇᕘᒥ ᖃᐅᔨᓴᕐᓂᖅ

      •  ᐃᓕᑕᐅᔭᕆᐊᓕᖕᓂᖔᖅᑐᖅ ᐊᖏᖅᑕᐅᓯᒪᔪᓂ ᐃᓕᓐᓂᐊᖅᑕᐅᔭᕆᐊᓕᖕᓂ
        •  ᐋᖅᑭᒃᓱᖅᑕᐅᖃᑦᑕᖅᑐᖅ ᐃᓕᓐᓂᐊᖅᑎᓄᑦ, ᐃᓚᒌᖑᔪᓄᑦ ᐊᒻᒪᓗ ᓄᓇᓕᐅᑉ ᓂᕆᐅᖕᓂᖏᑎᒍᑦ, ᐱᔭᕆᐊᓕᖏᓐᓂ  
  ᐱᔪᒪᔭᖏᓐᓂᓗ
        •  ᐃᒡᓗᐃᓐᓇᖅᓱᖏᑦᑐᖅ ᓇᓪᓕᐊᓐᓂ ᐱᔪᒪᔭᖃᕐᓂᖅᓴᐅᖏᑦᑐᖅ

ᖃᐅᔨᓴᖅᑕᐅᓃᑦ ᐃᑲᔫᑎᔪᑦ

ᐃᓕᓐᓂᐊᕐᓂᖅ ᖃᐅᔨᓴᕐᓂᕐᓗ ᐊᑕᐅᑦᑎᒃᑰᖃᑦᑕᓚᐅᕐᒪᑦ. ᓱᕈᓰᑦ ᑕᐅᑐᑦᑎᐊᖃᑦᑕᓚᐅᖅᑐᑦ ᓄᑖᓂ 
ᐊᔪᕈᓐᓃᖅᐸᓪᓕᐊᓇᓱᓕᕋᒥᒃ, ᐃᕐᖐᓐᓇᕐᓗ ᐊᓇᓇᒃᑯᖏᓐᓄᑦ ᓂᓪᓕᐊᕕᐅᑦᑎᐊᖃᑦᑕᓚᐅᖅᑐᑦ ᐊᓯᖏᓐᓄᓪᓗ ᐃᓐᓇᕐᓄᑦ.                                                                                                                                          
           (ᐃᓅᖃᑎᒌᑦ, ᒪᒃᐱᒐᖅ 22)
 
ᐋᖅᑭᒃᓯᔭᕌᖓᑦᑕ ᐱᓕᕆᐊᖑᔭᕆᐊᓕᖕᓂ, ᓇᓗᓇᐃᖅᓯᖃᑦᑕᕋᑦᑕ ᑭᓱᑦ ᐱᔭᕆᐊᖃᓪᓚᑦᑖᕐᒪᖔᑕ. ᐃᓕᓐᓂᐊᖅᑐᓂ 
ᐃᓚᐅᑎᑦᑎᓕᕌᖓᑦᑕ, ᑐᑭᓯᐅᒪᓂᖏᑦ ᐱᖃᖃᑕᐅᓂᖏᓐᓂᓪᓗ ᐊᖏᒡᓕᒋᐊᖃᑦᑕᕋᑦᑎᒍᑦ. ᐃᓕᓐᓂᐊᖅᑐᑦ ᐱᓕᕆᐊᖏᓐᓂ 
ᖃᐅᔨᓴᓕᕌᖓᑦᑕ ᓈᓴᐅᑎᓂᒃ ᐊᑐᖅᑎᓐᓇᑕ, ᐃᓕᑉᐸᓪᓕᐊᔭᕆᐊᖃᕐᓂᖓᓂ ᐊᒃᓱᕈᕆᔭᖃᕐᓂᖅᓴᐅᓕᖃᑦᑕᖅᑐᒍᑦ. 
                                                  (ᐋᖅᑭᒃᓯᓂᖅ ᐱᔭᕆᐊᓕᖕᓂᓗ ᐊᑐᕐᓂᖅ, ᒪᒃᐱᒐᖅ 59)
 
ᑐᑭᓯᕙᓪᓕᐊᓂᐅᔪᑦ ᐄᖃᖅᑕᐅᑐᐃᓐᓇᖏᒻᒪᑕ ᑕᖃᒧᖓ ᐊᑐᖅᑕᐅᒃᑲᓐᓂᔮᖏᑦᑐᒧᑦ; ᐃᓚᓕᐅᑎᔭᐅᑦᑎᐊᕆᐊᖃᕐᒪᑕ 
ᐃᓱᒪᓂᐅᕙᒃᑐᓄᑦ ᐊᒃᑐᐊᓂᖃᕐᓗᑎᒃ.    
          (ᕿᕐᓂᖅᑕᐅᑉ ᐃᓗᐊᓂ, ᒪᒃᐱᒐᖅ 143)
 
ᐃᓕᓐᓂᐊᖅᑏᑦ ᓯᕗᓪᓕᐅᑎᔭᕆᐊᖃᕐᒪᑕ ᓇᖕᒥᓂᖅ ᐃᓕᑦᑕᕆᐊᓕᖏᓐᓂ ᐃᓕᑕᐅᔪᒃᓴᓕᐊᖑᓯᒪᔪᓂ ᓇᐅᒃᑯᓕᒫᖅ, 
ᑕᐃᒃᑯᑎᒎᓇᑑᖏᑦᑐᖅ ᖃᐅᔨᓴᖅᑕᐅᕕᒋᓯᒪᔭᖏᓐᓄᑦ. 
                                                (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 10)
        
… ᐊᔾᔨᒌᖏᑦᑑᓂᐅᑉ ᐱᔾᔪᑎᖓ ᐱᐅᖏᑦᑐᑎᒍᑦ ᑎᑎᕋᖅᓯᖃᑦᑕᖁᓇᒋᑦ ᐱᕕᒃᓴᖏᓐᓂᓗ ᐱᓐᓂᖏᑦᑐᓂ, ᑭᓯᐊᓂ 
ᐃᓕᓐᓂᐊᕐᕕᖓᑕ ᐃᓗᐊᓂ ᖃᐅᔨᓴᕐᓂᖅ ᐃᓚᓕᐅᑎᓯᒪᑎᓪᓗᒍ ᖁᕝᕙᓯᒃᑐᒥ ᐃᓕᓐᓂᐊᖅᑕᐅᔪᒃᓴᓕᕆᓂᖅ ᐊᒻᒪᓗ 
ᐃᓕᓐᓂᐊᖅᑎᑕᐅᓂᖏᑦ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᑦᑎᐊᖅᑐᐃᓐᓇᐅᖁᓪᓗᒋᑦ.
                                            (ᖃᐅᔨᓴᖅᑎᑦᑎᐊᕙᒃ, ᐅᑭᐅᖅ 99)

ᐃᓐᓇᑐᖃᐅᑉ ᐅᓂᒃᑳᖓ
 
ᐊᐳᒻᒥ ᐊᑐᒐᒃᓴᐅᑦᑎᐊᖏᑦᑐᒥ ᓂᕈᐊᕈᕕᑦ, 
ᓯᕗᒧᐊᖕᓂᖃᑦᑎᐊᓚᐅᖅᓯᒪᔾᔮᖏᑦᑐᑎᑦ. ᑖᓐᓇ ᐃᓄᒃ 
ᐃᒡᓗᓕᓚᐅᖅᓯᒪᔾᔮᕋᓱᒋᖏᓪᓗᓂ ᐃᓱᒪᓕᕋᔭᖅᑐᖅ, 
ᑭᓯᐊᓂ ᑖᓐᓇ ᐊᐳᑎᑦ ᑕᐃᒪᐃᔾᔪᑎᐅᑎᓪᓗᒍ. 
ᐱᐅᔪᓂᒃ ᓂᕈᐊᖃᑦᑕᕆᐊᖃᕋᑦᑕ. ᓄᑕᖅᑲᓂᒃ 
ᒥᖅᓱᕆᐅᖅᓴᑎᑦᑎᓇᓱᒃᑯᕕᑦ, ᐃᕙᓗᖓ 
ᐃᔾᔪᓗᐊᖅᐸᑦ, ᒥᖅᓱᕈᓐᓇᕋᓱᒋᖏᑐᐃᓐᓇᕆᐊᖃᕐᒪᑦ, 
ᐊᔪᑦᑎᐊᕋᓱᒋᓗᓂ. ᓂᕈᐊᖃᑦᑕᕆᐊᖃᖅᑐᒍᑦ 
ᓄᑕᖅᑲᓄᑦ ᑲᔪᓯᑦᑎᐊᕈᑕᐅᔪᓐᓇᖅᑐᓂᒃ. 
                                                                                                

ᒪᒃ ᑲᓗᐊᖅ 

6.  ᐃᓕᑕᐅᓂᑯᓕᕆᓂᖅ ᐊᔾᔨᒌᖏᑦᑐᓂ ᐱᔾᔪᑎᖃᕐᒪᑦ. ᓄᓇᕘᒥ ᖃᐅᔨᓴᕐᓂᖅ 

ᓄᓇᕘᒥ ᖃᐅᔨᓴᕐᓂᖅ
      •   ᖃᐅᔨᒪᔾᔪᑎᖃᖅᑎᑦᑎᔪᑦ ᐃᓕᓐᓂᐊᕐᓂᕐᒧᑦ (ᐋᖅᑭᒃᓯᓂᕐᒥ ᐃᓱᒪᒃᑯᑦ), ᐃᓕᓐᓂᐊᕐᓂᕐᒥ (ᐊᑕᖏᐅᒪᔪᒃᑯᑦ) ᐊᒻᒪᓗ   
  ᐃᓕᓐᓂᐊᕐᓂᐅᑉ ᒥᒃᓴᓄᑦ (ᑕᑯᔭᒃᓴᑎᒍᑦ)
       •   ᐊᔾᔨᒌᖏᑦᑐᓂ ᓴᓇᕐᕈᑎᓂᒃ ᐊᑐᖃᑦᑕᖅᑐᑦ ᐊᔾᔨᒌᖏᑦᑐᓄᑦ ᐱᔾᔪᑎᐅᔪᓄᑦ
       •   ᐊᔾᔨᒌᖏᑦᑐᓂ ᐊᑐᖃᑦᑕᑐᑦ ᐃᓕᓐᓂᐊᖅᑎᓄᑦ ᐃᓕᓴᐃᓂᕐᒧᑦ
       •   ᖃᐅᔨᒪᔭᐅᔪᒃᓴᓂ ᐱᑕᖃᖅᑎᑦᑎᖃᑦᑕᖅᑐᖅ ᑕᐃᒃᑯᓄᖓ ᐃᓚᐅᖃᑕᐅᔪᓄᑦ ᐱᖃᖃᑕᐅᔪᓄᑦ

ᖃᐅᔨᓴᖅᑕᐅᓃᑦ ᐃᑲᔫᑎᔪᑦ

ᐃᓕᓐᓂᐊᖅᑏᑦ ᑐᑭᓯᐅᒪᔭᕌᖓᑕ ᐃᓕᑦᑕᕆᐊᓕᖏᓐᓂ ᑲᑎᖅᓱᐃᖃᑕᐅᔭᕌᖓᑕᓗ ᖃᐅᔨᒪᔾᔪᑎᒃᓴᓂ ᐃᓕᓐᓂᐊᕐᓂᖏᓐᓂ, 
ᐱᔭᕆᐊᑭᓐᓂᖅᓴᐅᖃᑦᑕᖅᑐᖅ ᓇᐅᒃᑯᑦ ᖃᐅᔨᓴᖅᑕᐅᓂᒃᑯᑦ ᓇᓗᓇᐃᒃᑯᑕᖃᕋᔭᕐᒪᖔᑕ ᐃᓕᓐᓂᐊᕐᓂᐅᑉ ᐃᓗᐊᓂ 
ᓇᓗᓇᐃᖅᓯᕙᓪᓕᐊᑐᐃᓐᓇᖏᓪᓗᑎᒃ ᓇᐅᒃᑯᑦ ᓯᕗᒧᐊᑦᑎᐊᕐᓂᖃᕐᒪᖔᑕ ᐅᕝᕙᓘᓐᓃᑦ ᖄᖏᖅᓯᖏᒻᒪᖔᑕᓘᓐᓃᑦ. ᐃᓕᓴᐃᔩᑦ 
ᐃᓕᑕᐅᔪᓂ ᐱᐅᓯᒋᐊᖅᑎᑦᑎᒃᑲᓐᓂᕈᒪᔪᑦ ᐅᖃᐅᔾᔭᐅᒋᐊᖅᐳᑦ ᖃᐅᔨᓴᖅᑎᓄᑦ (ᐸᓚᒃ ᐊᒻᒪ ᒍᐃᓕᐊᒻ, 1998; ᑰᓐ, 1999) 
ᖃᐅᔨᓴᐅᑎᖏᑦ ᖃᑦᓰᓐᓇᕈᕆᐊᖅᑎᖁᓪᓗᒋᑦ ᑕᐃᒃᑯᐊ ᐅᖃᐅᓯᒃᓴᐃᑦ ᐅᑎᕐᕕᐅᔭᕆᐊᓖᑦ ᐊᖏᒡᓕᒋᐊᖔᕐᓗᑎᒃ. 
                            (ᑕᐃᕕᔅ, ᒪᒃᐱᒐᖅ 13)                                                     
              
ᑕᒪᒃᑯᐊ ᖃᐅᔨᓴᐅᑎᐅᔪᓕᒫᑦ ᑕᑯᑎᑦᑎᖕᒪᑕ ᐱᐅᓯᒋᐊᕈᑎᓂ ᐃᓗᓕᖃᖅᑐᓂᒃ 
ᓴᖏᒃᑎᒋᐊᕐᓯᓂᕐᒥ ᐊᑐᖃᑦᑕᕐᓂᕐᒥ ᐃᓱᒪᒃᑯᑦ ᐋᖅᑭᒃᓱᐃᔪᓐᓇᕐᓂᕐᒧᑦ 
ᖃᐅᔨᓴᐅᑎᓄᑦ ᐱᕚᓪᓕᕈᑎᓪᓗᐊᑲᓪᓚᖕᓂ ᐊᖏᔪᑲᓪᓚᓂᒡᓗ 
ᐃᓕᑉᐹᓪᓕᕈᑎᐅᔪᓂ.  ᑕᒪᒃᑯᐊ ᖃᐅᔨᓴᕐᓂᐅᔪᑦ ᐊᕐᕌᒍᓕᖕᓂ 5ᒥ 
ᑕᐅᕗᖓ ᐃᓐᓇᕈᕋᑖᒧᑦ, ᐃᓐᓇᐅᓕᖅᑐᓄᓪᓗ ᑎᑭᐅᒪᓪᓗᓂ ᓇᐅᒃᑯᓕᒫᖅ 
ᐃᓕᓐᓂᐊᑕᐅᔪᓂ, ᓄᓇᐃᑦ ᓇᒥᑐᐃᓐᓇᑦᑎᐊᖅ ᓄᓇᕐᔪᐊᕐᒥ.     
                        (ᐸᓚᒃ ᐊᒻᒪ ᒍᐃᓕᐊᒻ, ᒪᒃᐱᒐᖅ 140)
                        
ᑕᐅᑐᒃᑕᐅᓂᖅᓴᐅᑐᐊᕌᖓᑦ ᐃᒪᐃᑦᑐᒥ ᐱᓇᓱᖕᓂᖏᑦ [ᐊᑕᖏᐅᒪᔪᒥ 
ᖃᐅᔨᓴᕐᓂᖅ] - ᑕᐃᒪᓐᓇ, ᐃᓕᓐᓂᐊᖅᑐᑦ ᖃᓄᐃᓐᓂᖏᓐᓄᑦ 
ᐱᑦᑎᐊᓕᕋᓗᐊᕐᒪᖔᑕᓗ - ᐃᓕᑉᐸᓪᓕᐊᔭᕆᐊᖃᖅᑕᕋᓗᐊᖏᓐᓂ 
ᓯᖏᑦᑎᓯᒪᓕᔭᒻᒪᑕ. 
                       (ᑯᓐ, ᐊ)     
          

ᐃᓐᓇᑐᖃᐅᑉ ᐅᓂᒃᑳᖓ
                                                                     
ᑕᓪᓕᒪᐅᖕᒪᑕ ᐊᒡᒐᖕᓂᑦᑐᑦ, ᑯᓪᓗ 
ᓴᙱᓂᖅᐹᖑᓂᕋᖅᑕᐅᓲᖑᖕᒪᑦ. ᐊᑑᑎᖓ 
ᐊᔾᔨᖃᖏᒻᒪᑦ ᑎᑭᑦᑎᓐᓂ. ᑯᓪᓗᕗᑦ 
ᐊᑐᒐᔪᖕᓂᖅᐸᕆᒐᑦᑎᒍᑦ ᐊᑑᑎᖃᕐᓂᖅᐸᐅᓪᓗᓂᓗ. 
ᑎᑭᖅᐳᑦ ᑐᒡᓕᕆᓪᓗᓂᐅᒃ ᐊᑑᑎᖃᕐᓂᖅᐹᖑᔪᓂ; 
ᓂᑲᓇᕐᓂᖅᓴᐅᓪᓗᓂ ᐊᑑᑎᓂᖓᓗ ᑯᓪᓗᒥ 
ᐊᔾᔨᖃᖏᒻᒥᔪᖅ. ᕿᑎᖅᖠᕗᓪᓗ ᓴᖏᔪᐊᓗᒃ. 
ᑖᓐᓇ ᕿᑎᖅᖠᖅ ᐃᑲᔪᖅᑎᐅᖕᒪᑦ ᖃᓂᒋᔭᖏᓐᓂ. 
ᑭᓯᐊᓂ ᑖᓐᓇ ᑕᑭᓂᖅᐹᖅ ᐊᖏᓂᖅᐹᖑᓪᓗᓂᓗ 
ᑖᒃᑯᓇᖓᓕᒫᖅ, ᐃᑲᔪᖃᑦᑕᖅᑐᖅ ᐊᒡᒐᑦᑕ 
ᖃᓄᐃᓕᐅᕐᓂᓕᒫᖏᓐᓂ ᐋᖅᑭᒃᓯᒪᐅᑎᐅᓪᓗᓂ. 
ᑎᓴᒪᖓᑦ ᒥᑭᓕᕋᖅ ᐃᒃᐱᖕᓇᐃᓂᖓ 
ᐊᔾᔨᒋᖏᒻᒥᔭᖓ. ᑖᒃᑯᐊ ᐊᔾᔨᒋᖏᑕᖓᓂ 
ᐱᐅᓯᖃᕐᒥᔪᖅ, ᑭᓯᐊᓂᑦᑕᐅᖅ ᐊᓯᖏᓐᓂ 
ᐃᑲᔪᕆᓪᓗᓂ. ᑖᓐᓇ ᓲᕐᓗ 
ᓂᐸᐃᑦᑐᖅ ᐱᑕᖃᕈᓐᓃᖅᐸᑦ ᑭᓯᐊᓂ 
ᑐᑭᓯᒐᔭᖅᑐᑎᑦ ᖃᓄᑎᒋ ᐊᑑᑎᖃᖅᑎᒋᖕᒪᖔᑦ, 
ᐱᑕᖃᕈᓐᓃᕐᓂᖅᐸᑦ. ᐃᕿᖅᑯᖅ, 
ᒥᑭᓐᓂᖅᐸᐅᔫᔭᕋᓗᐊᖅᑎᓪᓗᒍ, ᐊᑑᑎᓕᒻᒪᕆᐊᓗᒃ; 
ᐃᕙᓗᒥ ᐊᕕᒃᓯᓇᓱᒡᓗᓂ ᐊᑐᕐᓂᖅᐹᖅ. 
ᐊᐅᓚᓂᖓ ᐊᔾᔨᒋᔭᐅᖏᒻᒥᔪᖅ ᐊᒡᒐᑦᑕ 
ᐊᑐᕐᓂᖓᓄᑦ, ᑭᓯᐊᓂ ᐃᒻᒥᒃᑯᑦ ᐊᐅᓚᔪᓐᓇᖅᑐᖅ. 
ᒥᑭᓐᓂᖅᐹᖑᓪᓗᓂ, ᑭᓯᐊᓂ ᐊᐅᓈᒃᑲᓪᓚᒻᒪᕆᐊᓗᒃ 
ᑭᓕᑐᐊᕋᒥ. ᑖᓐᓇᓗ ᑎᑭᑕᐅᔪᓐᓇᖏᑦᑐᓂ 
ᑎᑭᑦᑎᓲᖅ. ᕿᑐᕐᖓᕗᑦ ᐊᔾᔨᒌᖏᑎᒋᖕᒪᑕ 
ᐊᒡᒐᑦᑎᑐᑦ ᐃᓘᓐᓇᑎᒃ ᐊᔾᔨᒌᖏᑦᑐᐃᓐᓇᐅᖕᒪᑕ.                                                                                                                                  

    ᕉᑕ ᖃᕆᑕᖅ

7.  ᐃᓕᑕᐅᓂᑯᓕᕆᓂᖅ ᐱᓪᓚᑦᑖᖑᖕᒪᑦ, ᑐᑭᖃᖅᑑᓪᓗᓂ ᐊᒻᒪᓗ ᐃᓕᓐᓂᐊᖅᑏᑦ     
 ᓴᖏᓂᖏᓐᓂ ᐱᒋᐊᕐᕕᖃᓲᖅ.

ᓄᓇᕘᒥ ᖃᐅᔨᓴᕐᓂᖅ  

     •   ᑕᑯᑎᑦᑎᖃᑦᑕᕐᒪᑦ ᐃᓕᓐᓂᐊᖅᑏᑦ ᖃᓄᐃᓕᐅᕈᓐᓇᕐᒪᖔᑕ
        •   ᑕᑯᑎᑦᑎᖕᒪᑦ ᐃᓕᓐᓂᐊᖅᑏᑦ ᐃᓕᑦᑕᕆᐊᓕᖏᓐᓂᒃ ᓱᓕ 
        •   ᑎᓕᐅᕆᖃᑦᑕᖅᑐᖅ ᐃᓕᓐᓂᐊᖅᑎᓂ ᐱᓇᓱᒍᒪᔭᖏᓐᓂ ᐋᖅᑭᒃᓯᓂᕐᒥ
        •   ᐃᓕᓐᓂᐊᖅᑎᓂ ᑲᑎᑦᑎᖃᑦᑕᖁᔨᓲᑦ ᐃᓕᓐᓂᐊᕐᓂᖏᓐᓂ ᐊᒻᒪᓗ ᐃᓅᓯᖓᓂ ᐊᑐᓪᓚᑦᑖᖅᑐᓂ
        •   ᐃᓕᓐᓂᐊᖅᑐᓂ ᐃᑲᔪᖃᑦᑕᖅᑐᖅ ᑭᓱᓂ ᓴᖏᓂᖃᕐᒪᖔᑕ ᐱᔭᕆᐊᓕᖏᓐᓂᓗ ᓇᓗᓇᐃᖅᓯᓂᕐᒥ 
        •   ᐃᓕᓐᓂᐊᖅᑐᓂ ᐅᔾᔨᕈᓱᓕᖅᐸᓪᓕᖅᑎᑦᑎᓲᖅ ᖃᐅᔨᒪᔭᖏᓐᓂ ᑕᐃᒃᑯᐊᓗ ᐊᑐᕐᓗᒋᑦ ᐱᕈᖅᑎᑦᑎᓇᓱᒋᐊᒃᓴᖅ
        •   ᐃᓕᓴᐃᔨᓂ ᐸᕐᓇᐃᓂᕐᒧᑦ ᐃᑲᔪᓲᖅ ᐃᓕᓐᓂᐊᕈᑎᒃᓴᓂ ᖃᓄᐃᑦᑐᓂᒡᓗ ᐱᓕᕆᐊᒃᓴᖃᖅᑎᑦᑎᓂᐊᕐᒪᖔᑕ   
  ᐊᑐᖅᑕᐅᔪᓐᓇᖅᑐᓂ ᐃᓕᓐᓂᐊᖅᑎᓄᑦ 
        •   ᐃᓕᓐᓂᐊᖅᑎᓄᑦ ᐃᓕᑉᐹᓪᓕᕈᑕᐅᒃᑲᓐᓂᖃᑦᑕᖅᑐᖅ ᑭᒃᑰᓂᖏᓐᓂ ᐊᒻᒪᓗ ᓈᒻᒪᒋᔭᖏᓐᓂ ᐃᓱᒪᓕᐅᕈᑎᖃᕆᐊᒃᓴᖅ  
  ᐱᔪᒪᔭᖏᓐᓄᑦ
       •   ᐃᓱᒪᑦᑎᐊᕈᓯᕐᓂ ᐃᓱᒻᒥᖅᓯᕈᑕᐅᖃᑦᑕᖅᑐᖅ ᐃᓕᓐᓂᐊᑦᑎᐊᕐᓂᕐᒧᑦ 

ᖃᐅᔨᓴᐅᑎᑎᒍᑦ ᐃᑲᔪᖅᓱᖅᑐᑦ

ᓄᑕᖃᑦ ᐱᔪᓐᓇᕈᒪᖕᒪᑕ ᐱᔭᒃᓴᖃᕐᓗᑎᒡᓗ ᐊᑑᑎᖃᖅᑐᓂ ᑐᑭᖃᖅᑐᓂᒡᓗ (ᒥᒃᓯᓕᖕᓂ), ᐅᖃᐅᔾᔭᐅᖃᑦᑕᕆᐊᒃᓴᕐᓗ 
ᐊᓕᐊᓇᐃᒋᔭᖃᕐᒪᑕ ᐅᐱᒍᓱᓕᖃᑦᑕᕐᒪᑕ ᖃᓄᐃᓕᐅᕈᓐᓇᕐᓂᖏᓐᓄᑦ ᐃᑲᔫᑎᖃᕈᓐᓇᕐᓂᖏᓐᓄᓪᓗ.                                                              
                                             (ᐃᓅᖃᑎᒌᑦ, ᒪᒃᐱᒐᖅ 10)
 
ᓄᑕᖃᑦᑕᐅᖅ ᑎᓕᐅᖅᑕᐅᖃᑦᑕᕆᐊᖃᕐᒪᑕ ᐱᓕᕆᐊᕆᔭᖏᓐᓂ ᖃᐅᔨᒋᐊᖃᑦᑕᖁᓗᒋᑦ ᖃᐅᔨᓴᖃᑦᑕᖁᓪᓗᒋᑦ ᓇᖕᒥᓂᖅ. 
                                                 (ᐃᓅᖃᑎᒌᑦ, ᒪᒃᐱᒐᖅ 22)
 
ᐃᓕᓐᓂᐊᖅᑏᑦ ᓇᖕᒥᓂᖅ ᐃᓕᑉᐸᓪᓕᐊᓂᖓᓂ ᐊᐅᓚᑦᑎᔪᓐᓇᖅᑐᑦ ᐃᓕᓐᓂᐊᖃᑎᖏᑦᑕ ᐃᓕᑦᑐᒪᔭᖏᓐᓂᒃᑕᐅᖅ 
ᐊᒃᑐᐃᖃᑦᑕᕐᒥᖕᒪᑕ ᑕᒪᑯᓂᖓ ᐃᓗᓕᖏᓐᓂ ᐃᓕᑉᐸᓪᓕᐊᔭᕆᐊᖃᕐᓂᖏᓐᓄᑦ ᐱᓕᕆᐊᖏᓐᓂ. ᐃᓕᓐᓂᐊᖅᑐᑦ 
ᐊᐅᓚᑦᑎᔪᑦ ᓇᖕᒥᓂᖅ ᐱᓕᕆᐊᖏᓐᓂ ᓂᕈᐊᕈᓐᓇᖅᑎᑕᐅᓂᒃᑯᑦ ᐃᓱᒪᖅᓱᖅᑎᑕᐅᓂᒃᑯᓪᓗ ᑎᓕᐅᖅᑕᐅᑦᑎᐊᖃᑦᑕᕐᓂᒃᑯᓪᓗ 
ᐃᒻᒥᓂᒃ ᐱᓕᕆᐊᕆᔭᑎᒃ ᖃᐅᔨᓴᖃᑦᑕᖁᓪᓗᒋᑦ ᐃᓕᓐᓂᐊᕐᓂᕆᔭᖓᓂ ᐱᒻᒪᕆᐅᒍᓱᖕᓂᖅᓴᐅᖃᑦᑕᖅᑐᑦ ᑕᒻᒪᖏᒻᒪᖔᑕ 
ᑕᒻᒪᕐᒪᖔᑕᓘᓐᓃᑦ ᐃᓱᒪᑐᐃᓐᓇᕋᑎᒃ. 
                                                 (ᖃᐅᔨᓴᐃᓂᖅ, ᐱᔪᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᒪᒃᐱᒐᖅ 6)
 
ᐱᖓᓱᓪᓗᐊᑕᐅᖕᒪᑕ ᖃᐅᔨᓴᕐᓂᕐᒧᑦ ᓴᖅᑭᑎᑦᑎᔪᑦ ᐃᓕᓐᓂᐊᕐᕕᖕᓂ: ᐃᓕᓐᓂᐊᕐᓂᖅ ᑕᐅᑐᒃᑕᒃᑯᑦ, ᐃᓕᓐᓂᐊᖅᑏᑦ 
ᓴᓇᑎᑕᐅᓂᖏᑎᒍᑦ, ᐊᒻᒪᓗ ᐅᖃᖃᑎᒋᖕᓂᒃᑯᑦ ... ᓄᐊᑦᑎᓂᖅ ᑲᑎᑦᑎᓂᖅ ᐱᑕᖃᖃᑦᑕᕐᓂᐊᕐᓂᖓᓂ ᓱᓕᓂᖓᓂᒡᓗ 
ᐃᓕᓐᓂᐊᕐᕕᑦᑎᓐᓂ ᖃᐅᔨᓴᖅᑕᐅᓂᖏᓐᓄᑦ ᐊᖏᒡᓕᒋᐊᖅᑎᑦᑎᖃᑦᑕᖅᐳᖅ. 
                                                 (ᑕᐃᕕᔅ, ᒪᒃᐱᒐᖅ 35)

ᐃᓐᓇᑐᖃᐅᑉ ᐅᓂᒃᑳᖓ
 
ᐃᓄᐃᑦ ᐊᔾᔨᒌᖏᑦᑐᐊᓗᖕᓂ ᐱᓕᕆᓂᖃᖃᑦᑕᕐᒪᑕ. 
ᓄᑲᕋ ᑎᒍᐊᖑᓚᐅᕐᒪᑦ ᐊᖓᔪᖅᑳᒃᑲᓗ 
ᓂᑲᓪᓗᖓᒐᓚᒃᑑᔭᓚᐅᖅᑐᑦ ᐃᓅᓯᖓᓂ 
ᖃᓄᐃᓐᓂᖓᓄᑦ. ᒪᑯᓂᖓ ᐊᖑᑎᑦ ᐱᔭᒃᓴᖏᓐᓂ 
ᐱᔪᒪᓗᐊᖅᑑᔭᕋᓂ. ᑕᐃᔅᓱᒪᓂᒋᐊᕐᓕ 
ᐊᖑᑎᑦ ᐊᖑᓇᓱᒃᑎᐅᖁᔭᐅᕙᓚᐅᕐᒪᑕ 
ᐱᖃᖅᑎᑦᑎᔨᐅᓗᑎᒡᓗ, ᑭᓯᐊᓂ ᐊᓯᖏᓐᓂ 
ᐊᔪᖏᓐᓂᖃᑦᑎᐊᓚᐅᕐᒪᑦ; ᒥᖅᓱᔪᔪᒻᒪᕆᐊᓘᓚᐅᕐᒪᑦ, 
ᖃᓄᕐᓗ ᒥᖅᓱᕆᐊᒃᓴᖅ ᖃᐅᔨᒪᑦᑎᐊᖅᖢᓂ, 
ᓂᐊᖃᐅᔭᓕᐅᕐᓂᕐᒥ ᓂᖅᖠᐅᕐᓂᕐᒥ 
ᑕᒪᒃᑯᓂᖓᓗ ᐊᔪᖏᑦᑎᐊᖅᖢᓂ. ᓄᑕᕋᐅᓪᓗᑕ, 
ᓴᖑᑎᒋᐊᖃᑦᑕᓚᐅᖅᑕᕗᑦ ᐃᒪᐃᓕᐅᖃᑦᑕᖁᓪᓗᒍ 
ᐃᒪᐃᓕᐅᖃᑦᑕᕆᐊᖃᕋᓱᒋᔭᑦᑎᓐᓂᒃ. ᐃᓄᐃᑦ 
ᐃᓗᒥᒍᑦ ᐱᔭᕆᐊᖃᕋᓱᒋᔭᖏᓐᓂ ᐊᑐᓂ 
ᐃᓱᒪᒋᔭᑦᑕ ᐊᓯᖏᓐᓂ ᐱᑕᖃᐅᕐᒪᑕ ᐅᕙᒍᑦ 
ᖁᒃᓴᒡᓚᒍᑎᑐᐃᓐᓇᕆᐊᖃᖅᑕᑦᑎᓐᓂ.       

ᒪᒃ ᑲᓗᐊᖅ 

ᐱᖓᔪᖓᑦ ᐅᓂᒃᑳᖅᓯᒪᔪᑦ
 • ᓯᕗᓂᒃᓴᒧᑦ ᐃᓕᓐᓂᐊᕐᓂᖅ: ᐃᒪᐃᑦᑑᓇᓱᒋᔭᖅ ᐊᑐᖅᑕᐅᓕᖅᑎᓪᓗᒍ - ᖃᐅᔨᓴᕐᓂᖅ  
  ᓄᓇᕗᒥ ᐃᓕᓐᓂᐊᕐᕕᐅᔪᓂ

 • ᐃᓗᓕᖏᑦ ᖃᐅᔨᓴᕐᓂᐅᑉ

 • ᐃᓕᓴᐃᒋᐊᓚᐅᖅᑎᓐᓇᒋᑦ ᐃᓕᓴᐃᔨᑦ ᐃᓕᓐᓂᐊᖅᑎᑕᐅᓂᖏᑦ

 • ᐃᖅᑲᓇᐃᔭᖅᑎᑦ ᐱᕙᓪᓕᐊᑎᑕᐅᓂᖏᑦ

ᓯᕗᓂᒃᓴᒧᑦ ᐃᓕᓐᓂᐊᕐᓂᖅ: 
ᐃᒪᐃᑦᑑᓇᓱᒋᔭᖅ 
ᐊᑐᖅᑕᐅᓕᖅᑎᓪᓗᒍ -
ᖃᐅᔨᓴᕐᓂᖅ ᓄᓇᕘᒥ 
ᐃᓕᓐᓂᐊᕐᕕᐅᔪᓂ

ᖃᐅᔨᓴᕈᑕᐅᓲᑦ ᑐᙵᕕᖃᖅᑎᓪᓗᒍ ᐃᓕᑉᐸᓪᓕᐊᓂᕐᒥᒃ (ᐃᓱᒪᓂᒃᑯᑦ), ᐃᓕᑉᐸᓪᓕᐊᓂᕐᒥ (ᐊᑕᖏᐅᒪᔪᒥ) ᐊᒻᒪᓗ ᐃᓕᓐᓂᐊᕐᓂᕐᒧᑦ 
(ᑕᑯᒋᐊᕈᑎ). ᖃᐅᔨᒪᔾᔪᑎᒃᓴᑦ ᑕᑯᓂᐊᖅᑕᑎᑦ ᑖᒃᑯᓂᖓ ᓇᓗᓇᐃᖅᓯᕗᑦ ᐱᖓᓱᓂ ᐱᔾᔪᑎᐅᔪᓂ.
 
ᑕᑯᔭᒃᓴᐅᔪᖅ ᑕᑯᑎᑦᑎᖕᒪᑦ ᖃᓄᖅ ᖃᐅᔨᓴᕐᓂᖅ ᑲᐃᕙᑦᑐᒦᖃᑕᐅᓂᖓᓂ ᐊᒃᑐᐊᓪᓗᓂ ᐃᓕᓐᓂᐊᖅᑎᑦᑎᓂᕐᒧᑦ, ᐃᓕᓐᓂᐊᕐᓂᕐᒧᑦ 
ᐊᒻᒪᓗ ᐃᓚᓕᐅᔾᔨᓯᒪᑦᑎᐊᖅᑐᒥ ᐃᓕᓐᓂᐊᕐᓂᕐᒧᑦ, ᐊᒻᒪᓗ ᑖᒃᑯᐊᓕᒫᑦ ᐱᓯᒪᖕᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖏᓐᓂ, 
ᐅᒃᐱᕈᓱᖕᓂᖏᓐᓂ ᐊᒻᒪᓗ ᐃᓕᑕᐅᓂᑯᓕᕆᓂᖅ ᐱᓪᓗᐊᑕᐅᔪᓂ ᑐᙵᕕᖕᓂ.

ᐃᓗᓕᖏᑦ ᖃᐅᔨᓴᕐᓂᐅᑉ
1. ᐸᕐᓇᒃᐸᓪᓕᐊᓂᖅ ᖃᐅᔨᓴᕐᓂᕐᒧᑦ
 
ᐸᕐᓇᐃᓂᖅ ᐃᓕᓐᓂᐊᖅᑏᑦᑎᓂᒃᓴᒧᑦ, ᖃᐅᔨᓴᕐᓂᖅ, ᕿᒥᕐᕈᓂᖅ ᐊᒻᒪᓗ ᐅᓂᒃᑳᖃᕐᓂᖅ ᐱᓪᓚᕆᐊᓘᖕᒪᑕ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᑦᑎᐊᕐᓂᖏᓐᓄᑦ. 
ᐃᓕᓐᓂᐊᑎᑦᓯᒋᐊᓚᐅᖅᑎᓐᓇᒋᑦ, ᐃᓕᓴᐃᔩᑦ ᐋᖅᑭᒃᓱᐃᔭᕆᐊᖃᓲᖑᖕᒪᑕ ᐊᕐᕌᒍᓕᒫᒧᑦ, ᐃᓕᓐᓂᐊᖅᑕᐅᔪᒃᓴᑦ ᐃᓗᓕᕐᑲᐅᕐᓗᑎᒃ ᐃᓕᓐᓂᐊᒐᒃᓴᓂ, ᖃᐅᑕᒫᓪᓗ 
ᐃᓕᓐᓂᐊᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ ᐃᓕᓯᒪᓕᖅᑐᒃᓴᐅᖕᒪᖔᑕ ᐊᒻᒪᓗ ᐱᔭᕆᐊᓕᖏᑦ. ᐃᓕᓐᓂᐊᖅᑕᐅᔭᕆᐊᓕᒃᑎᒍᑦ, ᐃᓕᓴᐃᔩᑦ 
ᓇᓗᓇᐃᖅᓯᖃᑦᑕᕆᐊᖃᕐᒪᑕ ᐃᓕᑕᐅᔭᕆᐊᖃᖅᑐᓂ ᐃᓕᓐᓂᐊᖅᑎᑕᖏᓐᓂ ᓂᕆᐅᒋᔭᖃᕐᕕᒋᓂᐊᖅᑕᖏᓐᓂ ᖃᓄᖅ ᐃᓕᑦᑐᖅᑎᒋᓂᐊᕐᒪᖔᑕ ᐊᒻᒪᓗ ᐱᓕᕆᑦᑎᐊᕐᓂᖏᓐᓄᑦ 
ᓇᓗᓇᐃᒃᑯᑕᕐᓂ ᐃᓕᑕᖏᓐᓂ ᐊᑐᕈᑎᒋᔪᓐᓇᕐᓂᐊᖅᑕᖏᓐᓂ. ᒪᑯᐊᖑᓪᓗᑎᒃ: 
       •   ᓇᓕᐊᒃ ᖃᓄᐃᑦᑐᓪᓗ ᖃᐅᔨᓴᕈᑎᐅᓂᐊᕐᒪᖔᑕ (ᐸᐸᑦᑎᕕᒃ, ᐅᖃᐅᓯᒃᓴᐃᑦ, ᐱᓕᕆᐊᑎᒍᑦ, ᐱᓕᕆᓂᖏᓐᓄᑦ ᖃᐅᔨᓴᕈᑎᑎᒍᑦ);
       •   ᓂᕈᐊᕐᓂᖅ ᐅᕝᕙᓘᓐᓃᑦ ᐋᖅᑭᒃᓱᐃᓂᖅ ᖃᐅᔨᓴᕈᑎᒃᓴᓂ;
       •   ᓇᓗᓇᐃᖅᓯᓂᖅ ᖃᓄᑎᒋᑦ ᑎᑎᕋᖅᑕᖃᑦᑕᕐᓂᐊᒪᖔᑕ (ᐃᓕᓐᓂᐊᖅᑏᑦ ᐃᓕᐅᖃᐃᓂᐊᕐᒪᖔᑕ ᐅᖃᐅᓯᕐᓂ ᐃᓕᓯᖃᑦᑕᕐᓗᑎᒃ ᐋᖅᑭᒃᓱᐃᓂᖅ); 
       •   ᓇᓗᓇᐃᖅᓯᓂᖅ ᐊᑐᓲᓂᒃ ᐅᕝᕙᓘᓐᓃᑦ ᓂᕆᐅᒋᔭᐅᔪᓂ ᓈᒻᒪᒃᑐᓄᑦ ᐱᓕᕆᓂᐅᔪᓄᑦ ᐊᒻᒪᓗ ᐱᓕᕆᑦᑎᐊᖅᑐᓄᑦ.
 
ᐃᓕᓐᐊᓂᖅᑎᑦ ᐊᖓᔪᖅᑳᖏᓪᓗ ᐅᕝᕙᓘᓐᓃᑦ ᐸᖅᑭᔨᖏᑦ ᖃᐅᔨᓴᑦᑎᐊᕐᓗᑎᒃ ᖃᓄᖅ ᐊᔪᖏᑎᒋᓕᕆᐊᖃᕐᒪᖔᑕ ᐊᒻᒪᓗ ᓈᓴᐅᑎᑖᖅᑎᑕᐅᕙᓪᓕᐊᖃᑦᑕᕐᓂᐊᕐᓂᖏᓐᓄᑦ, 
ᖃᐅᔨᒪᓂᖅᓴᐅᓕᕐᓂᐊᖅᑐᑦ ᖃᓄᐃᓕᐅᕆᐊᖃᕐᒪᖔᑕ ᐊᒻᒪᓗ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᕐᓂᐊᕐᒪᖔᑕ. ᐃᓕᓐᓂᐊᖅᑏᑦ ᐋᖅᑭᒃᓯᖃᑎᒋᔭᐅᓪᓗᑎᒃ ᐃᓕᓐᓂᐊᕐᓂᖓ 
ᖃᓄᐃᑦᑑᓂᐊᕐᒪᖔᑕ ᓇᒧᖓᖅᐸᓪᓕᐊᓂᐊᕐᒪᖔᑕ, ᐃᓕᓐᓂᐊᕐᓂᕐᒥᓄᑦ ᐱᕈᖅᑎᒐᒃᓴᖃᕐᓂᖅᓴᐅᓂᐊᕐᒪᑦ; ᐃᓕᓐᓂᐊᖅᑏᑦ ᖃᐅᔨᓴᕐᓂᕐᒧᑦ ᐃᓚᐅᔭᕌᖓᒥᒃ ᖃᓄᑎᒋ ᐱᕙᓪᓕᐊᖕᒪᖔᑕ, 
ᓇᖕᒥᓂᖅ ᐃᓕᑉᐸᓪᓕᐊᓂᕐᒧᑦ ᑎᒍᒥᐊᖃᑕᐅᓂᖓᓂ ᐅᔾᔨᕈᓱᓕᖅᐸᓪᓕᐊᓂᐊᖅᑐᑦ. 
 

2. ᓂᕈᐊᕐᓂᖅ ᐱᐅᓂᖅᐹᒥ ᐊᑐᖅᑕᐅᓂᐊᖅᑐᒥ ᐊᒻᒪᓗ ᖃᐅᔨᓴᐃᔾᔪᑕᐅᓂᐊᖅᑐᓂ
 
ᐃᓕᓐᓂᐊᕐᕕᖕᒥ ᐃᓕᓴᐃᔩᑦ ᐋᖅᑭᒃᓱᐃᓲᖑᖕᒪᑕ ᖃᐅᔨᓴᕐᓂᐅᔪᒐᓚᖕᓂ ᒫᓐᓇ ᐃᓕᓐᓂᐊᕐᕕᖕᓂ ᐊᑐᖅᑕᐅᓲᖑᔪᓂ. ᖃᐅᑕᒫᑦ ᖃᐅᔨᓴᕐᓂᐅᔪᑦ ᐊᑐᖅᑕᐅᔪᒃᓴᓕᐊᑦ ᐃᓕᓐᓂᐊᖅᑏᑦ 
ᐱᔭᕆᐊᓕᖏᓐᓂ, ᓴᖅᑭᑦᑕᕆᐊᓕᖏᓐᓂ ᑕᑯᒃᓴᐅᑎᑦᑕᕆᐊᓕᖏᓐᓂᓗ ᐃᓅᓯᕐᒥᓂ ᐃᓕᑉᐸᓪᓕᐊᓂᖏᓐᓄᑦ ᐊᑑᑎᓪᓚᑦᑖᖅᑐᓄᑦ, ᐃᓕᓐᓂᐊᕐᕕᖓᓂ ᓯᓚᑖᓂᓗ. ᐊᒥᓱᑲᓪᓚᒡᔪᐊᓂ 
ᖃᐅᔨᓴᕈᑎᓂᒃ ᐱᑕᖃᕐᒥᔪᖅ. ᐋᖅᑭᒃᓱᐃᓂᐅᒃᐸᑦ ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᒥ ᓂᕈᐊᕐᓂᐅᒃᐸᑦ, ᐃᓕᓴᐃᔩᑦ ᖃᐅᔨᓴᕐᓗᐊᖅᑐᑦ:
       •   ᒪᓕᖕᓂᖏᓐᓂ 7-ᓂ ᐃᓕᑕᐅᓂᑯᓕᕆᓂᖅ ᑐᙵᕕᖏᓐᓂ;
       •   ᓄᓇᕘᓕᒫᒥ ᐃᓕᓐᓂᐊᖅᑕᐅᔭᕆᐊᓕᖕᓂᖔᕐᓗᑎᒃ;
       •   ᐃᓕᑉᐸᓪᓕᐊᓂᖏᓐᓄᑦ ᑐᕌᒐᐅᔪᓂ ᖃᐅᔨᓴᖅᖢᓂ ᑐᑭᓯᕙᓪᓕᐊᓂᖏᓐᓂᓗ ᐃᓕᓐᓂᐊᕆᐊᖃᖅᑐᒥ;
       •   ᐋᖅᑭᒃᓯᒪᔪᖅ ᐃᓕᓴᐃᔾᔪᑎᐅᔭᕆᐊᓕᖕᓂ ᒪᓕᒃᖢᑎᒃ;
       •   ᐊᑐᖃᑦᑕᖅᑐᖅ ᑕᐃᒫᓪᓚᑦᑖᖅ ᖃᐅᔨᓴᕈᑕᐅᔪᓂ; 
       •   ᐃᖅᑲᐅᒪᒋᔭᖃᖅᑐᖅ ᐅᖃᐅᓯᖅ ᐃᓕᓐᓂᐊᖅᑏᑦᓯᒍᑕᐅᔪᖅ ᐃᓕᓐᓂᐊᖅᑑᓪᓗ ᐅᖃᐅᓯᒃᑯᑦ ᓴᖏᓂᕆᔭᖏᓐᓂ, ᐊᒻᒪᓗ
       •   ᐃᓕᓐᓂᐊᖅᑎᓕᒫᓂ ᐱᕕᖃᖅᑎᑦᑎᓲᒻ ᑕᑯᒃᓴᐅᑎᑦᑎᔭᕆᐊᒃᓴᖅ ᑭᓱᓂ ᐃᓕᒻᒪᖔᕐᒥᒃ.

3. ᓂᕈᐊᕐᓂᖅ ᓈᒻᒪᖕᓂᖅᐹᒥ ᐊᑐᖅᑕᐅᓂᐊᖅᑐᒥ: ᖃᐅᔨᓴᕐᓂᖅ, ᖃᐅᔨᒋᐊᖅᑕᐅᖄᕐᓂᖏᑦ, ᓇᒦᒻᒪᖓᑕ ᖃᐅᔨᒋᐊᕐᓂᖅ 
 
ᖃᐅᔨᓴᕐᓂᖅ ᓇᓗᓇᐃᖅᑕᐅᖃᑦᑕᕐᒪᑦ ᓄᐊᑦᑎᓂᖅ ᑲᑎᑦᑎᓂᕐᒥ ᐊᒻᒪᓗ ᑐᑭᓕᐅᕆᓂᖅ ᑕᒪᒃᑯᓂᖓ ᑕᑯᔭᒥᓂ ᐊᑐᖅᑕᐅᔪᓐᓇᖅᑐᓂ:
       •   ᐃᓕᓐᓂᐊᖅᑎ ᑐᓴᖅᑎᓪᓗᒋᑦ, ᐊᖓᔪᖅᑳᖏᓪᓗ/ᐸᖅᑭᔨᖏᓪᓗ, ᓈᒻᒪᓇᖅᑐᒃᑯᑦ, ᐃᓕᓐᓂᐊᖅᑎᐅᑉ ᐱᕙᓪᓕᐊᓂᕆᔭᖓᓄᑦ ᑕᐃᒃᑯᖓ ᐃᓕᑉᐸᓪᓕᐊᓂᕐᒧᑦ,    
  ᐊᔪᕈᓐᓃᖅᐸᓪᓕᐊᓂᕐᒧᑦ, ᐱᓕᕆᔪᓐᓇᕐᓂᕐᒧᑦ, ᐱᐅᓯᖃᕈᓐᓇᖅᓯᓂᕐᒧᑦ ᐃᓕᑕᖏᓐᓂ ᐅᕝᕙᓘᓐᓃᑦ ᐱᔪᓐᓇᖅᓯᑦᑎᐊᖅᑕᖏᓐᓂ
       •   ᖃᐅᔨᑎᖁᓪᓗᒋᑦ ᑕᐃᒃᑯᐊ ᐱᓕᕆᔨᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓱᒪᓕᐅᖅᑎᐅᓲᑦ (ᐃᓕᓐᓂᐊᑎᑦᑎᔾᔪᑎᓄᑦ, ᑕᑯᒋᐊᕈᑎᓄᑦ, ᓇᒧᖓᖅᑐᒃᓴᐅᓂᖏᓐᓄᑦ,   
  ᖁᕝᕙᕆᐊᖅᑕᐅᔪᒃᓴᐅᖕᒪᖔᑦ, ᐱᔭᕇᖅᓯᖕᒪᖔᑦ, ᐃᓕᓐᓂᐊᖅᑕᐅᔪᒃᓴᓕᕆᓂᕐᒧᑦ ᐸᕐᓇᐃᓂᖅ, ᐋᖅᑭᓱᐃᓂᖅ, ᐊᑐᐊᒐᓕᕆᓂᕐᓗ) ᐃᓕᓐᓂᐊᖅᑎᐅᑉ ᒥᒃᓵᓄᑦ   
  ᐱᕙᓕᐊᓂᖓᓄᑦ.
 
ᖃᐅᔨᓴᕈᑎᑦ ᐊᑐᖅᑕᐅᔪᒃᓴᓕᐊᖑᔪᑦ ᓄᐊᑦᑎᔪᒃᓴᐅᖕᒪᑕ ᐊᒻᒪᓗ ᑐᑭᓕᐅᕐᓗᒋᑦ ᑕᒪᒃᑯᐊ ᐊᒃᑐᐊᓂᖏᑦ ᒥᒃᓯᖏᓪᓗ ᐃᓕᓐᓂᐊᖅᑎᐅᑉ ᐱᕙᓪᓕᐊᓂᖓᓄᑦ 
ᐃᓕᑉᐸᓪᓕᐊᓂᖓᓄᓪᓗ, ᓯᕕᑐᔫᓗᓂ ᐊᑑᑎᒋᔪᓐᓇᖅᑕᖓ ᖃᓄᓪᓚᑦᑖᖅ ᐱᓂᐊᕐᒪᖔᑦ/ᐃᓕᑉᐸᓪᓕᐊᖕᒪᖔᑦ. 
 
ᖃᐅᔨᓴᖅᑕᐅᕙᒌᔭᕐᓂᖅ ᖃᐅᔨᓴᕐᓂᐅᖕᒪᑦ ᓄᑕᕋᐅᑉ ᐱᕙᓪᓕᐊᓂᖓᓂᒃ ᐊᑕᐅᓯᕐᒥ ᐱᑎᓪᓗᒍ ᐊᑕᐅᓯᐅᖏᑦᑐᒥᓪᓘᓐᓃᑦ. ᐊᖓᔪᖅᑳᕆᔭᐅᔪᒐᓴᐃᑦ ᖃᐅᔨᒪᔪᑦ 
ᐃᓕᓐᓂᐊᓚᐅᖅᑎᓐᓇᒋᑦ ᖃᐅᔨᓴᖅᑕᐅᕙᒌᔭᖃᑦᑕᕐᒪᑕ ᐋᓐᓂᐊᕕᖕᓂ ᑐᓵᑦᑎᐊᕐᒪᖔᑦ, ᑕᐅᑐᑦᑎᐊᕐᒪᖔᑦ, ᖃᓄᖅ ᐊᔪᖏᑎᒋᖕᒪᖔᑦ ᑭᖑᕙᓯᖕᓂᖃᖏᒃᑲᓗᐊᕐᒪᖔᑦ, ᑕᑭᓂᖓ 
ᐅᖁᒪᐃᓐᓂᖓᓗ. ᐃᓚᖏᑦ ᐃᓕᓐᓂᐊᕐᕕᐅᔪᑦ ᖃᐅᔨᓴᐃᖃᑦᑕᖅᐳᑦ ᐃᓕᓐᓂᐊᕆᐊᕐᖓᖅᑐᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᐃᕙᒌᔭᖅᑎᑦᑎᖃᑦᑕᕐᓂᐊᕐᒪᑕ ᐅᖃᐅᓯᓕᕆᓂᕐᒧᑦ, 
ᐃᓕᓴᐃᔨᖏᓐᓄᑦ ᐊᑐᖅᑕᐅᖃᑦᑕᕐᓂᐊᕐᓗᓂ, ᑖᒃᑯᐊ ᐃᓕᓴᒋᔭᐅᖃᑦᑕᕐᓂᐊᕐᒪᑕ ᓇᒧᑦ ᐃᓕᐅᖃᖅᑕᐅᔪᒃᓴᐅᖕᒪᖔᑕ ᐃᓕᓐᓂᐊᕆᐊᖃᖅᑐᓪᓗ.
 
ᕿᒥᕐᕈᓂᖅ ᐃᓱᒪᓕᐅᕐᓂᖅ ᐃᖅᑲᖅᑐᐃᓂᖅ ᑐᑭᓯᔭᑎᒃ ᒪᓕᒡᓗᒋᑦ ᑕᒪᒃᑯᐊ ᓄᐊᓯᒪᔭᑎᒃ ᐊᑐᕐᓗᒋᑦ.
 
ᖃᐅᔨᒪᓇᓱᐊᕐᓂᖅ ᐱᕙᓪᓕᐊᓂᐅᖕᒪᑦ ᐊᔪᕈᓐᓂᖅᓴᕙᓪᓕᐊᓂᖏᓐᓄᑦ, ᐃᓕᓐᓂᐊᖅᑕᖏᓐᓄᑦ, ᐊᓯᔾᔨᕈᑎᖏᓐᓂ ᐊᒻᒪᓗ ᖃᓄᐃᑉᐸᓪᓕᐊᓂᐅᔪᓂ ᐃᓕᓐᓂᐊᕐᓂᕐᒧᑦ. ᐊᔾᔨᒌᖏᑦᑐᓂ 
ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ, ᐃᓗᓕᖏᓐᓂ ᖃᐅᔨᒪᓇᓱᐊᖅᑕᐅᒋᐊᖃᓲᖑᖕᒪᑕ, ᐃᓕᓴᐃᔨᓪᓗ ᐸᕐᓇᐅᑎᖏᑦ, ᐃᓕᓐᓂᐊᖅᑕᐅᔪᒃᓴᑦ ᐊᒻᒪᓗ ᐃᓕᓴᐃᓂᕆᔭᖏᑦ, 
ᐃᓕᓐᓂᐊᖅᑐᑦ ᐃᓕᑉᐸᓪᓕᐊᓂᖏᑦ, ᐊᑐᐊᒐᓕᕆᓂᖅ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖏᑦ.
 

ᑐᑭᓕᐅᑎᓗᒍ:
 •   ᐊᓪᓚᕕᖕᒥᐅᑕᐅᔪᑦ ᑲᒪᒋᔭᖃᕐᒪᑕ ᖃᐅᔨᒪᓇᓱᐊᕐᓂᕐᒥ ᐃᓕᓴᐃᔩᑦ ᐸᕐᓇᐅᑎᖏᓐᓂ ᐃᓕᓴᐃᔾᔪᑎᒋᓂᐊᖅᑕᖏᓐᓂ ᐊᒻᒪᓗ ᐃᓕᓐᓂᐊᖅᑐᑦ   
  ᖃᐅᔨᓴᖅᑕᐅᓂᖏᓐᓂ.
     •   ᐃᓕᓴᐃᔩᑦ ᑲᒪᒋᔭᖃᖅᑐᑦ ᐃᓕᓐᓂᐊᖅᑎᖁᑎᖏᑦᑕ ᐱᕙᓪᓕᐊᓂᖏᓐᓂ.
     •   ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᖅᑐᑦ ᖃᐅᔨᒪᓇᓱᐊᕐᓂᕐᒥ ᐅᔾᔨᖅᓱᕐᓂᕐᒥ ᐊᑐᓕᖅᑎᑕᐅᓂᖏᓐᓄᑦ ᐃᓕᓐᓂᐊᖅᑕᐅᔪᒃᓴᓕᐊᖑᓯᒪᔪᑦ ᐊᒻᒪᓗ   
  ᖃᐅᔨᓴᖅᑕᐅᓂᕐᒧᑦ ᐱᐅᓯᐅᔪᓂ ᓄᓇᕘᒥ ᐃᓕᓐᓂᐊᕐᕕᐅᔪᓂ. 

4. ᐅᓂᒃᑳᕈᑕᐅᑦᑎᐊᖃᑦᑕᕐᓂᖏᑦ                          

ᐅᓂᒃᑳᖃᕐᓂᖅ ᐊᑕᖏᐅᒪᒋᐊᕐᓗᒍ ᓇᐃᑦᑑᒋᐊᕐᓗᒍᓗ ᓱᖅᑯᐃᓇᑦᑎᐊᕐᓗᑎᒃ ᑕᒃᒪᑯᐊ ᓄᐊᑕᐅᓯᒪᔪᑦ ᖃᐅᔨᓴᕐᓂᒃᑯᑦ ᐊᒻᒪᓗ ᕿᒥᕐᕈᔭᐅᓂᖏᑎᒍᑦ ᑐᓐᓂᖁᑎᒋᓗᒋᑦ ᐃᓚᐅᖃᑕᐅᔪᓄᑦ.
 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ (1996) ᐃᓕᓴᐃᔨᓂᒃ, ᐊᓪᓚᕕᖕᒥᐅᑕᐅᔪᓂ ᐊᓯᖏᓐᓂᓗ ᐱᓕᕆᔨᐅᔪᓂ ᐅᓂᒃᑳᖃᕆᐊᖃᖅᑎᑕᐅᖕᒪᑕ ᐃᓕᓐᓂᐊᖅᑐᑦ ᖃᓄᐃᑉᐸᓪᓕᐊᓕᕐᓂᖏᓐᓂᒃ, 
ᐃᓕᓐᓂᐊᖅᑐᓄᑦ, ᐊᖓᔪᖅᑳᖏᓐᓄᑦ, ᐃᓕᓴᐃᔨᓄᑦ ᐊᓯᖏᓐᓄᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᐃᓱᒪᓕᐅᖅᑎᐅᔪᓄᑦ. ᐅᓂᒃᑳᖃᖃᑦᑕᕆᐊᖃᕐᓂᖏᑦ ᑕᒪᒃᑭᐅᕘᒃ:
        •   ᐱᓪᓚᑦᑖᖅᑐᒃᑯᑦ (ᓲᕐᓗ ᑎᑎᖃᑎᒍᑦ ᐃᓕᓐᓂᐊᖅᑐᖅᓯᐅᑎᖏᑦ ᐊᒻᒪᓗ ᐃᓕᓐᓂᐊᖅᑐᖅ/ᐊᖓᔪᖅᑳᖓ/ᐃᓕᓴᐃᔨᖓ ᑲᑎᒪᓪᓗᑎᒃ, ᐃᓕᓐᓂᐊᖅᑑᑉ ᐱᓕᕆᐊᖏᑎᒍᑦ,   
  ᖃᓄᐃᓐᓂᖏᑦ) 
        •   ᑲᑎᒪᓪᓚᑦᑖᕐᓂᐅᖏᑦᑐᒃᑯᑦ, ᐱᕙᓪᓕᐊᓂᖓᓄᑦ (ᓲᕐᓗ ᐅᖄᓚᐅᑎᒃᑯᑦ, ᑖᒃᑯᐊ ᐊᖓᔪᖅᑳᖏᓪᓗ ᑲᑎᒪᑎᑕᐅᓂᖏᑎᒍᑦ, ᐅᖃᖃᑎᒌᖕᓂᒃᑯᑦ ᑭᐅᖃᑦᑕᐅᑎᓂᒃᑯᑦ). 
 
ᐃᓕᓐᓂᐊᖅᑏᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᑦ ᓇᓗᓇᐃᖅᓯᓪᓗᐊᖅᑐᑦ, ᐃᓕᓐᓂᐊᖅᑕᐅᔪᒃᓴᓄᑦ ᐱᔭᕆᐊᖃᖅᑐᓄᑦ, ᑐᕌᒐᕐᓄᓪᓘᓐᓃᑦ ᐃᓛᒃᑯᖅᑐᑦ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᓄᑦ, 
ᑎᑎᕋᖅᓯᒪᔭᕆᐊᖃᖅᑐᑦ ᑐᑭᓯᒋᐊᕐᓗᑎᒃ ᐊᖓᔪᖅᑳᕆᔭᐅᔪᓄᑦ ᐃᓕᓐᓂᐊᖅᑎᐅᔪᒧᓪᓗ ᖃᓄᐃᓕᐅᕋᓱᖕᒪᖔᑕ:
     •   ᐃᓕᓐᓂᐊᖅᑏᑦ ᖃᓄᐃᓕᐅᕈᓐᓇᕐᒪᖔᑕ;
       •   ᐃᓕᓐᓂᐊᕐᓂᖓᑕ ᐃᓗᐊᓂ ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕆᐊᖃᕐᒪᖔᑦ ᐅᕝᕙᓘᓐᓃᑦ ᐱᕙᓪᓕᐊᒃᑲᓐᓂᕆᐊᖃᕐᒪᖔᑦ; 
       •   ᐃᓕᓴᐃᔩᑦ (ᓈᒻᒪᒃᑐᒃᑯᓪᓗ ᐃᓕᓐᓂᐊᖅᑐᑦ ᐊᖓᔪᖅᑳᖏᓪᓘᓐᓃᑦ) ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᓂᒃᑯᑦ ᐃᑲᔪᖅᓱᖅᑕᐅᔪᓐᓇᕐᓂᖓ ᐃᓕᑉᐸᓕᐊᓂᖅ.
 
ᐅᓂᒃᑳᖑᔪᓕᒫᑦ, ᑎᑎᖃᑎᒎᒃᐸᑦ ᐅᖃᐅᓯᒃᑯᓘᓐᓃᑦ, ᐅᖃᐅᓯᐅᔭᕆᐊᖃᖅᐳᑦ ᓇᓪᓕᐊᓂᑐᐃᓐᓇᖅ ᑎᓴᒪᓂ ᐅᖃᐅᓯᒃᑯᑦ ᐃᓕᓴᕆᔭᐅᓯᒪᔪᓂ (ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ, 
ᐅᐃᕖᑎᑐᓪᓗ) ᐃᓕᓐᓂᐊᖅᑎᐅᑉ ᐱᔭᕆᐊᖃᕐᓂᖓᓄᑦ, ᐊᖓᔪᖅᑳᑕ ᓂᕈᐊᖅᑕᖓᓄᑦ, ᐊᒻᒪᓗ ᐱᔭᕆᐊᖃᖅᑕᖏᑕ ᐃᓕᓐᓂᐊᕐᕕᐅᑉ ᐃᓕᓐᓂᐊᖅᑐᓕᕆᔨᒃᑯᓪᓘᓐᓃᑦ ᑲᑎᒪᔨᖏᑎᒍᑦ. 
ᐅᓂᒃᑳᖃᕐᓂᖅ ᐋᖅᑭᒃᓯᒪᔭᕆᐊᓕᒃ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᐅᔪᕐᓗ ᑐᑭᓯᑦᑎᐊᖁᓪᓗᒋᑦ ᐊᑐᕈᓐᓇᕐᓗᒋᓪᓗ.
 
ᐅᓂᒃᑳᑦ ᐊᑑᑎᖃᕐᓂᖅᓴᐅᓲᖑᖕᒪᑕ ᑐᑭᓯᓇᑦᑎᐊᕌᖓᑕ, ᐃᒪᓐᓇ:
        •   ᑐᑭᒧᐊᑦᑎᐊᖅᑐᓂ, ᐅᖃᐅᓯᕐᓂ ᐊᑐᕐᓗᑎᒃ ᐅᖃᐅᓯᕐᔪᐊᖑᖏᑦᑐᓂᒃ; 
       •   ᓇᓗᓇᐃᑦᑎᐊᕐᓗᒋᑦ ᖃᓄᐃᓕᐅᕆᐊᖃᖅᓯᒪᖕᒪᖔᑕ ᑖᒃᑯᓄᖓ ᖁᕝᕙᓯᖕᓂᓕᕇᓄᑦ, ᓇᓗᓇᐃᒃᑯᑕᖃᖅᑎᓪᓗᒍ ᑎᑎᖃᕐᒥᒃ ᐳᓴᓐᑎᑎᒍᓪᓘᓐᓃᑦ;
       •   ᐃᑲᔪᖅᓱᖅᑕᐅᑦᑎᐊᕐᓗᑎᒃ ᐊᔾᔨᒌᖏᑦᑐᓄᑦ ᐃᓕᓐᓂᐊᖅᑑᑉ ᐱᓕᕆᓯᒪᔭᖏᓐᓄᑦ, ᑕᐅᑐᒃᑕᐅᓗᑎᒃ ᐃᓕᓐᓂᐊᖅᑕᐅᔭᕆᐊᓕᖕᓄᑦ; 
       •   ᐅᖃᖃᑎᒌᒍᓐᓇᖅᑎᑕᐅᓗᑎᒃ ᑖᒃᑯᐊᓕᒫᖅ, ᓲᕐᓗ ᐃᓕᓐᓂᐊᖅᑎ/ᐊᖓᔪᖅᑳᖅ/ᐃᓕᓴᐃᔩᑦ ᑲᑎᒪᑎᓪᓗᒋᑦ.

ᐅᓂᒃᑳᑦ ᐱᓪᓚᑦᑖᖑᓂᖅᓴᐅᓲᖑᖕᒪᑕ ᐃᓗᓕᖏᑦ ᑕᒻᒪᖅᓯᒪᖏᑎᓪᓗᒋᑦ, ᐃᒪᓐᓇ:
       •    ᑲᑎᑕᐅᓯᒪᔪᑦ ᖃᐅᔨᒪᔾᔪᑎᒃᓴᑦ ᐊᑯᓂᑲᓪᓚᒃ ᒪᓕᒡᓗᒋᑦ;
       •  ᐊᔾᔨᒌᖏᑦᑐᑦ ᖃᐅᔨᓴᐅᑎᐅᔪᑦ ᓇᑭᖔᕐᓂᖏᑦ ᐊᒻᒪᓗ ᐊᑐᖅᑕᐅᔪᑦ;
       •  ᑐᑭᓕᐅᕐᓗᒋᑦ ᓴᖅᑭᑦᑐᑦ ᓇᓗᓇᐃᖅᑕᐅᕙᒌᓚᐅᖅᑐᓂ ᑐᑭᓯᐅᒪᔪᓐᓇᕆᐊᓕᖏᓐᓂ (ᐃᓕᓐᓂᐊᖅᑕᐅᔪᒃᓴᓂ ᐊᒻᒪᓗ ᐃᓕᓐᓂᐊᖅᑕᐅᔪᑦ ᐱᔪᓐᓇᖅᓯᔭᕆᐊᓕᖏᓐᓂ);
       •   ᐃᓕᓐᓂᐊᖅᑎᐅᑉ ᑐᑭᓯᔪᓐᓇᖅᑕᖓᒎᖓᑎᓪᓗᒋᑦ ᖃᓄᐃᓯᒪᓂᖓᓄᑦ, ᐃᓕᓐᓂᐊᕆᐊᖓᕐᓂᕆᓚᐅᖅᓯᒪᔭᖏᑎᒍᑦ ᐊᒻᒪᓗ ᓯᕗᓂᒃᓴᒥ ᖃᓄᖅ ᐱᔪᒪᔭᖏᓐᓄᑦ;
       •  ᐃᓚᐅᖃᑕᐅᔪᓕᒫᑦ ᑐᓴᖅᑎᓪᓗᒋᑦ ᐃᓕᓐᓂᐊᖅᑎᐅᑉ ᐱᕙᓪᓕᐊᓂᖓᓂ ᑐᕌᑦᑎᐊᕐᒪᖔᑦ; 
       •    ᐃᓛᒃᑯᑦ ᐅᖃᐅᓯᕆᓗᒋᑦ ᐊᔾᔨᒌᖏᓐᓂᖏᑦ ᐱᕙᓪᓕᐊᓂᕐᒧᑦ ᐃᓱᒪᓂᕆᔭᐅᔪᑦ ᐊᒻᒪᓗ ᖃᓄᐃᔭᓐᓂᖓᓄᑦ ᖃᓄᐃᓐᓂᖓᓄᑦ (ᖃᐅᔨᒪᓂᕐᒧᑦ ᐊᔪᖏᓐᓂᕐᒧᑦ).
 
5. ᐃᓕᓐᓂᐊᖅᑐᑦ ᐱᕙᓪᓕᐊᓂᖏᓐᓄᑦ ᓇᓗᓇᐃᒃᑯᑕᐃᑦ: ᐃᓕᓐᓂᐊᖏᓐᓇᕐᓂᖅ

ᐃᓕᓴᐃᔩᑦ, ᐊᖓᔪᖅᑳᕆᔭᐅᔪᓂ ᑐᓴᕋᓱᐊᖅᓯᒪᑎᓪᓗᒋᑦ, ᐃᓕᓐᓂᐊᖅᑐᓂᒡᓗ, ᓈᒻᒪᒐᓱᒋᔭᐅᔪᒃᑯᑦ, ᐃᓱᒪᓕᐅᕈᑎᖃᕐᓂᐊᖅᐳᑦ ᓇᓗᓇᐃᒃᑯᑕᕐᓂᒃ ᐃᓕᓐᓂᐊᖅᑐᑦ ᐱᕙᓪᓕᐊᓂᖏᓐᓄᑦ. 
ᐃᓕᓐᓂᐊᕐᕖᑦ ᐊᒥᓱᑦ ᓇᓗᓇᐃᖅᓯᓯᒪᓲᖑᖕᒪᑕ ᑕᐃᒍᓯᕐᓂ: ᐃᓕᓐᓂᐊᖅᑕᐅᔪᒃᓴᑦ, ᐃᓕᐅᖃᖅᑕᐅᓂᖏᑦ, ᖄᖏᖅᑎᑕᐅᓂᖏᑦ ᐊᒻᒪᓗ ᐱᕙᓪᓕᐊᖏᓐᓇᕐᓂᖏᑦ. 

ᐃᓕᓐᓂᐊᖅᑕᐅᔪᒃᓴᑦ

ᐃᓕᓐᓂᐊᖅᑎ ᐊᑕᖏᖅᑐᑦ ᐃᓕᓐᓂᐊᒐᒃᓴᖃᕆᐊᖃᕐᒪᑕ ᐱᕙᓪᓕᐊᑦᑎᐊᕐᓇᖅᑐᒥ ᑕᐃᒪᐃᓯᓐᓇᖅᑎᓪᓗᒍ ᑲᔪᓯᔪᓐᓇᑦᑎᐊᕈᑎᒋᓗᒍ. ᓇᒧᑦ ᐃᓕᔭᐅᓂᖓᓄᑦ ᐊᒃᑐᐊᑎᓐᓇᒍ, 
ᐃᓕᓐᓂᐊᖅᑕᐅᔪᒃᓴᑦ ᓴᖏᓂᖏᓐᓂ ᐃᓕᓐᓂᐊᖅᑑᓪᓗ ᐱᔭᕆᐊᓕᖏᓐᓂ ᐱᓯᒪᑎᓪᓗᒋᑦ.
ᓈᒻᒪᒃᑐᑦ ᐃᓕᓐᓂᐊᖅᑕᐅᔪᒃᓴᑦ ᐃᒪᐃᑦᑑᕗᑦ:
       •    ᐃᓕᖅᑯᓯᕐᒧᑦ ᐱᓯᒪᑦᑎᐊᖅᑐᑦ;
       •   ᐅᖃᐅᓯᕐᓂ ᐊᑐᖃᑦᑕᕐᓗᑎᒃ ᐃᓕᓐᓂᐊᖅᑕᖓᓄᑦ ᓈᒻᒪᒃᑐᓂ;
       •   ᐃᓕᓐᓂᐊᖅᑕᐅᔪᒃᓴᓂ ᑐᙵᕕᖃᖅᑐᑦ ᐱᔭᐅᔭᕆᐊᓕᖕᓂᓘᓐᓃᑦ ᐃᓕᓐᓂᐊᖅᑕᐅᔪᒃᓴᓂ ᐅᕝᕙᓘᓐᓃᑦ ᐃᓛᒃᑰᖅᑐᑎᒍᑦ ᐃᓕᓐᓂᐊᖅᑕᐅᔭᕆᐊᓕᖕᓄᑦ;
       •    ᐃᓕᓐᓂᐊᖏᓐᓇᕐᓂᕐᒥ ᑕᑯᑎᑦᑎᓯᒪᓗᑎᒃ;
       •  ᐃᓕᓐᓂᐊᖅᑎᐅᑉ ᖃᐅᔨᒪᔭᖏᓐᓂ ᐱᒋᐊᕐᕕᖃᕐᓗᓂ/ᐊᔪᖏᑕᖏᓐᓂ ᐊᒻᒪᓗ ᐱᔭᕆᐊᖃᖅᑕᖏᓐᓂ ᒪᓕᒃᓴᖅᓯᒪᓗᓂ; 
       • ᐱᕙᓪᓕᐊᑦᑎᐊᕐᓂᖓᓄᑦ ᓇᓗᓇᐃᔭᖅᓯᒪᓗᒍ ᐃᓕᓐᓂᐊᖅᑐᖅ ᑭᓱᓂ ᖃᐅᔨᒪᖕᒪᖔᑕ ᐃᓕᒃᑲᓐᓂᕆᐊᖃᕐᒪᖔᓪᓗ.

ᐃᓕᐅᖃᖅᑕᐅᓂᖏᑦ:

ᐱᓯᒪᔭᐅᖏᓐᓇᖅᑎᓪᓗᒋᑦ ᐃᓛᒃᑰᖅᑐᖅ ᐃᓚᓕᐅᔾᔭᐅᓯᒪᑦᑎᐊᕐᓂᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥ (1996), ᐃᓕᓐᓂᐊᖅᑐᓕᒫᑦᑎᐊᑦ ᐱᔪᓐᓇᕐᓂᖃᓚᐅᕐᒪᑕ 
ᐃᓕᓐᓂᐊᖃᑕᐅᔪᓐᓇᕐᓂᕐᒥᒃ ᐃᓕᓐᓂᐊᕐᕕᖕᓂ ᐊᑐᖅᑕᐅᓲᓂ ᓇᓕᒧᒋᔭᖏᓐᓂ ᓄᓇᖓᓃᓪᓗᑎᒡᓗ.



ᐃᓕᑕᐅᓂᑯᓕᕆᓂᖅ ᐊᔾᔨᒌᖏᑐᑦ ᖃᐅᔨᓴᕈᑏᑦ ᐃᓕᔾᔪᑕᐅᔪᓐᓇᖅᑐᑦ ᓄᓇᕘᑉ ᐃᓕᓐᓂᐊᕐᕕᖏᓐᓂ   47

ᐱᕙᓪᓕᐊᖏᓐᓇᕐᓂᖅ:

ᐃᓕᓐᓂᐊᖅᑎ ᐱᕙᓪᓕᐊᓂᖏᑦ ᓇᓗᓇᐃᒃᑯᑕᓄᑦ ᐱᕙᓪᓕᐊᓂᖏᑦ ᓇᓗᓇᐃᖅᓯᔾᔪᑎᑦᑎᐊᕙᐅᖃᑦᑕᕐᒪᑕ ᐃᓕᑉᐸᓪᓕᐊᒋᐊᓕᖏᓐᓄᑦ/ᐃᓕᑦᑕᕆᐊᖃᐅᖅᑕᖏᓐᓄᑦ. ᑕᒪᓐᓇ 
ᑕᑯᒃᓴᐅᑎᑦᑎᑎᐊᖅᑐᖅ ᖃᓄᐃᓐᓂᖏᓐᓂ ᐃᓕᓐᓂᐊᖅᑕᖏᑦᑕ ᐃᓗᓕᖏᓐᓄᑦ.  ᐃᓕᓐᓂᐊᖅᑐᑦ ᐊᖑᒻᒪᑎᔪᑦ ᖄᖏᖅᓯᔪᓪᓘᓐᓃᑦ ᐱᔭᐅᔭᕆᐊᓕᖕᓂ ᓇᓗᓇᐃᖅᑕᐅᓯᒪᔪᓂ 
ᐊᒻᒪᓗ ᖁᕝᕙᓯᖕᓂᖅᑎᒍᑦ ᐊᓯᐊᓅᖅᑐᒃᓴᐅᓕᕐᒪᖔᑦ, ᐅᕝᕙᓘᓐᓃᑦ ᖁᑦᑎᖕᓂᖅᓴᓂ ᐃᓕᓐᓂᐊᕐᓂᐅᔪᒧᑦ, ᑭᖑᓪᓕᕐᒨᖅᑐᒃᓴᐅᓕᕐᒪᖔᑦ. ᐃᖅᑲᐅᒪᔭᐅᔭᕆᐊᖃᕐᒪᑦ ᐃᓅᖃᑎᒌᖕᓂᕐᒧᑦ 
ᐊᒃᑐᐃᔭᓐᓂᖓ ᑖᔅᓱᒧᖓ ᐃᓕᓐᓂᐊᖅᑎᒧᑦ ᓈᒻᒪᒃᑲᓗᐊᕐᒪᖔᑦ ᐃᓱᒪᒋᔭᐅᒋᐊᖃᕐᒥᔪᖅ.
 
ᐃᓱᒪᓕᐅᕈᑎᑦ ᐃᓕᓐᓂᐊᖅᑐᖅ ᐱᕙᓪᓕᐊᑦᑎᐊᕐᒪᖔᑦ ᐃᒪᐃᑦᑑᕗᑦ:
  •   ᐃᓕᓐᓂᐊᖅᑎᐅᑉ ᑕᑯᒃᓴᐅᑎᑕᖏᑎᒎᖓᔪᖅ ᐊᖑᒻᒪᑎᑦᑎᐊᕐᒪᖔᑦ ᐅᕝᕙᓘᓐᓃᑦ ᖄᖏᖅᓯᖕᒪᖔᓪᓘᓐᓃᑦ ᐃᓕᓐᓂᐊᕆᐊᖃᖅᑕᖓᓂ;
       •  ᐊᖓᔪᖅᑳᕆᔭᓂ, ᐃᓕᓐᓂᐊᕐᕕᖕᓂᖔᖅᑐᓂ, ᐃᓕᓐᓂᐊᖅᑐᕐᓗ ᐃᓚᐅᓪᓗᓂ ᐋᖅᑭᒃᑕᐅᔪᖅ, ᑕᐃᒪᐃᑦᑕᕆᐊᖃᕌᖓᑦ;
        •  ᐊᖓᔪᖅᑳᕆᔭᐅᔪᓄᑦ ᐃᓕᓐᓂᐊᖅᑐᒧᓪᓗ ᑐᓴᖅᑎᑦᑎᔾᔪᑕᐅᓲᖅ ᕿᓚᒻᒥᐅᒋᐊᖅᑐᒃᑯᑦ ᐃᑲᔪᖅᑕᐅᔭᕆᐊᖃᓯᑲᓪᓚᒃᑯᓂ ᑲᒪᒋᔭᐅᑦᓴᐅᑎᒋᓂᐊᕐᒪᑦ;
        •   ᐅᓂᒃᑳᕆᔭᐅᑦᑎᐊᖅᖢᓂ ᐊᖓᔪᖅᑳᖏᓐᓄᑦ ᓱᓕᓪᓗᑎᒃ ᐊᒻᒪᓗ ᓇᓛᒎᑦᑎᐊᖅᑐᒃᑯᑦ; 
        •   ᐸᕐᓇᐅᑎᖃᑦᑎᐊᕋᓱᖁᓪᓗᒋᑦ ᐃᓕᓐᓂᐊᕆᐊᖃᖅᑕᖏᓐᓄᑦ ᑖᔅᓱᒧᖓ ᐃᓕᓐᓂᐊᖅᑎᒧᑦ ᓈᒻᒪᖕᓂᖅᐹᒧᑦ ᐱᓇᓱᖕᓂᖏᓐᓂ.
       
ᐃᓕᓴᐃᔨᓕᒫᑦ ᓄᓇᕘᒥ ᑐᑭᓯᐅᒪᓂᖃᑦᑎᐊᕆᐊᖃᖅᑎᑕᐅᓲᖑᖕᒪᑕ ᐊᑑᖅᑎᑦᑎᔭᕆᐊᖃᕐᓂᖏᓐᓄᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᕐᓂᐅᑉ ᐃᓗᐊᓂ. ᑕᐃᒪᐃᓕᐅᕐᓂᖓ 
ᐃᒪᐃᔾᔪᑕᐅᓂᐊᖅᐳᖅ:
       •  ᐅᖃᖃᑎᒌᑦᑎᐊᕈᓇᕐᓂᖅᓴᐅᓗᑎᒃ ᐃᓕᓴᐃᓂᕐᒥ ᐃᓕᓐᓂᐊᖅᑐᓪᓗ ᐊᑯᕐᖓᓐᓂ;
       •   ᐃᓕᓐᓂᐊᖅᑏᑦ ᖃᐅᔨᒪᓂᖅᓴᐅᓲᑦ ᐃᓕᑉᐸᓪᓕᐊᒍᓯᕐᓂ, ᐱᔪᒪᔭᐅᓂᖅᓴᐅᔪᓂ, ᓴᖏᓂᐅᔪᓐᓇᖅᑐᓂ ᐊᒻᒪᓗ ᑐᕌᒐᐅᔪᓂ; 
      •   ᐃᓕᓐᓂᐊᖅᑎᒨᖓᓂᖅᓴᒥ ᐃᓕᓐᓂᐊᕐᓂᕐᒧᑦ ᐃᑲᔪᖃᑦᑕᖅᑐᒥ ᐃᓕᑉᐸᓪᓕᐊᓂᖓᑕ ᐃᓗᐊᓂ; 
      •  ᐊᑐᖅᑎᑕᐅᖃᑦᑕᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑕᐅᔪᓄᑦ ᐊᔪᕈᓐᓃᑦᑎᐊᕐᓂᖅ ᑐᕌᒐᕆᓪᓗᒍ, ᐊᒻᒪᓗ 
     •   ᐃᓕᖅᑯᓯᕐᒧᑦ ᐱᐅᓂᖅᓴᐅᔪᒥ ᑐᙵᓇᕐᓂᖅᓴᐅᔪᒥ ᓇᓗᓇᐃᖅᓯᓂᕐᒥ ᑎᑭᑦᑎᓂᖏᓐᓄᑦ ᑲᔪᓯᑦᑎᐊᕐᓂᖏᓐᓄᓪᓗ.

ᐃᓕᓴᐃᔨᒃᓴᐃᑦ ᓄᓇᕘᒥ ᐃᓕᓐᓂᐊᖃᑦᑕᕆᐊᖃᕐᒪᑕ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᐃᓂᕐᒧᑦ ᐱᓇᓱᒃᑕᖏᓐᓂ, ᐃᓕᓐᓂᐊᕐᓂᕐᒧᑦ 
ᒥᒃᓵᓄᓪᓗ. ᑐᑭᓯᐅᒪᓂᖅ ᖃᐅᔨᓴᕐᓂᕐᒥ ᐱᓪᓗᐊᕕᐅᖕᒪᑦ ᐊᑐᕐᓂᖏᓐᓄᑦ ᐃᓕᓴᐃᑦᑎᐊᕐᓂᕐᒥ ᐃᓕᓐᓂᐊᖅᑏᑦ ᐱᔭᕆᐊᓕᓕᒫᖏᓐᓂ 
ᐱᕙᓪᓕᐊᓂᕆᑦᑎᐊᕆᐊᓕᖏᓐᓂᓗ ᐃᓕᑦᑕᕆᐊᓕᖏᓐᓂᓗ. ᖃᐅᔨᒪᓂᖅ ᐊᔾᔨᒌᖏᑦᑐᓂ ᖃᐅᔨᓴᕈᑎᒋᔪᓐᓇᖅᑕᖏᓐᓂ ᐊᒻᒪᓗ 
ᖃᐅᔨᓴᐅᑎᐅᔪᓐᓇᖅᑐᓂ ᐅᔾᔨᖅᓱᕐᓂᕐᒥᒡᓗ ᖃᓄᖅ ᐊᑐᖅᑕᐅᔪᒃᓴᐅᖕᒪᖔᑕ ᐊᑕᐅᓯᐅᖏᑦᑐᒥ ᐅᖃᐅᓯᕐᒧᑦ ᐱᔪᒥ, ᑐᙵᕕᐅᑎᓪᓗᒍ 
ᐃᓕᓴᐃᓂᕐᒧᑦ, ᐱᓪᓗᐊᕕᐅᖕᒪᑦ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᑦᑎᐊᖁᓪᓗᒋᑦ. ᐃᓕᓴᐃᔨᑖᕋᓱᒃᑎᓪᓗᒋᑦ ᐅᑭᐅᖅᑕᖅᑐᒥᖔᖅᑐᓂᒃ 
ᖃᓪᓗᓈᓪᓗ ᓄᓇᖓᓐᓂᖔᖅᑐᓂᒃ ᐱᓇᓱᖃᑦᑕᓪᓗᐊᖅᐳᑦ ᐃᓕᓐᓂᐊᖅᓯᒪᔪᒥ ᐃᓕᓐᓂᐊᖅᑐᓂᒃ ᖃᐅᔨᓴᐃᓂᕐᒥᑦ. 
 
 
ᐊᔾᔨᒋᖏᑦᑐᕈᓘᔭᕐᓂ ᐃᖅᑲᓇᐃᔭᖅᑎᓂ ᐱᕙᓪᓕᐊᑎᑦᑎᒍᑎᒃᓴᖏᓐᓂ ᐱᑕᖃᖅᑎᑦᑎᓂᖅ ᐱᒻᒪᕆᐅᖕᒪᑦ ᑲᔪᓯᓂᖃᑦᑎᐊᖁᓪᓗᒍ 
ᐃᓕᓐᓂᐊᕐᕕᖕᓂ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᒃᓴᓕᐊᖑᓯᒪᔪᑦ. ᐱᔨᑦᓯᕐᓂᐅᖃᑦᑕᖅᑐᒥ ᐊᒻᒪᓗ ᑲᑎᖓᐅᖅᑎᑐᒍᑦ ᐊᒻᒪᓗ ᐃᓛᒃᑰᖅᑐᑎᒍᑦ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕐᓂᖅ ᐱᑕᖃᕆᐊᖃᕐᒪᑦ ᐃᓕᓴᐃᔩᑦ ᖃᐅᔨᒪᔭᕆᐊᓕᖏᓐᓂ ᐊᔪᖏᓐᓂᕆᔭᕆᐊᓕᖏᓐᓂᓗ 
ᑎᒍᓯᕙᓪᓕᐊᑦᑎᐊᖁᓪᓗᒋᑦ ᐊᑐᓕᖅᑎᑦᑎᑦᓯᐊᖁᓪᓗᒋᓪᓗ ᑕᒪᒃᑯᓂᖓ ᐊᑐᖁᔭᐅᓯᒪᔪᓂ. 

ᐃᓕᓴᐃᒋᐊᓚᐅᖅᑎᓐᓇᒋᑦ 
ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅᓂᖏᑦ

ᐃᖅᑲᓇᐃᔭᖅᑏᑦ 
ᐱᕙᓪᓕᐊᑎᑕᐅᓂᖏᑦ

ᖃᖓᕐᔪᐊᕉᖅ ᐃᓄᐃᓪᓗ ᐃᖅᑭᓖᓪᓗ ᐅᓇᑕᔪᓚᐅᖅᓯᒪᓐᓂᕐᒪᑕ ᑐᖁᑎᑐᕋᐅᑉᐸᒃᖢᑎᒃ. ᑕᐃᑲᓂᒎᖅ ᑭᖓᕐᔪᐊᓕᖕᒥ 
ᐊᕐᕕᐊᑉ ᑎᒫᓂ ᐅᓇᑕᖅᑐᖃᓚᐅᖅᓯᒪᓐᓂᕐᒪᑦ ᐃᓄᖕᓂᒡᓗ ᐃᖅᑭᓕᖕᓂᒡᓗ. ᑕᐃᒪᒎᖅ ᓄᑕᕋᐅᑉ ᐃᓚᖏᑦ ᑐᖁᑕᐅᑉᓗᑎᒃ 
ᐊᖓᔪᖅᑳᕋᓗᖏᑦ ᐃᓚᐃᕈᑎᔭᐅᓚᐅᖅᓯᒪᓐᓂᕐᒪᑦ ᐊᖓᔪᖅᑳᖏᕈᑎᔭᐅᑉᓗᓂ ᐃᓕᐊᕐᔪᙳᖅᑎᑕᐅᓚᐅᖅᓯᒪᓐᓂᕐᒪᑦ, ᑖᒻᓇ ᓄᑕᕋᖅ 
ᐊᓐᓇᒃᑐᑐᐊᖑᓚᐅᖅᓯᒪᒐᒥ ᐃᓄᖕᓄᑦ ᐊᓯᖏᓐᓄᑦ ᑎᒍᐊᕆᔭᐅᓕᕐᓂᖅᖢᓂ ᐱᕈᖅᓯᐊᖑᓕᖅᖢᓂ. ᑕᐃᒪᒎᖅ ᑖᐃᑉᑯᐊ ᑎᒍᐊᖅᓯᖏᑕ 
ᐊᔪᕈᓐᓃᕈᑎᒃᓴᖓᓂᒃ ᑕᑉᓱᒪ ᓄᑕᕋᐅᑉ ᐃᖅᑲᖅᓴᐅᑎᓕᓚᐅᖅᓯᒪᓐᓂᕐᒪᔾᔪᒃ, ᑖᒻᓇ ᓄᑕᕋᖅ ᖃᓄᖅ ᐱᓗᓂ ᐊᔪᕈᓐᓃᕋᔭᕐᒪᖔᑦ ᐊᒻᒪᓗ 
ᖃᓄᐃᓕᐅᕐᓗᓂ ᐱᔭᖓᐃᓕᓐᓇᔭᕐᒪᖔᑦ ᐃᖕᒥᓂᒃ ᐱᔪᓪᓗᐊᓕᕐᓗᓂ. 

ᑕᐃᒪᒎᖅ ᐃᒡᓗᑕᖃᕐᒪᑦ ᖁᓕᓯᒪᔪᒥᒃ ᖃᒡᒋᒥᒃ ᐃᓂᖅᑯᖅᑐᑉᓗᓂ. ᑖᒻᓇ ᐃᒡᓗ ᑕᐃᒪᒍᖅ ᖄᖓᒍᑦ, ᑖᒻᓇ ᐃᒡᓗ ᐃᒥᕐᒥᒃ 
ᑯᕕᐅᕋᐃᕕᒋᓚᐅᖅᓯᒪᖕᒪᔾᔪᒃ ᓯᕐᒥᕈᖅᖢᒍ ᖄᓗᒃᑕᖓ ᓯᑯᙳᖅᖢᒍ ᐃᒡᓘᑉ ᖄᖓ ᓯᓚᑕ, ᑕᐃᒪ ᑯᕕᐅᕋᐃᕕᒋᐊᓂᖕᒪᔾᔪᒃ ᑖᒻᓇ ᐃᒡᓗ 
ᐃᓅᓱᒃᑐᐊᕐᔪᒃ ᑕᐃᑲᓂ ᐱᙳᐊᖅᑎᑕᐅᑦᑕᓕᓚᐅᖅᓯᒪᓐᓂᕐᒪᑦ ᐃᒡᓗᒥ ᓯᕐᒥᖅᓯᒪᔪᒥ. ᑕᐃᑲᓂᒎᖅ ᖃᐅᔭᕋᖓᑦ ᐱᙳᐊᖅᑕᓕᖅᖢᓂ 
ᐃᒡᓗᒥ ᖃᓄᒥᐊᖅ ᐱᙳᐊᕐᕈᕙᓕᖅᓗᓂᐅᒃ, ᑖᒻᓇ ᐃᒡᓗ ᖃᒡᒋ ᖁᓕᓯᒪᔪᖅ. 

ᑕᐃᒪᒎᖅ ᑖᑉᑯᐊ ᐱᑎᑦᑎᔪᑦ ᐊᐱᕆᑦᑕᓕᓚᐅᖅᓯᒪᖕᒪᑕ ᑖᑉᑯᓄᖓ ᐱᙳᐊᖃᑕᐃᑦᓄᑦ ᐅᕙᓗᓐᓃᑦ ᑕᐅᑐᒃᑐᓄᑦ, 
“ᐳᐃᓇᐃᖅᓯᐊᖅ ᓂᑲᓇᐃᖅᓯᐊᖅ ᐳᐃᓇᐃᙱᓚᖅ ᓂᑲᓇᐃᓐᖏᓚᖅ ᓱᓕ?”
ᑕᐃᑉᑯᐊᒎᖅ ᐅᖃᖅᑕᖃᑦᑕᓚᐅᖅᖢᑎᒃ ᐱᙳᐊᖃᑕᐃᑦ ᐊᐱᕆᔭᐅᔭᕌᖓᒥᒃ ᐊᔪᕐᓂᕋᖅᖢᓂᔾᔪᒃ. 

ᑕᐃᒪᒎᖅ ᖃᑯᒍᙳᕌᖓᑦ ᐊᐱᕆᕙᖕᒪᑕ ᐱᑎᑦᑎᔪᑦ ᑕᐃᑉᑯᐊ ᐊᒻᒪᒎᖅ ᐊᐱᕆᔪᖃᕆᑉᓗᓂ, 
“ᐳᐃᓇᐃᖅᓯᐊᖅ ᓂᑲᓇᐃᖅᓯᐊᖅ ᐳᐃᓇᐃᙱᓚᖅ ᓂᑲᓇᐃᙱᓚᖅ ᓱᓕ?”
ᑕᐃᒪᒎᖅ ᐅᖃᖅᑐᖃᑕᐃᓐᓇᖅᖢᓂ ᑕᐅᑐᒃᑐᒥᒃ ᐅᕙᓘᓐᓃᑦ ᐱᙳᐊᖃᑕᓂᒃ. 
ᐳᐃᓇᐃᖅᑰᕋᒦᒻᓇ ᓂᑲᓇᐃᖅᑰᕋᒻᒥ ᖃᒋᔾᔪᐊᖅ ᖁᐃᔭᕐᓇᖅᑐᔾᔪᐊᖅ ᐃᑎᕕᖤᐸᓕᕌ. 

(ᓗᐃ ᐊᖓᓕᒃ, 2002)
 

ᐅᐃᒍᖓ ᐊ: 

ᐳᐃᓇᐃᖅᓯᐊᖅ 
ᓂᑲᓇᐃᖅᓯᐊᖅ

ᐅᓂᒃᑳᖅᑐᐊᑉ ᐱᔾᔪᑎᖏᑦ ᐃᒪᐃᑦᑑᓪᓗᑎᒃ:
ᐅᓂᒃᑳᖅᑐᐊᒥᒃ ᐅᓂᒃᑳᖅᑐᖅ ᓄᑕᕋᖅ ᖃᓄᑐᐃᓐᓇᑦᑎᐊᖅ ᐃᓕᑦᑐᓐᓇᕐᒪᑦ ᐊᒡᓛᑦ ᐱᔪᓐᓇᓚᐅᙱᒃᑲᓗᐊᖅᖢᑎᒃ ᐱᔪᓐᓇᖅᓯᓲᑦ 
ᐱᓕᒻᒪᒃᓴᖅᖢᑎᒃ. ᓱᕈᓯᐅᓚᐅᕋᓗᐊᕐᓗᓂ ᐃᓐᓇᕈᓛᕐᒥᔪᖅ, ᑲᒪᔪᓐᓇᖅᓯᓪᓗᓂᓗ ᐃᓕᑕᕕᓂᕐᒥᓂᒃ ᐊᑐᕈᓐᓇᖅᓯᑦᑎᐊᕐᓗᓂ.

ᐱᐅᓇᐃᖅᑐᖅ: ᑭᓱᓕᕆᔪᓐᓇᑦᑎᐊᖅᑐᖅ, ᐊᔪᖅᑕᕋᓗᐊᖏᓐᓂᒃ ᐱᔪᓐᓇᖅᓯᔪᖅ, ᑭᓱᓕᕆᔪᓐᓇᖅᓯᑦᑎᐊᖅᖢᓂ ᐃᓕᑦᑕᕕᓂᕐᒥᓂᒃ ᐊᑐᖅᖢᓂ. 
ᑭᓱᕈᓗᔮᓗᖕᓂᒃ ᑲᒪᔪᓐᓇᑦᑎᐊᖅᑐᖅ ᑕᐃᔭᐅᕗᖅ ᐱᐅᓇᐃᖅᑐᕐᒥᒃ

ᓂᑲᓇᐃᑦᑐᖅ: ᑭᓇᑐᐃᓐᓇᖅ ᐊᓯᔾᔨᕈᓐᓇᖏᑦᑐᖅ ᐃᓱᒫᓗᒋᔭᕆᐊᖃᕈᓐᓃᖅᑐᖅ, ᓇᖕᒥᓂᖅ ᐱᓯᒪᔪᓐᓇᖅᓯᔪᖅ (ᑲᒪᔪᓐᓇᖅᓯᔪᖅ). 
ᑭᓇᑐᐃᓐᓇᑦᑎᐊᖅ ᑭᓱᑐᐃᓐᓇᑦᑎᐊᕐᒥᑦ ᐱᔪᓐᓇᖅᓯᔪᖅ ᑕᐃᔭᐅᕗᖅ ᓂᑲᓇᐃᖅᑐᕐᒥᑦ

ᐅᓂᒃᑳᑉ ᐱᔾᔪᑎᒋᔭᖓ

ᑐᑭᖓ

ᐅᖃᐅᓰᑦ ᐊᑐᖅᑕᐅᔪᑦ ᓇᓗᓇᐃᖅᓯᒪᔪᑦ: ᐃᓄᒃᑎᑐᑦ
Hᐊᑉᑯᑦ ᐊᑐᖅᑕᐅᓲᖅ ᐊᐳᒻᒧᑦ ᖃᐅᔨᓴᕈᑕᐅᓪᓗᓂ 

ᓈᒻᒪᖕᒪᖔᑦ ᐃᒡᓗᕕᒐᓕᐅᕈᑎᒃᓴᒧᑦ 
ᐅᕝᕙᓘᓐᓃᑦ ᓯᑯ ᐃᖏᕐᕋᕕᒋᓗᒍ 
ᓇᖏᐊᕐᓇᖏᒃᑲᓗᐊᕐᒪᖔᑦ.  
 

ᐃᓄᒡᓗᒋᔭᐃᑦᑐᖅ ᐃᓕᓐᓂᐊᖅᑐᓕᒫᒃ 
ᐃᓚᓕᐅᑎᓯᒪᔭᐅᑎᓪᓗᒋᑦ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕐᕕᖏᓐᓂ 
ᐃᑲᔪᖅᓱᖅᑕᐅᑦᑎᐊᖅᑎᓪᓗᒋᑦ 
ᐃᓕᑉᐸᓪᓕᐊᖁᓪᓗᒋᑦ.

ᐃᓄᐃᑦ ᖃᐅᔨᒪᔭᑐᖃᖏᑦ ᐱᖁᔭᑐᖃᐃᑦ, ᑐᙵᕕᐅᔪᑦ, ᐊᑐᕆᔭᐅᔪᑦ, 
ᐱᓪᓗᐊᑕᐅᔪᑦ, ᐃᓱᒪᓂᐅᔪᑦ, ᖃᐅᔨᒪᓃᑦ 
ᐊᒻᒪᓗ ᐊᔪᖏᓐᓂᐅᔪᑦ ᐃᓄᐃᑦ 
ᑕᐅᑐᒍᓯᖏᑎᒍᑦ

ᐃᓕᑕᐅᓂᑯᓕᕆᓂᖅ: ᖃᐅᔨᓴᑦᑎᐊᕐᓂᖅ ᐊᒃᑐᐊᓂᖃᖅᑐᖅ 
ᐃᓕᓐᓂᐊᑎᑦᓯᓂᕐᒧᑦ, ᖃᐅᔨᓴᕐᓂᕐᒧᑦ 
ᐊᒻᒪᓗ ᐅᓂᒃᑳᖃᖃᑦᑕᓂᕐᒧᑦ 

ᐊᑕᐅᓯᐅᓐᖏᑦᑐᒧᑦ 
ᐅᖃᐅᓯᕐᒧᑦ

ᐱᔾᔪᑎᓕᒃ ᐅᖃᐅᓯᕐᓂ 
ᐃᓕᓴᐃᔾᔪᑕᐅᓂᐊᖅᑐᓂᒃ ᓄᓇᕘᒥ 
ᐃᓕᓐᓂᐊᕐᕕᐅᔪᑦ ᐃᓗᐊᓐᓂ

ᐃᓕᑉᐸᓪᓕᐊᖏᓐᓇᕐᓂᖅ ᑲᔪᓯᔪᒥ, ᐃᓅᓯᓕᒫᖅ ᐃᓕᓐᓂᐊᕐᓂᕐᒧᑦ 
ᐊᔪᕈᓐᓃᑦᑎᐊᕐᓂᕐᒥ ᐱᓇᓱᒃᑎᓪᓗᒍ 
ᖃᐅᔨᒪᑦᑎᐊᓕᕐᓗᓂ ᐱᓕᒪᔫᓕᕐᓗᓂᓗ

ᐱᕙᓪᓕᐊᖏᓐᓇᕐᓂᖅ ᐃᒻᒥᒃᑯᑦ ᐱᕙᓪᓕᐊᓂᖓ 
ᖃᐅᔨᕙᓪᓕᐊᓂᖓ 
ᐊᔪᕈᓐᓃᖅᐸᓪᓕᐊᓂᖓᓗ ᓇᖕᒥᓂᖅ 
ᐃᓕᓐᓂᐊᖅᑐᑦ ᐱᕙᓪᓕᐊᓂᑯᓗᖏᑎᒍᑦ 
ᑲᔪᓯᔪᒃᑯᑦ  

ᓯᕗᓂᒃᓴᒧᑦ 
ᐃᓕᓐᓂᐊᕐᓂᖅ

ᑐᕌᒐᖃᐃᓐᓇᕐᓂᖅ ᐃᓕᓐᓂᐊᕐᓂᕐᒥ 
ᓯᕗᓂᒃᓴᒧᑦ

ᐃᓅᓯᖅ ᖃᐅᔨᒪᓂᖅ ᐃᓅᓯᕐᒥ ᐃᓅᓇᓱᖕᓂᐅᓪᓗ 
ᒥᒃᓵᓄᑦ

ᓯᓚᑐᓂᖅ ᓯᓚᑐᓂᖅ ᐃᓅᓂᕐᒥᒍᑦ ᐊᑐᖅᓯᒪᔭᕐᒥᑎᒍᑦ 
ᐱᔪᓐᓇᖅᓯᒪᔭᖓ

ᐃᓄᒻᒪᕇᒃ ᐃᓄᒃ ᐃᓱᒪᖓ ᐃᓐᓇᕈᖅᓯᒪᔪᖅ ᓯᓚᑐᓂᕐᒥ 
ᐊᑐᑦᑎᐊᖃᑦᑕᖅᑐᖅ

ᐃᓄᙳᐃᓂᖅ ᐃᓄᒃ ᓴᙱᔪᖅ ᑐᙵᕕᖃᑦᑎᐊᖅᑐᖅ, 
ᐊᓯᒥᓂᒃ ᐃᖅᑲᒋᔭᖃᑦᑎᐊᖅᑐᖅ, 
ᐃᓪᓕᕆᔭᓕᒃ ᐃᑲᑦᑐᕆᒃᖢᓂᓗ; ᐃᓅᓯᕐᒥᒍᑦ 
ᐃᑲᔪᕋᓱᑦᑎᐊᖏᓐᓇᖅᑐᖅ ᐊᓯᒥᓂᒃ

ᐅᖃᐅᓰᑦ ᑐᑭᖏᑦ ᓇᓗᓇᐃᖅᓯᒪᔪᑦ: ᐃᓄᒃᑎᑐᑦ
ᐅᖃᐅᓯᓕᕆᓂᖅ ᐃᓕᓐᓂᐊᖅᑕᐅᔪᒃᓴᖅ ᐅᖃᐅᓯᓕᕆᓂᕐᒧᑦ 

ᐊᒻᒪᓗ ᓴᓇᐅᒐᓕᕆᓂᕐᒧᑦ

ᓄᓇᕗᓯᐅᑎᑦ ᐃᓕᓐᓂᐊᖅᑕᐅᔪᒃᓴᖅ, ᓄᓇᖑᐊᓕᕆᓂᕐᒥ, 
ᐊᑐᖅᑕᐅᓯᒪᔪᓂ, ᐃᑦᑕᕐᓂᓴᓕᕆᓂᕐᒥᑦ, 
ᐃᓕᖅᑯᓯᕐᓂ, ᐅᓪᓗᒥ ᐊᑐᖅᑕᐅᕙᓪᓕᐊᔪᓂᒃ 
ᐊᕙᑎᑦᑎᓐᓂᓗ ᖃᐅᔨᓴᕐᓂᕐᒥᒃ

ᐃᖅᑲᖅᑲᐅᒃᑲᕆᖕᓂᖅ ᐃᓕᓐᓂᐊᖅᑕᐅᔭᕆᐊᖃᖅᑑᔪᑦ 
ᓈᓴᐅᓯᕆᓂᕐᒧᑦ, ᑭᒡᓕᓯᓂᐊᕐᓂᕐᒧᑦ 
ᖃᐅᔨᓴᖅᑐᓕᕆᓂᕐᒧᑦ, ᐃᓱᕐᕆᐅᑎᓄᑦ 
ᐃᓕᓯᒪᒋᐊᓕᖕᓄᑦ ᐊᒻᒪᓗ 
ᐃᓱᒪᒐᔾᔪᒃᓯᒪᔪᓕᕆᓂᖅ

ᐊᐅᓚᔮᖅᑐᑦ ᐃᓕᓐᓂᐊᖅᑕᐅᔭᕆᐊᖃᖅᑑᔪᑦ 
ᐋᓐᓂᐊᖅᑐᓕᕆᓂᕐᒧᑦ, 
ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐊᒻᒪᓗ 
ᑭᓇᐅᓂᕐᒧᑦ ᓇᓗᓇᐃᒃᑯᑕᓕᕆᓂᕐᒧᑦ

ᓂᑲᓇᐃᑦᑐᖅ ᓄᑲᑉᐱᐊᖅ ᐊᔪᕈᓐᓃᓚᐅᖅᑐᖅ 
ᐱᓇᓱᐃᓐᓇᕐᓂᖓᓄᑦ ᐊᒻᒪᓗ 
ᐱᓕᒻᒪᒃᓴᐃᓐᓇᕐᓂᖓᓄᑦ

ᐅᖃᐅᓰᑦ ᑐᑭᖏᑦ ᓇᓗᓇᐃᖅᓯᒪᔪᑦ: ᖃᓪᓗᓈᑎᑐᑦ
ᐃᓂᓕᐅᖅᓯᒪᓂᖅ 
ᐋᖅᑭᒃᓯᕈᔾᔭᐅᓯᒪᓂᖅ
Accommodations

ᐃᓂᓕᐅᖅᑕᐅᓯᒪᔪᑦ ᐱᓕᕆᐊᒃᓴᐃᑦ 
ᐃᓕᓐᓂᐊᖅᑐᒧᑦ ᐊᔪᕈᓐᓂᕈᑕᐅᓇᓱᒃᑐᑦ 
ᐃᓕᓐᓂᐊᖅᑕᐅᔭᕆᐊᓕᖕᓄᑦ 
ᐱᑕᖃᐅᕋᓱᖁᓪᓗᒋᑦ. ᒪᑯᐊᖑᒋᕗᑦ 
ᐱᐅᓯᕚᓪᓕᕈᑎᒃᓴᐃᑦ ᐱᓕᕆᐊᖏᓐᓄᑦ 
ᐊᒻᒪᓗ ᐃᓕᓐᓂᐊᖅᐸᓪᓕᐊᓂᕐᒧᑦ 
ᐃᓕᓐᓂᐊᕈᑎᐅᔪᓄᑦ ᐊᑯᓐᓂᖃᐅᕐᓂᖏᑦ 
ᐱᔭᐅᓗᐊᖑᐊᖅᑎᓪᓗᒋᑦ.

ᖃᐅᔨᓴᕐᓂᖅ
Assessment

ᓯᕕᑐᔫᓪᓗᓂ ᓇᓗᓇᐃᖅᓯᒪᔪᖅ, 
ᖃᐅᔨᓴᕐᓂᖅ ᐋᖅᑭᒃᓯᒪᑎᓪᓗᒍ ᓄᐊᑦᑎᓂᖅ 
ᑐᑭᓕᐅᕐᓂᕐᓗ ᖃᓄᖅ ᐃᓕᓐᓂᐊᖅᑎ 
ᖃᐅᔨᒪᑎᒋᖕᒪᖔᑦ, ᐊᔪᖏᑎᒋᖕᒪᖔᑦ ᐊᒻᒪᓗ 
ᐃᓕᓐᓂᐊᖅᐸᓪᓕᐊᔭᖓ.

ᐱᔪᓐᓇᕐᓂᖅ ᑎᑭᓯᒪᔭᖓ
Achievement

ᐱᔪᓐᓇᖅᓯᔭᖏᑦ ᑎᑭᑕᖏᑦ 
ᐱᔾᔪᑎᖃᕐᒪᑦ ᐃᓕᓐᐊᓂᖅᑎᐅᑉ 
ᐱᓕᕆᓯᒪᓂᖓᓂ ᐃᓕᓐᓂᐊᖅᑕᖓᑕ 
ᐱᔪᓐᓇᖅᓯᔭᕆᐊᖃᖅᑕᖓᓄᑦ. 
ᐆᒃᑐᖅᑕᐅᔪᓐᓇᕐᒪᑦ ᐃᓕᓐᓂᖓ 
ᖃᐅᔨᒪᑎᒋᓕᕐᓂᖓᓗ, 
ᖃᓄᐃᓕᐅᕈᓐᓇᕐᒪᖔᑦ ᐃᓕᑉᐸᓪᓕᐊᔭᖓᓗ. 
ᑕᒪᓐᓇ ᓇᓗᓇᐃᕈᑕᐅᓲᖅ ᐃᓕᓐᓂᐊᖅᑐᖅ 
ᐱᔭᕇᖅᓯᑦᑎᐊᕐᒪᖔᑦ ᐃᓕᓐᓂᐊᖅᑕᖓᓂ 
ᐅᕝᕙᓘᓐᓃᑦ ᐱᔭᕆᐊᓕᖏᓐᓂᓘᓐᓃᑦ, 
ᐊᒻᒪᓗ ᑭᖑᓪᓕᕐᒧᑦ ᐊᓯᐊᓄᑦ 
ᐃᓕᓐᓂᐊᕈᓐᓇᖅᓯᓂᖓᓄᑦ.

ᐱᓪᓚᑦᑖᖅᑐᒥ ᖃᐅᔨᓴᕐᓂᖅ
Authentic Assessment

ᐱᓗᐊᖅᑐᒥ, ᖃᐅᔨᓴᐅᑕᐅᔪᑦ ᐱᓪᓚᑦᑖᖅ 
ᓇᓗᓇᐃᖅᓯᔾᔪᑎᐅᔪᓐᓇᖅᑐᖅ ᐃᓕᓐᓂᐊᖅᑎ 
ᐊᖑᒻᒪᑎᖕᒪᖔᑦ ᐱᔭᕆᐊᖃᖅᓯᒪᔭᖏᓐᓄᑦ 
ᖃᐅᔨᓴᕈᑎᐅᓂᐊᖅᑐᓄᓪᓗ.  ᐃᓕᓐᓂᐊᖅᑏᑦ 
ᖃᓄᐃᓕᐅᖁᔭᐅᓯᒪᑎᓪᓗᒋᑦ, 
ᓴᖅᑭᑦᑎᖁᔭᐅᓪᓗᑎᒃ ᑕᑯᒃᓴᐅᑎᑦᑎᓗᑎᒃ 
ᐱᔪᓐᓇᕐᓯᒪᖔᑕ ᐃᓅᓯᖏᓐᓂ ᐊᑐᖅᑐᓄᑦ 
ᐃᓕᓐᓂᐊᕐᕕᖓᑕ ᐃᓗᐊᓂ ᓯᓚᑖᓂᓘᓐᓃᑦ.  
ᐃᓕᑦᑐᓂᖓ ᑕᑯᒃᓴᐅᓕᖅᑎᓪᓗᒍ 
ᐱᕙᓪᓕᐊᓂᖏᑦ, ᐱᔭᕆᐊᖃᖅᓯᒪᔭᖏᓐᓄᑦ 
ᑎᑭᓯᒪᔭᖏᓐᓄᑦ, ᐊᒻᒪᓗ ᐃᓕᑕᖏᓐᓄᑦ 
ᐊᑐᕈᓐᓇᖅᓯᓂᕐᒧᑦ.

ᐋᖅᑭᒋᐊᖅᓯᒪᔪᑦ
Adaptations

ᐋᖅᑭᒋᐊᖅᑕᐅᓯᒪᔪᑦ ᐃᓕᓐᓂᐊᕐᓂᕐᒧᑦ 
ᐃᑲᔪᕈᑕᐅᓲᑦ ᐃᓕᓐᓂᐊᖅᑐᒧᑦ. ᐆᒃᑑᑎᐅᔪᑦ 
ᒪᑯᐊ ᓈᓚᒍᑎᑦ, ᐊᒡᒐᒧᒃ ᐊᒃᑐᐊᓪᓗᑎᒃ 
ᐅᖃᓕᒫᒐᐃᑦ ᑕᐅᑐᖏᑦᑐᖅᓯᐅᑎᑦ, 
ᐅᕝᕙᓘᓐᓃᑦ ᐊᖏᔫᑎᑎᒍᑦ ᑎᑎᕋᖅᓯᒪᔪᑦ. 
ᐃᓕᓴᐃᔩᑦ ᐋᖅᑭᒋᐊᖅᓯᖃᑦᑕᖅᑐᑦ 
ᐃᓕᓐᓂᐊᕈᑎᖏᓐᓂ ᑖᓐᓇ ᐃᓕᓐᓂᐊᖅᑎ 
ᐱᔪᓐᓇᖁᓪᓗᒍ ᖃᐅᔨᒪᔭᕆᐊᓕᖏᓐᓂ.

ᑲᑐᔾᔨᓂᐅᔪᑦ/ᑲᑎᓯᒪᔪᑦ 
ᐃᓕᓐᓂᐊᕐᓂᖅ
Collaborative/Cooperative 
Learning

ᑕᒪᓐᓇ ᐱᔾᔪᑎᓕᒃ ᐃᓕᓐᓂᐊᕐᓂᕐᒧᑦ 
ᐊᒃᓱᕈᕈᑕᐅᔪᓂᒃ, ᐱᓪᓗᐊᖅᑐᒥᒃ, ᒪᒃᑯᐊ 
ᐱᓪᓗᐊᑕᐅᔪᑦ ᐱᓕᕆᖃᑎᒌᖕᓂᒃᑯᑦ, 
ᑕᑎᖃᑎᒌᖕᓂᕐᒧᑦ, ᐊᒻᒪᓗ ᐃᓕᓐᓂᐊᖅᑏᑦ 
ᐃᓅᖃᑎᒌᖕᓂᖏᓐᓄᑦ.  
ᐆᒃᑑᑎᐅᔪᓐᓇᖅᑐᑦ ᑲᑐᔾᔨᓂᒃᑯᑦ 
ᐃᓕᓐᓂᐊᕐᓂᕐᒧᑦ ᒪᑯᐊ ᖃᔅᓰᓐᓇᐅᓪᓗᑎᒃ 
ᐃᓕᓐᓂᐊᖃᑎᒌᒃᑐᑦ, ᐅᖃᖃᑎᒌᖕᓂᒃᑯᑦ 
ᐊᒻᒪᓗ ᓇᓕᒧᒌᑦ ᐃᓕᓐᓂᐊᖃᑎᒌᖕᓂᖏᓐᓄᑦ 
ᐃᑲᔪᖃᑎᒌᖕᓂᖏᓐᓄᑦ.



ᐃᓕᑕᐅᓂᑯᓕᕆᓂᖅ ᐊᔾᔨᒌᖏᑐᑦ ᖃᐅᔨᓴᕈᑏᑦ ᐃᓕᔾᔪᑕᐅᔪᓐᓇᖅᑐᑦ ᓄᓇᕘᑉ ᐃᓕᓐᓂᐊᕐᕕᖏᓐᓂ   55

ᐅᖃᐅᓰᑦ ᑐᑭᖏᑦ ᓇᓗᓇᐃᖅᓯᒪᔪᑦ: ᖃᓪᓗᓈᑎᑐᑦ
ᐃᓕᑕᐅᔭᕆᐊᓖᑦ
Competencies

ᑕᒪᒃᑯᐊ ᐃᒃᐱᖕᓇᐃᓂᕐᒧᑦ ᖃᓄᐃᓐᓂᐅᔪᑦ 
ᐊᐅᓚᑦᑎᐊᕈᑎᑦ ᐊᔾᔨᒌᖏᑦᑐᓂ ᐃᒻᒥᓂᒃ 
ᐊᔪᖏᑕᖏᓐᓂ ᐱᔪᓐᓇᖅᑕᖏᓐᓂᓗ. 
ᑐᑭᓯᐅᒪᑦᑎᐊᓕᕐᓂᖏᑦ ᐃᓕᓐᓂᐊᖅᑏᑦ 
ᐃᓕᑕᒥᖕᓂ ᐊᑐᕈᓐᓇᕈᑎᒋᓲᕆᖕᒪᒍ 
ᑐᑭᓯᐅᒪᑦᑎᐊᓕᕈᑎᒋᓪᓗᒍ ᓯᓚᕐᔪᐊᕐᒥ 
ᐊᕙᑖᓃᑦᑐᒥᒃ ᖃᓄᐃᓕᐅᕈᑎᒋᔭᖏᓐᓂ 
ᑕᓯᐅᖅᓯᒍᑎᐅᔪᓂᒃ. ᑐᑭᓯᐅᒪᓂᖏᑦ 
ᐊᑐᖅᑕᖏᑎᒎᖓᖕᒪᑦ ᐃᕐᖐᓐᓇᖅ 
ᐱᔭᒃᓴᐅᖏᒻᒪᑦ ᖃᐅᔨᒪᓂᕐᒥ 
ᐊᔪᕈᓐᓃᖅᑕᖏᓐᓂᓗ ᑕᑯᒃᓴᐅᔾᔪᑕᐅᓪᓗᓂ.

ᕿᒥᕐᕈᓂᖅ
Evaluation 

ᐃᖅᑲᖅᑐᐃᓂᖅ ᐃᓱᒪᓕᐅᕈᑎᖃᕐᓂᖅ 
ᑐᑭᓯᔭᖏᑦ ᐊᑐᕐᓗᒋᑦ ᖃᐅᔨᓴᖅᑕᐅᓂᒃᑯᑦ.

ᐃᓕᓐᓂᐊᖏᓐᓇᕐᓂᖅ
Continuous Learning

ᑕᒪᓐᓇ ᐃᓅᓯᓕᒫᕐᒧᑦ ᐃᓕᓐᓂᐊᕐᓂᕐᒥ 
ᐅᖃᐅᓯᓕᒃ ᑎᓕᐅᕆᔾᔪᑕᐅᑦᑎᐊᖅᑐᖅ 
ᐊᔪᕈᓐᓃᖅᐸᓪᓕᐊᓂᕐᒧᑦ 
ᐱᓕᒻᒪᒃᐸᓪᓕᐊᓂᕐᒧᓪᓗ ᐊᒻᒪᓗ 
ᖃᐅᔨᕙᓪᓕᐊᑦᑎᐊᕐᓂᕐᒥ ᐱᒃᑳᓗᖑᕐᓂᕐᒧᑦ 
ᑐᕌᕐᓂᕐᒧᑦ. ᐃᓕᑉᐸᓪᓕᐊᓂᕐᒥ ᓇᐅᒃᑯᓕᒫᖅ 
ᐃᕿᑦᑎᔪᖅ.

ᐃᓕᓐᓂᐊᖅᑎᓕᒫᓂᒃ 
ᐃᓚᐅᑎᑦᑎᓂᖅ
Inclusive Schooling

ᐃᓱᒪᓂᐅᔪᖅ ᐃᓕᓐᓂᐊᕈᑎᖃᑦᑎᐊᕐᓂᕐᒧᓪᓗ 
ᐱᓇᓱᖕᓂᐅᔪᖅ, ᑭᐅᔾᔪᑎᒋᓗᒋᑦ ᐃᓕᓐᓂᐊᖅᑏᑦ 
ᐊᑐᓂ ᐱᔭᕆᐊᖃᖅᑕᖏᑦ ᐊᑐᕐᓗᒋᑦ,  ᐊᔾᔨᒌᒥ 
ᐱᔪᓐᓇᖅᑐᐃᓐᓇᐅᖁᓪᓗᒋᑦ ᐱᔾᔪᑎᓕᒃ 
ᐃᓕᓐᓂᐊᖅᑎᓕᒫᑦ ᐱᖃᑕᐅᔪᓐᓇᑦᑎᐊᖁᓪᓗᒋᑦ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖃᑕᐅᔪᓐᓇᕆᐊᒃᓴᖅ 
ᓇᓕᒧᖏᓐᓃᓪᓗᑎᒃ.

ᐊᔾᔨᒌᖏᑦᑐᑦ ᖃᐅᔨᓴᐅᑏᑦ
Dynamic Assessment

ᖃᐅᔨᓴᐃᑦᑎᐊᕐᓂᖅ ᑲᔪᓯᓪᓗᓂ 
ᐱᕙᓪᓕᐊᓂᐅᔪᖅ ᐃᓕᓴᐃᔨ 
ᐱᖃᑕᐅᓪᓗᓂ, ᐃᓕᓐᓂᐊᖅᑐᖅ ᐊᓯᖏᓪᓗ 
ᐃᓕᑕᐅᔭᕆᐊᓕᖕᓂ ᑐᕋᒐᓕᐅᕐᓂᒃᑯᑦ 
ᐊᒻᒪᓗ ᖃᐅᔨᓴᕐᓂᕐᒧᑦ ᐱᕙᓪᓕᐊᓂᖓᓐᓂ 
ᐆᒃᑐᕈᑎᐅᔪᑦ ᐊᑐᕐᓗᒋᑦ. ᑕᒪᓐᓇ 
ᐱᓪᓗᐊᑕᐅᔪᖅ ᑭᑭᑕᐅᔭᕆᐊᖃᖏᑦᑐᖅ 
ᐃᓕᓐᓂᐊᕐᓂᕐᒧᑦ - ᐱᐅᓂᖏᑦ 
ᐃᓅᖃᑎᒌᖕᓂᖏᑕ ᐃᓕᓴᐃᓂᐅᑉ, 
ᐃᓕᓐᓂᐊᕐᓂᐅᑉ ᐊᒻᒪᓗ ᖃᐅᔨᓴᕐᓂᐅᑉ.

ᐃᓕᓐᓂᐊᖏᓐᓇᕐᓂᖅ
Learning Continuum

ᐃᓕᓐᓂᐊᖏᓐᓇᕐᓂᕐᒧᑦ, 
ᐃᓕᓐᓂᐊᖅᑏᑦ ᐱᕙᓪᓕᐊᓂᖏᑦ 
ᓯᕗᓪᓕᖅᐹᒥ ᐱᒋᐊᕐᕕᖃᖅᑎᓪᓗᒋᑦ 
ᐅᖓᒻᒧᒃᐸᓪᓕᐊᖃᑦᑕᕐᒪᑕ 
ᓈᒻᒪᒃᓯᔭᕌᖓᒥᒃ. ᓄᓇᕘᒥ ᐊᑐᖃᑦᑕᕐᒪᑕ 
ᖁᕝᕙᓯᖕᓂᕇᓕᖓᔪᒥ, ᑕᐃᒫᒃ ᑲᓇᑕᒥ 
ᐱᕙᖕᒪᑕ, ᖁᕝᕙᓯᓕᕇᖑᓪᓗᑎᒃ, ᑭᓯᐊᓂ 
ᑖᓐᓇ ᐅᖃᐅᓯᖓ ᑐᑭᖃᓗᐊᖃᑦᑕᖏᒻᒪᑦ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒨᖓᓪᓗᓂ. 
ᓄᓇᕘᒥ ᐃᓕᓐᓂᐊᕐᕕᓂ 
ᖁᕝᕙᓯᖕᓂᕇᖑᔪᑦ ᐊᔪᖏᓕᕇᖑᖕᒪᑕ. 
ᑕᐃᒪᐃᒻᒪᑦ, ᐅᓂᒃᑳᕆᑦᑎᐊᕆᐊᒃᓴᖅ 
ᐊᔪᕐᓇᖅᑐᖅ ᖃᓄᑎᒋ 
ᐱᕙᓪᓕᐊᑎᒋᖕᒪᖔᑕ ᐃᓕᓐᓂᐊᖅᑏᑦ, 
ᑖᒃᑯᐊ ᐃᓕᐅᖃᖅᑕᐅᑦᑎᐊᕆᐊᓕᐅᒍᓗᐊᑦ 
ᐃᓕᓐᓂᐊᖏᓐᓇᕐᓂᐅᑉ ᐃᓗᐊᓂ 
ᐊᔪᖏᓐᓂᖏᑦ ᒪᓕᒡᓗᒋᑦ 
ᓴᖏᓂᕆᔭᖏᓪᓗ. ᐃᓕᓐᓂᐊᕐᓂᖅ 
ᐃᓅᓯᓕᒫᓲᖓᖕᒪᑦ, ᑭᓯᐊᓂ 
ᐃᓕᓐᓂᐊᕐᕕᓕᕆᑎᓪᓗᑕ, 
ᐱᒋᐊᕐᕕᖃᖅᑎᑕᐅᖕᒪᑦ ᓱᕈᓯᖅ 
ᐃᓕᓐᓂᐊᓯᒋᐊᕐᒪᑦ ᐃᓕᓴᕕᖕᒥ 
ᐱᔭᕇᖅᓯᓂᖓᓄᑦ ᑎᑭᖢᒍ.

ᐃᓕᓐᓂᐊᕐᕕᖕᒥ 
ᑲᑐᔾᔨᖃᑎᒌᒃᑐᑦ
School Team
 

ᑖᒃᑯᐊ ᐃᓕᓐᓂᐊᕐᕕᐅᑉ ᐃᓗᐊᓂ ᐃᑲᔪᖅᑎᐅᓲᑦ 
ᐃᓕᓴᐃᔩᑦ ᐱᔪᓐᓇᕐᓂᖅᓴᐅᖁᓪᓗᒋᑦ ᐃᓕᓴᐃᓂᕐᒥᓂ. 
ᑖᒃᑯᐊ ᐊᔪᖏᓐᓂᖏᑦ ᑲᑎᑕᐅᓪᓗᑎᒃ 
ᐋᖅᑭᒍᑎᒃᓴᐅᖁᓪᓗᒍ ᐱᓕᕆᐊᖑᔭᕆᐊᖃᖅᑐᒧᑦ 
ᐃᓱᒪᓕᐅᖁᓪᓗᒋᓪᓗ ᐃᑲᔫᑎᒃᓴᒃᑲᓐᓂᕐᓂ 
ᖃᓄᖅ ᐃᓕᓴᐃᔩᑦ ᐱᔪᓐᓇᕐᒪᖔᑕ. 
ᖃᓄᐃᓕᐅᒃᑲᓐᓂᕈᑎᒃᓴᓂ ᐃᓱᒪᒃᓴᖅᓯᐅᖃᑦᑕᕆᕗᑦ 
ᐃᓂᕆᖁᓪᓗᒋᑦ ᐅᕝᕙᓘᓐᓃᑦ ᐃᓛᒃᑰᖅᑐᒥ 
ᐃᓕᓐᓂᐊᖅᑏᑦᑎᓂᒃᑰᕆᐊᓕᒃᑕᖃᖅᐸᑦ 
ᐱᓕᕆᑎᑕᐅᖏᓗᐊᖅᑐᒧᑦ ᐅᕝᕙᓘᓐᓃᑦ 
ᐊᔪᖅᓴᓕᖅᐸᑕ ᐊᖑᒻᒪᑎᒋᐊᒃᓴᖅ 
ᐃᓕᓐᓂᐊᕆᐊᖃᖅᑕᖏᑎᒍᑦ.

ᖃᐅᔨᓴᖅᐸᒌᕐᓂᖅ
Screening

ᖃᐅᔨᓴᐃᕙᒌᕐᓂᖅ ᓱᕈᓯᕐᓂ/ᐃᓐᓇᕐᓂ 
ᑭᓱᒥ ᐃᓕᓐᓂᐊᕐᓂᐊᖅᑎᓪᓗᒋᑦ, 
ᓲᕐᓗ ᑎᓴᒪᓂ ᐊᕐᕌᒍᓕᑯᓗᐃᑦ 
ᑐᓵᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᑎᓪᓗᒋᑦ. 
ᖃᐅᔨᓴᕈᑕᐅᔪᑦ ᑭᓲᓗᐊᖏᑦᑑᔪᓐᓇᖅᑐᑦ, 
ᑕᑯᔭᐅᔭᕆᐊᖃᖅᑎᑕᐅᓕᖅᓯᒪᓗᑎᒃ ᐅᕝᕙᓘᓐᓃᑦ 
ᐊᐱᖅᓲᑎᐅᓗᑎᒃ.

ᐊᔪᕈᓐᓃᖅᓯᑦᑎᐊᕐᓂᖅ:
Mastery

ᐊᔪᕈᓐᓃᑦᑎᐊᓲᑦ ᐃᓕᓐᓂᐊᖅᑎᐅᔪᖅ 
ᐱᔪᓐᓇᕆᐊᓕᖓᓂ 
ᐱᔪᓐᓇᖅᓯᑦᑎᐊᑐᐊᖅᐸᑦ 
ᐅᖓᑖᓄᓪᓘᓐᓃᑦ ᐱᔪᓐᓇᖅᓯᔭᕌᖓᒥ. 
ᐃᓕᓐᓂᐊᖅᑎ ᐊᔪᕈᓐᓃᑦᑎᐊᕐᓂᕐᒥᓂ 
ᑕᑯᒃᓴᐅᑎᑦᑎᔪᖅ ᐃᓕᓐᓂᐊᕇᖅᑎᓪᓗᒋᑦ 
ᐅᕝᕙᓘᓐᓃᑦ ᖁᕝᕙᓯᖕᓂᐅᔪᒥ 
ᑭᓱᓕᕆᔪᒥ ᐊᑐᐃᓐᓇᐅᕕᖃᓕᕌᖓᒥᒃ 
ᑭᖑᓪᓕᕐᒨᕈᓐᓇᖅᓯᓂᖏᓐᓄᑦ.

ᐱᔭᕆᐊᓖᑦ/ᓇᓗᓇᐃᒃᑯᑕᑦ 
ᑎᑭᑕᐅᕙᒃᑐᑦ 
Standards/Bench-
marks                       

ᐱᔭᐅᔭᕆᐊᓖᑦ ᐋᖅᑭᒃᑕᐅᖃᑦᑕᖅᑐᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐃᓕᓴᐃᔾᔪᑕᐅᔭᕆᐊᓕᖕᓄᑦ, ᐃᓕᓐᓂᐊᖅᑐᑦ 
ᐱᕙᓪᓕᐊᓂᖏᓐᓄᑦ ᐊᒻᒪᓗ 
ᐃᓕᓐᓂᐊᖅᑕᐅᔭᕆᐊᓕᑦ/ᐃᓕᓐᓂᐊᒐᒃᓴᑦ 
ᐱᔭᕆᐊᓕᖏᓐᓄᑦ. ᑕᒪᒃᑯᐊ ᐋᖅᑭᒃᓱᔾᔪᑕᐅᖃᑦᑕᖅᑐᑦ 
ᖃᐅᔨᒪᔾᔪᑎᒃᓴᐅᓪᓗᑎᒃ ᐃᓕᓐᓂᐊᕐᕕᖕᓂ 
ᐃᓕᓴᐃᓂᕐᒧᑦ ᐃᓕᓐᓂᐊᕐᓂᕐᒧᓪᓗ. 
ᓇᓗᓇᐃᒃᑯᑕᐃᑦ ᐋᖅᑭᒃᑕᐅᕙᒌᖅᓯᒪᖃᑦᑕᖅᑐᑦ 
ᐃᓕᓐᓂᐊᖅᑎᓄᑦ ᐊᑐᖅᑕᐅᔭᕆᐊᖃᖅᑐᑦ 
ᓄᓇᕗᓕᒫᒥ. ᐋᖅᑭᒃᑕᐅᓯᒪᕙᒃᑐᑦ 
‘ᐱᓪᓗᐊᑕᐅᓂᖏᓐᓂ” ᐃᓕᓐᓂᐊᕐᓂᖓᑕ 
ᐃᓗᐊᓂ ᓇᓗᓇᐃᖅᓯᔾᔪᑕᐅᓂᐊᕐᒥᔪᑦ 
ᐃᓕᓐᓂᐊᖅᑐᖅ ᓯᕗᒧᐊᒃᑐᒃᓴᐅᖕᒪᖔᑦ 
ᖄᖏᖅᑎᑕᐅᓕᕐᓗᓂ ᑭᖑᓪᓕᐅᔪᒧᑦ ᖁᕝᕙᓯᖕᓂᕐᒧᑦ 
ᐃᓕᓐᓂᐊᕆᐊᖃᖅᑕᖓᓄᓪᓘᓐᓃᑦ.

